Монгол Улсын Их Хурлын  2012 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 04 дүгээр сарын 11-ний өдөр /Лхагва гариг/-ийн хуралдаан 15 цаг 10  минутад Төрийн ордны “А” танхимд эхлэв.

Улсын Их Хурлын гишүүн, Байнгын хорооны дарга Д.Балдан-Очир ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 21 гишүүнээс 14 гишүүн ирж, 66,6 хувийн ирцтэй байв. Үүнд:

Чөлөөтэй: Х.Баделхан, Г.Батхүү

Өвчтэй: Су.Батболд

Тасалсан: Б.Батбаяр, Л.Гүндалай, Ц.Цэнгэл, Д.Энхбат

Нэг. Байгаль орчныг хамгаалах тухай хуульд нэмэлт, өөрчлөлт оруулах тухай, Байгаль орчинд нөлөөлөх байдлын үнэлгээний тухай хуулийн шинэчилсэн найруулгын төсөл, Байгалийн нөөц ашигласны төлбөрийн тухай,  Амьтны тухай, Агаарын тухай хуулийн төслүүд /Анхны хэлэлцүүлэг/ 

 
Хэлэлцэж буй асуудалтай холбогдуулан Байгаль орчин, аялал жуулчлалын сайдын туслах Ц.Шийрэвдамба, мөн яамны Тогтвортой хөгжил, стратегийн төлөвлөлтийн газрын дарга Ц.Банзрагч,   Төрийн захиргаа, удирдлагын газрын дарга Д.Доржсүрэн,  Хүрээлэн буй орчин, байгалийн нөөцийн газрын дарга Д.Энхбат,  ахлах мэргэжилтэн Д.Доржготов,  Х.Хишигжаргал, Усны газрын дэд дарга З.Батбаяр, Экологийн цэвэр технологи, шинжлэх ухааны хэлтсийн дарга Д.Энхбат, Ойн үндэстний хорооны нарийн бичгийн дарга Л.Төмөрхүү, Химийн хортой болон аюултай бодисын бодлого зохицуулалтын үндэсний зөвлөлийн нарийн бичгийн дарга Л.Жаргалсайхан, Байгаль орчны Төрийн бус байгууллагын тэргүүн Г.Чагнаадорж,  Төрийн бус байгууллагын төлөөлөгч Сүхгэрэл, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Б.Балган, Я.Хишигт,  Л.Батмөнх,  Байгаль орчин, хүнс, хөдөө аж ахуйн байнгын хорооны зөвлөх Б.Мөнхцэцэг, Б.Мяхдадаг, референт Б.Баярмаа, Ш.Чинбат нарын бүрэлдэхүүнтэй ажлын хэсэг байлцав.


Хуулийн төслүүдийг анхны хэлэлцүүлэгт бэлтгэсэн талаар Улсын Их Хурлын гишүүн, ажлын хэсгийн ахлагч Л.Гансүх танилцуулга хийв.

Хэлэлцэх асуудалтай холбогдуулан Улсын Их Хурлын гишүүн   Ц.Сэдванчиг, П.Алтангэрэл,  Н.Ганбямба, Р.Буд, Э.Бат-Үүл нарын асуусан асуултад Улсын Их Хурлын гишүүн Л.Гансүх, ажлын хэсгээс Ц.Банзрагч, Д.Энхбат нар хариулж, нэмэлт тайлбар хийв.

Нэг.Байгаль орчныг хамгаалах тухай хуульд нэмэлт өөрчлөлт оруулах тухай хуулийн төслийн талаар гаргасан саналын томъёоллоор санал хураалт явуулав. 


Д.Балдан-Очир: 1. Төслийн  1 дүгээр зүйлийн 1 дэх хэсгийг дараах байдлаар өөрчлөн найруулах:

“14/”Байгаль орчны аудит” гэж байгаль орчны хууль тогтоомж, төрийн бодлого, үндэсний хөтөлбөрийн биелэлт, байгаль орчинд нөлөөлөх байдлын үнэлгээ, стандартын хэрэгжилтийг хянаж, дүгнэлт гаргах, мэргэжлийн зөвлөгөө өгөх хараат бус үйл ажиллагааг; “ гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн

9

Татгалзсан

2

Бүгд


11

Гишүүдийн олонхийн саналаар дэмжигдлээ.

2. Төслийн 1 дүгээр зүйлийн 7 дахь хэсгийн 8 дахь заалтыг дараах байдлаар өөрчлөн найруулах:

“8/байгалийн нөөцийн хамтын менежмент явуулах нөхөрлөлийн үйл ажиллагааг нутаг дэвсгэртээ батлагдсан төсвийн хэмжээнд дэмжин хөгжүүлэх, мэргэжлийн болон арга зүйн удирдлагаар хангах ажлыг зохион байгуулах;” гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн

9

Татгалзсан

2

Бүгд


11

Гишүүдийн олонхийн саналаар дэмжигдлээ.
3.  Төслийн 1 дүгээр зүйлийн 15 дахь хэсэгт дараах утгатай заалт нэмэх:

22.Байгаль орчны холбогдолтой гэмт хэрэг зөрчлийн мэдээлэл гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
 4. Төслийн 1 дүгээр зүйлийн 17 дахь хэсэг дэх 46 дугаар зүйлийн 3 дахь хэсгийг бүхэлд нь хасах гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
5. Төслийн 1 дүгээр зүйлийн 17 дахь хэсэг дэх 47 дугаар зүйлийн 2 дахь хэсгийг бүхэлд нь хасах гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
6. Төслийн 1 дүгээр зүйлийн 17 дахь хэсэг дэх 49 дүгээр зүйлийн 2 дахь хэсгийн 5 дахь заалтыг хасах гэж өөрчлөн найруулах саналыг дэмжиж байгаа гишүүд гараа өргөнө үү.
Зөвшөөрсөн

9

Татгалзсан

2

Бүгд


11

Гишүүдийн олонхийн саналаар дэмжигдлээ.
7. Төслийн 1 дүгээр зүйлийн 17 дахь хэсэг дэх 49 дүгээр зүйлийн 6 дахь хэсгийг дараах байдлаар өөрчлөн найруулах:


“6. Хохирол тооцсон ажлын зардлыг нөхөн төлбөрт нэмж тооцно.” гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
8. Байгаль орчныг хамгаалах тухай хуулийн 28 дугаар зүйлд  дараах утгатай хэсэг шинээр нэмэх.

“3. Энэ хуулийн 26 дугаар зүйлийн 5 дахь хэсэгт заасан шаардлага хангасан байгаль хамгаалагчдад байгаль орчны хяналтын улсын байцаагчийн эрх олгоно. Эрх олгох журмыг Байгаль орчны асуудал эрхэлсэн төрийн захиргааны төв байгууллага, Мэргэжлийн хяналтын ерөнхий газар хамтарч батална.” гэж өөрчлөн найруулах саналыг дэмжиж байгаа гишүүд гараа өргөнө үү.
Зөвшөөрсөн

9

Татгалзсан

2

Бүгд


11

Гишүүдийн олонхийн саналаар дэмжигдлээ.
9. Байгаль орчныг хамгаалах тухай хуулийн 7 дугаар зүйлийн 4 дэх хэсгийн “байгаль орчинд нөлөөлөх байдлын үнэлгээ” гэснийг “байгаль орчны нөлөөллийн үнэлгээ”, “31 дүгээр зүйлийн 7 дахь хэсгийн “байгаль орчныг хамгаалах төлөвлөгөө” гэснийг “байгаль орчны менежментийн төлөвлөгөө” гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
10. Байгаль орчныг хамгаалах тухай хуулийн 15 дугаар зүйлийн 1 дэх хэсгийн 3 дахь заалтыг дараах байдлаар өөрчлөн найруулах: 

“3/байгаль орчныг хамгаалах, түүний баялгийн нөөцийг зохистой ашиглах, нөхөн сэргээх талаар салбар дундын болон бүс нутаг хоорондын удирдлага, бодлогын төлөвлөлт, зохицуулалтыг хариуцаж, байгаль орчны чадавхийн хэм хэмжээ, стандартыг боловсруулж, эрх бүхий байгууллагаар батлуулах буюу төрийн захиргааны холбогдох төв байгууллагатай хамтран баталж, биелэлтийг зохион байгуулах” гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
Хоёр. Найруулгын шинжтэй засварууд

1. Төслийн 1 дүгээр зүйлийн 3 дахь хэсгийн “байгаль орчны хяналтын байгууллагаас тогтоосон” гэснийг “эрх бүхий мэргэжлийн байгууллага хуульд заасан аргаар албан ёсоор тогтоосон” гэж өөрчлөх.

2. Төслийн 1 дүгээр зүйлийн 4 дэх хэсэг дэх 101 дүгээр зүйлийн 5 дахь хэсгийг дараах байдлаар өөрчлөн найруулах:

          “5. Төрийн аудитын байгууллагаас байгаль орчны санхүүгийн болон гүйцэтгэлийн аудит хийхтэй холбогдсон  харилцааг энэ хуулиар  зохицуулахгүй.”


3. Төслийн 1 дүгээр зүйлийн 5 дахь хэсгийг дараах байдлаар өөрчлөн найруулах:

“11/байгалийн нөөцийн хамтын менежментийн нөхөрлөл /цаашид “нөхөрлөл” гэх/- ийн  менежментийн төлөвлөгөөг боловсруулж арга зүйн зөвлөгөө өгөх, дэмжлэг үзүүлэх, нэгдсэн удирдлагаар хангах.”


4. Төслийн 1 дүгээр зүйлийн 7 дахь хэсгийн 7 дахь заалтыг дараах байдлаар өөрчлөн найруулах:

“7/нутаг дэвсгэртээ нөхөрлөлийн үйл ажиллагааг хэрэгжүүлэхэд шаардагдах төсвийг баталж, санхүүгийн дэмжлэг үзүүлэх;” 


5. Төслийн 1 дүгээр зүйлийн 7 дахь хэсгийн 9 дэх заалтыг дараах байдлаар өөрчлөн найруулах:

“9/тухайн жилд нөхөрлөлийн хэрэгжүүлсэн үйл ажиллагааны талаарх тайланг Иргэдийн Төлөөлөгчдийн Хуралд хэлэлцүүлэх.”


6. Төслийн 1 дүгээр зүйлийн 9 дэх хэсгийн 9 дэх заалтыг дараах байдлаар өөрчлөн найруулах:

“9/энэ хуулийн 17.2.8-д заасан үүргээ нутгийн иргэдийн байгалийн нөөцийг зохистой ашиглах ухамсрыг төлөвшүүлэх, байгалийн нөөцийн  хууль бус ашиглалттай тэмцэх, учирсан хохирлыг нөхөн төлүүлэх, шүүхэд нэхэмжлэл гаргах зэрэг хэлбэрээр хэрэгжүүлэх;”

7. Төслийн 1 дүгээр зүйлийн 9 дэх хэсгийн 10 дахь заалтыг дараах байдлаар өөрчлөн найруулах:

“10/нөхөрлөлийн менежментийн төлөвлөгөөг  хэрэгжүүлэх ажлыг зохион байгуулах, мэргэжлийн сургалт явуулах, үр дүнг сумын Иргэдийн Төлөөлөгчдийн Хуралд тайлагнах.”


8. Төслийн 1 дүгээр зүйлийн 10 дахь хэсгийн 4, 11 дэх хэсгийн 5 дахь заалтаас “явуулах” гэдгийг хасах.

9. Байгаль орчныг хамгаалах тухай хуулийн 26 дугаар зүйлийн 3 дахь хэсгийг дараах байдлаар өөрчлөн найруулах:

“3. Мэргэжлийн хяналтыг хэрэгжүүлэх төв байгууллагад улсын ерөнхий байцаагч, салбарын улсын ерөнхий байцаагч, улсын ахлах байцаагч, аймаг нийслэлд улсын ахлах байцаагч, улсын байцаагч, сум дүүрэгт улсын ахлах байцаагч, улсын байцаагч /цаашид “улсын байцаагч” гэх/ болон байгаль хамгаалагч тус тус ажиллана.”

10. Төслийн 1 дүгээр зүйлийн 17 дахь хэсгийн 8 дугаар бүлгийн нэр, 45, 46, 47, 48 дугаар зүйлийн нэр, 48 дугаар зүйлийн 1 дэх хэсгийн “нөхөрлөлд түшиглэсэн байгалийн нөөцийн хамтын менежмент” гэснийг “байгалийн нөөцийн хамтын менежмент” гэж тус тус өөрчлөх:


11. Төслийн 1 дүгээр зүйлийн 17 дахь хэсгийн “байгалийн нөөцийн хамтын менежментийн нөхөрлөл” гэсэн 45 дугаар зүйлийг хуулийн нэр томъёоны хэсэгт 11 гэсэн шинэ зүйл болгож дараах байдлаар өөрчлөн найруулж оруулах.

“11/“байгалийн нөөцийн хамтын менежментийн нөхөрлөл” гэж энэ хуулийн 3 дугаар зүйлийн 2 дахь хэсгийн 8 дахь заалтад заасан хэлбэрээр зохион байгуулагдсан нутгийн иргэдэд байгалийн нөөцийг хамгаалах,  зохистой ашиглах,  нөхөн сэргээх эрхийг олгож, нөөц ашиглалтыг хамтаараа, ил тод, шударга зарчимд нийцүүлэн зохион байгуулж, түүнээс гарсан үр ашгийг иргэдэд тэнцүү хувиарлах зорилготой нөхөрлөлийг хэлнэ.”

12. Төслийн 1 дүгээр зүйлийн 17 дахь хэсэг дэх 46 дугаар зүйлийн 2 дахь хэсэг, 47, 491 дүгээр зүйлийн 1 дэх хэсгээс “нөхөрлөлд түшиглэсэн” гэдгийг хасах.


13. Төслийн 1 дүгээр зүйлийн 17 дахь хэсэг дэх 46 дугаар зүйлийн 4 дэх хэсгийг дараах байдлаар өөрчлөн найруулах:

“4. Нөхөрлөлд төр, нөхөрлөлөөс гадна сонирхогч бусад талуудын оролцоог бүрэн хангах;” 

14. Төслийн 1 дүгээр зүйлийн 17 дахь хэсэг дэх 47 дугаар зүйлийн 1 дэх хэсгийг дараах байдлаар өөрчлөн найруулах:

“1. нөхөрлөлийн ашиглах, хамгаалах, нөхөн сэргээх объектэд энэ хуулийн 3-р зүйлийн 1-д заагдсан байгалийн нөөцөөс гадна дэлхийн болон үндэсний байгаль, соёлын өвд хамаарагдах газар нутаг орно. “

15. Төслийн 1 дүгээр зүйлийн 17 дахь хэсэг дэх 48 дугаар зүйлийн 1 дэх хэсгийн 3 дахь заалтын “ажиллаж буй” гэсний дараа “байгаль орчны” гэж нэмэх.

16. Төслийн 1 дүгээр зүйлийн 17 дахь хэсэг дэх 48 дугаар зүйлийн 2 дахь хэсгийг дараах байдлаар өөрчлөн найруулах:

“2. Байгаль орчны чиглэлээр үйл ажиллагаа явуулдаг төрийн бус байгууллага, аж ахуйн нэгж оролцогч тал байж болно.”

17. Төслийн 1 дүгээр зүйлийн 17 дахь хэсэг дэх 49 дүгээр зүйлийн 1 дэх хэсгийг дараах байдлаар өөрчлөн найруулах:

“1. Иргэн, аж ахуйн нэгж, байгууллага байгаль орчин болон байгалийн нөөцөд хохирол учруулсан бол нөхөн төлбөр төлнө.  Нөхөн төлбөрийг Засгийн газрын тусгай сангийн тухай хуулийн 12 дугаар зүйлд заасан Байгаль орчныг хамгаалах санд оруулна.” 
18. Төслийн 1 дүгээр зүйлийн 17 дахь хэсэг дэх 49 дүгээр зүйлийн 4 дэх хэсгийг дараах утгатай 4, 5 гэсэн хэсгүүд болгож дараах байдлаар өөрчлөн найруулах: 

4. Энэ хуулийн 49 дүгээр зүйлийн 2 дахь хэсгийн 1-4-д заасан хохирлыг тухайн төрлийн байгалийн нөөцийн экологи-эдийн засгийн үнэлгээг үндэслэн  дор дурдсан хэмжээгээр тогтооно.  

1/Ойн санд учирсан хохирлыг ойн экологи–эдийн засгийн үнэлгээг 3 дахин нэмэгдүүлсэн хэмжээгээр;


2/Амьтны аймагт учирсан хохирлыг тухайн амьтны экологи –эдийн засгийн үнэлгээг 2 дахин нэмэгдүүлсэн хэмжээгээр;


3/Ургамлын аймагт учирсан хохирлыг тухайн ургамлын  экологи –эдийн засгийн үнэлгээг 5 дахин нэмэгдүүлсэн хэмжээгээр;


4/Усны нөөцөд учирсан хохирлыг тухайн сав газрын усны  экологи –эдийн засгийн үнэлгээг 3 дахин нэмэгдүүлсэн хэмжээгээр;



5/Газарт учирсан хохирлыг тухайн ангилалын газрын экологи–эдийн засгийн үнэлгээг 3 дахин нэмэгдүүлсэн хэмжээгээр;
5. Энэ хуулийн 49 дүгээр зүйлийн 2 дахь хэсгийн 5-7-д заасан хохирлыг Байгаль орчны асуудал эрхэлсэн Засгийн газрын гишүүний баталсан байгаль орчинд учирсан хохирлыг тооцох аргачлалаар тогтоосон хэмжээг үндэслэн  дор дурдсан хэмжээгээр тогтооно.

             1/Газрын хэвлийд учирсан хохирлыг байгаль орчинд учирсан хохирлыг тооцох аргачлалаар тооцсон хохирлын хэмжээг 2  дахин нэмэгдүүлсэн хэмжээгээр;


2/хөрсөнд учирсан хохирол, байгаль орчныг бохирдуулснаас үүсэх хохирлыг байгаль орчинд учирсан хохирлыг тооцох аргачлалаар тооцсон хохирлын хэмжээг  3 дахин нэмэгдүүлсэн хэмжээгээр;

19. Төслийн 1 дүгээр зүйлийн 17 дахь хэсэг дэх 491 дүгээр зүйлийн 7 дахь хэсгийг дараах байдлаар өөрчлөн найруулах:

“7. Нөхөрлөл нь оролцогч талуудтай Иргэний хуулийн 481.1-д заасны дагуу бичгээр гэрээ байгуулж ажиллана.”

20. Төслийн 1 дүгээр зүйлийн 17 дахь хэсэг дэх 491 дүгээр зүйлийн 9 дэх хэсгийг дараах байдлаар өөрчлөн найруулах:

 
“9. Нөхөрлөл нь энэ хуулийн 31 дүгээр зүйл, байгалийн тодорхой төрлийн нөөцийг хамгаалах, зохистой ашиглах, нөхөн сэргээх харилцааг зохицуулсан холбогдох хууль тогтоомжид заасан үүргийг биелүүлэхийн зэрэгцээ, тухайн шатны Засаг даргатай байгуулсан гэрээнд заасны дагуу өөрийн үйл ажиллагааг хууль тогтоомжид нийцүүлэн эрхэлнэ.”

21. Төслийн 1 дүгээр зүйлийн 17 дахь хэсэг дэх 491 дүгээр зүйлийн 14 дэх хэсгийн “нүүр” гэснийг “хэвлэмэл” гэж өөрчлөх. 

22. Төслийн 1 дүгээр зүйлийн 17 дахь хэсэг дэх 50 дугаар зүйлийн 1 дэх хэсгээс “эрхлэн явуулах” гэдгийг хасах.

23. Төслийн 1 дүгээр зүйлийн 17 дахь хэсэг дэх 50 дугаар зүйлийн 2 дахь хэсгийг  дараах байдлаар өөрчлөн найруулах:

“2. Дундын санг бүрдүүлэх, зарцуулах журмыг нөхөрлөлийн бүх гишүүдийн хурлаар хэлэлцэн батална.”

24. Төслийн 1 дүгээр зүйлийн 17 дахь хэсэг дэх 50 дугаар зүйлийн 2 дахь хэсгийн 1, 2 дахь заалтуудыг 50 дугаар зүйлийн 3 дахь хэсэг, 50 дугаар зүйлийн 4 дэх хэсэг болгож тус тус өөрчлөх:

25. Төслийн 1 дүгээр зүйлийн 17 дахь хэсэг дэх 51 дүгээр зүйлийн 2 дахь хэсгийн 4 дэх заалтыг дараах байдлаар өөрчлөн найруулах:

                “4/Тухайн төрлийн байгалийн нөөцийн онцлог шинж чанарт тохирсон менежмент явуулах арга, хэлбэр;”

26.Төслийн З дугаар зүйлийн 2 дахь хэсгийг дараах байдлаар өөрчлөн найруулах:


Монгол Улсын иргэнд өмчлүүлснээс бусад газар, газрын хэвлий, ой, ус, амьтан, ургамал болон байгалийн бусад баялаг төрийн өмч мөн бөгөөд төрийн эрх бүхий байгууллагаас олгосон тусгай зөвшөөрөл, эрхийн бичгээр ашиглахаас бусад тохиолдолд халдашгүй байна гэсэн найруулгын шинж чанартай саналуудыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Хоёр. Байгаль орчинд нөлөөлөх байдлын үнэлгээний тухай хуулийн шинэчилсэн найруулгын төслийн талаар гарсан саналын томъёоллоор санал хураалт явуулав. 

Нэг. Зарчмын зөрүүтэй саналын томъёолол

1. Төслийн  1 дүгээр зүйлийн 1 дэх хэсгийг дараах байдлаар өөрчлөн найруулах:

“ 1 дүгээр зүйл. Хуулийн зорилт
 
1.1. Энэ хуулийн зорилт нь Монгол Улсын Үндсэн хуулийн 16 дугаар зүйлийн 2 дахь заалтыг хэрэгжүүлэх, байгаль орчныг хамгаалах, хүний үйл ажиллагааны улмаас байгаль орчны тэнцвэрт байдал алдагдахаас сэргийлэх, байгаль орчинд сөрөг нөлөөлөл багатайгаар байгалийн нөөц ашиглалт явуулах, бүс нутаг, салбарын хэмжээнд баримтлах бодлого, хэрэгжүүлэх хөгжлийн хөтөлбөр, төлөвлөгөө болон аливаа төслийн байгаль орчинд нөлөөлөх байдлыг үнэлэх, хэрэгжүүлэх эсэх талаар дүгнэлт, шийдвэр гаргах, оролцогч талуудын харилцааг зохицуулахад оршино.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
2.Төслийн 3.1.3 дахь заалтыг дараах байдлаар өөрчлөн найруулах: 

“3.1.3.“Байгаль орчны стратегийн үнэлгээ \цаашид стратегийн үнэлгээ гэх\” гэж улсын болон бүс нутаг, салбарын хэмжээнд баримтлах бодлого, хэрэгжүүлэх хөгжлийн хөтөлбөр, төлөвлөгөөг боловсруулах явцад түүний хэрэгжилтээс байгаль орчин, нийгэм, хүний эрүүл мэндэд учирч болзошгүй эрсдэл, сөрөг нөлөөлөл, үр дагаврыг уур амьсгалын өөрчлөлтийн чиг хандлага, байгалийн гамшигт үзэгдэлтэй уялдуулан тодорхойлохыг;”  гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
3. Төслийн хоёрдугаар бүлгийн нэрийг “Хоёрдугаар бүлэг. Байгаль орчинд нөлөөлөх байдлын үнэлгээний бүтэц, тогтолцоо, зохицуулалт” гэж нэрлэх саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
4. Төслийн 5.2 дахь хэсгийн “дүгнэлт” гэснийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
 
5. Төслийн 6.1.3 дахь заалтыг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
6. Төслийн 7.2 дахь хэсгийг дараах байдлаар өөрчлөн найруулах: 
 

“7.2. Байгаль орчны нөлөөллийн ерөнхий үнэлгээ нь байгалийн нөөцийг ашиглах, газрын тос болон ашигт малтмал хайх, ашиглах, аж ахуйн зориулалтаар газар эзэмших, ашиглах эрх авах болон төсөл хэрэгжүүлэхээс өмнө хийнэ.”  гэсэн саналыг дэмжиж байгаа гишүүд гараа өргөнө үү.

11-11

7. Төслийн 7.4.1 дэх заалтыг дараах байдлаар өөрчлөн найруулах:
“ 7.4.1. техник, технологи, үйл ажиллагаа нь байгаль орчинд халтай, газар зохион байгуулалтын төлөвлөгөөнд тусгагдаагүй, стратегийн үнэлгээний дүгнэлт болон холбогдох хууль тогтоомжид нийцээгүй, энэ хуулийн 17.4-т заасан саналыг аваагүй төслийг хэрэгжүүлэхээс татгалзах, эсвэл буцаах:” гэсэн саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
8. Төслийн 7.7 дахь хэсгийг дараах байдлаар өөрчлөн найруулах:

 

“7.7. Байгаль орчны нөлөөллийн үнэлгээний журам, аргачлалыг Монгол Улсын Засгийн газар батална. Уг журам, аргачлалд байгаль орчинд нөлөөлөх байдлын үнэлгээтэй холбоотой асуудлыг зохицуулах, үнэлгээний шинжилгээ, хянан магадлагаа болон мэргэжлийн зөвлөлийн үйл ажиллагаа, нийгэм, эрүүл мэндийн нөлөөллийн үнэлгээний талаарх зохицуулалтыг тусгана.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
9. Төслийн 7.8 дахь хэсгийн “3.1.6” гэснийг “4.1.1, 4.1.4, 7.1.2” гэж өөрчлөх, “зөвлөмж гаргах” гэснийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
10. Төслийн 9.7 дахь хэсгийн “ашигт малтмалын ашиглалт, баяжуулах, боловсруулах үйлдвэр, химийн үйлдвэрийн үйл ажиллагааны” гэснийг “энэ зүйлийн 9.8-д зааснаас бусад төрлийн” гэж, “дэргэд нээсэн” гэдгийг “дэргэдэх” гэж тус тус өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
11. Төслийн 9.8 дахь хэсгийг дараах байдлаар өөрчлөн найруулах:

 

 “9.8. Ашигт малтмалын ашиглалт,  баяжуулах, боловсруулах үйлдвэр, химийн үйлдвэрийн үйл ажиллагааны төсөл хэрэгжүүлэгч нь байгаль орчныг хамгаалах талаар хүлээсэн үүргээ биелүүлэх баталгаа болгожбайгаль орчны асуудал эрхэлсэн төрийн захиргааны төв байгууллагаас нээсэн тусгай дансанд ашиглалтын үйл ажиллагаа дуусах хүртэл жил бүр тухайн жилийн байгаль орчны менежментийн төлөвлөгөөг хэрэгжүүлэхэд шаардагдах зардлын 50 хувьтай тэнцэх хэмжээний мөнгөн хөрөнгийг төвлөрүүлнэ. ” гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
12. Төслийн 17 дугаар зүйлийг “Олон нийтийн оролцоо” гэсэн тусад нь бүлэг болгох“гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
13. Төслийн байгаль орчны нөлөөллийн ерөнхий үнэлгээ хийх ангилал гэсэн хавсралтын аймаг, нийслэлийн Засаг даргын Тамгын газрын хариуцах хөдөө аж ахуйн төсөлд “газар тариалангийн үйлдвэрлэл эрхлэх талбайд” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
14. Төслийн байгаль орчны нөлөөллийн ерөнхий үнэлгээ хийх ангилал гэсэн хавсралтын Байгаль орчны асуудал эрхэлсэн төрийн захиргааны төв байгууллага гүйцэтгэх хувиргасан амьд организмтай холбоотой үйлдвэрлэл, үйлчилгээ эрхлэх төслийн ангилалд “тармилжуулах” гэснийг тариалах” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
Хоёр. Найруулгын шинжтэй засварууд  

1. Төслийн 3.1.1 дэх заалтыг дараах байдлаар өөрчлөн найруулах: 
“3.1.1. “төсөл” гэж шинээр байгуулах болон ажиллаж буй үйлдвэр, үйлчилгээ, уул уурхай, барилга байгууламж, тэдгээрийг шинэчлэх, өргөтгөх зэрэг аливаа үйл ажиллагааг;”


2. Төслийн 3.1.2 дахь заалтын “хариуцагч”  гэсний дараа “иргэн” гэж нэмэх.

3. Төслийн 3.1.6 дахь заалтын “хэрэгжих орчны” гэснийг хасах.


4. Төслийн 3.1.8 дахь заалтын “болон түүний үр дүн” гэснийг хасах. 

5. Төслийн 3.1.9 дэх заалтын “үр дүн” гэснийг хасах. 

6. Төслийн 3.1.10 дахь заалтыг дараах байдлаар өөрчлөн найруулах:


“3.1.10. “эрсдлийн үнэлгээ” гэж хүн, амьтан, ургамал болон байгаль орчинд хими, биологи, физикийн хүчин зүйлээс үзүүлж болзошгүй нөлөөлөл, мөн байгалийн гамшигт үзэгдлийн нөлөөллийг урьдчилан тодорхойлох үйл ажиллагааг,” 


7. Төслийн 3.1.11 дэх заалтын “өөр газарт” гэсний дараах ”дүйцүүлэн” гэдгийг хасах.

8. Төслийн 5.1 дэх хэсгийг дараах байдлаар өөрчлөн найруулах:

“5.1. Бодлого, хөтөлбөр, төлөвлөгөөг санаачлан боловсруулагч салбарын яам нь уг баримт бичгийг боловсруулах явцад стратегийн үнэлгээ хийлгэж, асгийн газарт хэлэлцүүлэхээс өмнө уг үнэлгээний тайланг бодлогын баримт бичгийн төслийн хамт Байгаль орчны асуудал эрхэлсэн төрийн захиргааны төв байгууллагад ирүүлнэ” 

9. Төслийн 5.4 дэх хэсгийг дараах байдлаар өөрчлөн найруулах:

 “
5.4.Стратегийн үнэлгээний тайланг мэргэжлийн зөвлөлөөр хэлэлцэж, дүгнэлт гаргана. Энэ дүгнэлтийг байгаль орчны асуудал эрхэлсэн сайд Засгийн газарт танилцуулна.” 

10. Төслийн 5.5 дахь хэсгийн “зөвлөмж” гэснийг хасах. 

11. Төслийн 6.2.3 дахь заалтыг дараах байдлаар өөрчлөн найруулах:

“6.2.3.Хуримтлагдах нөлөөллийн үнэлгээний ажилд шаардагдах зардлыг нөлөөллийн цар хүрээг харгалзан төсөл хэрэгжүүлэгчдээс гаргуулна.”  

12. Төслийн 7.3 дахь заалтын “аймаг, нийслэлийн Засаг даргын Тамгын газарт” гэснийг “байгаль орчны албанд” гэж өөрчлөх:

13. Төслийн 7.4 дэх заалтын “бусад хэлбэрээр” гэснийг хасах.


14. Төслийн 7.4.3 дахь заалтын “хийлгэх” гэсний дараа “шаардлагатай гэж үзэх” гэж нэмэх. 

15. Төслийн 7.6 дахь хэсгийн “нэгтгэн удирдах” гэснийг “удирдан зохицуулах” гэж өөрчлөх:

16. Төслийн 8.4.9 дэх заалтын “соёлт давхарга” гэснийг “түүх соёлын үнэт зүйлс” гэж өөрчлөх:

17. Төслийн 9.6 дахь хэсгийн “тайланг” гэсний дараах “тухайн жилийн” гэснийг хасах.

18. Төслийн 9.13 дахь хэсгийн “9.8” гэсний өмнө “9.7,” гэж нэмэх.

19. Төслийн 10.6 дахь хэсгийн “хуулийн” гэсний дараа “долдугаар бүлэгт” гэж нэмэх.

20. Төслийн 12.7 дахь хэсгийн 12.6-д гэсний өмнө энэ хуулийн гэж нэмэх.
21. Төслийн З дугаар бүлгийн нэрийг дараах байдлаар өөрчлөн найруулах:

З дугаар бүлэг. Байгаль орчинд нөлөөлөх байдлын үнэлгээнд оролцогчдын эрх үүрэг

 22.17 дугаар зүйлд “үнэлгээний” гэсний ард “үйл ажиллагаанд” гэж нэмэх.

23. Төслийн 17.2 дахь хэсгийн “авч болно” гэснийг “авна” гэж өөрчлөх.

24. Төслийн 17.3 дахь хэсгийн “санал өгч болно” гэснийг “санал авна” гэж өөрчлөх.

25. Төслийн 17.5 дахь хэсгийн “зохицуулж болно” гэснийг “зохицуулна”, “байгаль орчны асуудал эрхэлсэн  сайд” гэснийг “Засгийн газрын гишүүн” гэж тус тус өөрчлөх.

26. Төслийн 18 дугаар зүйлийн нэрний “хариуцлага хүлээлгэх” гэснийг “хүлээлгэх хариуцлага” гэж өөрчлөх  гэсэн найруулгын шинж чанартай саналуудыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
Улсын Их Хурлын гишүүдийн гаргасан саналын томъёоллоор санал хураалт явуулав.

1.Улсын Их Хурлын гишүүн Ц.Сэдванчигийн гаргасан, Байгаль орчинд нөлөөлөх байдлын үнэлгээний тухай хуулийн 8.4.8 дахь заалтыг дараах байдлаар өөрчлөн найруулах: 

“8.4.8. төсөл хэрэгжих нутаг дэвсгэрийн захиргаа, төслийн нөлөөлөлд өртөх нутгийн иргэдийн төлөөлөгчдийн хурлын болон иргэдийн санал гэж найруулах гэсэн саналыг дэмжиж байгаа гишүүд гараа өргөнө үү.

Зөвшөөрсөн

9

Татгалзсан

2

Бүгд


11

Гишүүдийн олонхийн саналаар дэмжигдлээ.
2. Улсын Их Хурлын гишүүн Э.Бат-Үүлийн гаргасан, 17.1. Банк, санхүүгийн болон хөрөнгө оруулалтын байгууллага нь байгаль орчин болон нийгэм, хүний эрүүл мэндэд хор хөнөөлтэй аливаа үйлдвэрлэл, үйлчилгээ эрхлэх зориулалтаар санхүүжүүлэх, зээл тусламж олгохгүй байх үүрэг хүлээнэ гэсэн саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
Гурав.Байгалийн нөөц ашигласны төлбөрийн тухай хуулийн төслийн талаар Ажлын хэсгээс гаргасан саналын томъёоллоор санал хураалт явуулав. 

Нэг. Зарчмын зөрүүтэй саналын томьёолол
1.Төслийн 9 дүгээр зүйлийг хасах гэсэн саналыг дэмжиж байгаа гишүүд гараа өргөнө үү. 
Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
2. Төслийн 11 дүгээр зүйлийн 11.2.3 дэх заалтыг хасах гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
3. Төслийн 14 дүгээр зүйлийн 14.2.5 –д “Газрын төлбөрийн орлого” гэж шинээр нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
4. Төслийн 16 дүгээр зүйлийн  16.2.1 дэх заалтын “10” гэснийг “100” гэж, “50” гэснийг “500” гэж, “5” гэснийг “50“ гэж, “40” гэснийг “400” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
5. Төслийн 16 дугаар зүйлийн 16.7, 16.8 дахь хэсгийг тус тус хасах гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
6. Төслийн 18 дугаар зүйлийн 18.1.5 дахь заалтын “60-70” гэснийг “80-90” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
7. Төслийн 18 дугаар зүйлийн 18.2 дахь хэсгийг хасах гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
8. Төслийн 19 дүгээр зүйлийн 19.1 дэхь хэсгийн  “зарцуулах” гэсний дараахь “төлбөрийн орлогын хэсгийн” гэснийг хасах гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
9. Төслийн 19 дүгээр зүйлийн 19.1.3–т, “Газрын төлбөрийн орлого     30 хувь ” гэж шинээр нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
10. Төслийн 19 дүгээр зүйлийн 19.2-19.3 дахь хэсгийг нэгтгэн “19.2. Энэ хуулийн 19.1-д заасан орлогын хувь хэмжээнээс дээш байгалийн нөөц ашигласны төлбөрийн орлогыг улсын эдийн засаг, нийгмийн хөгжлийн тухайн жилийн үндсэн чиглэлд газар, ус, рашаан, ой, ургамал болон амьтны нөөцийг хамгаалах нөхөн сэргээх талаар тусгагдсан зорилт, арга хэмжээг санхүүжүүлэхэд зориулан улсын төсвөөс нэгдсэн журмаар зарцуулна.” гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
11. Төслийн 21.2.2 дахь заалтын “Усны эрдэсжилт” гэсний өмнө “унд, ахуйн зориулалтаар”  гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
12. Төслийн 21-р зүйлд дор дурдсан агуулгатай 21.2.4, 21.2.5 гэсэн заалтууд нэмэх:
   “21.2.4. Хаягдал ус цэвэрлэж, эргүүлэн ашигласан тохиолдолд тухайн хэмжээгээр

   21.2.5. Цас бороо, үерийн усыг хуримтлуулж мал аж ахуй, газар тариалангийн зориулалтаар  ашигласан“  гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
Хоёр. Найруулгын шинжтэй засварууд   

1. Төслийн 11.2.2 дахь заалтын “үйлдвэрлэлийн“ гэснийг “үйлдвэрлэл, үйлчилгээний“  гэж өөрчлөх; 

2. Төслийн 16 дугаар зүйлийн 16.1.11- 16.1.12 дахь заалтыг  “

	Төлбөр ногдох ус
	Үйлдвэрлэл, үйлчилгээний борлуулалтын орлогын дүнгээс тооцох төлбөрийн хязгаар /хувиар/

	
	Гадаргын усанд

	
	доод 
	Дээд

	11.Усан цахилгаан станц, усан замын тээврийн үйлчилгээ                   
	1
	30

	12. Усны түгээмэл тархацтай амьтан, ургамал үржүүлэх зэрэг үйлдвэрлэл, аялал зугаалга, усан спортын байгууламж үйлдвэрлэл
	1
	20


“ гэж найруулах;

3. Төслийн 16.2.2 дахь заалтын “үндсэн болон туслах түүхий эд болгон“ гэснийг  “болон үйлчилгээний зориулалтаар” гэж тус тус өөрчлөх гэсэн найруулгын шинжтэй саналуудыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
Улсын Их Хурлын гишүүн П.Алтангэрэлийн гаргасан, Төслийн 25 дугаар зүйлийн 25.3-г хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
 
Дөрөв.Амьтны тухай хуулийн төслийн талаарх зарчмын зөрүүтэй болон найруулгын чанартай саналын томъёоллоор санал хураалт явуулав. 

1.Зарчмын зөрүүтэй саналын томъёолол.
 
1.Төслийн З дугаар зүйлд амьтны жам ёсны эрх гэж амьтад идэш тэжээлээ олох, амьдрах, идээшил, тархац нутгаа сонгох, үржил хөөцөнд орж үр төлөө үлдээх, бүл сүргээ сонгон ижилсэх, айдас цочрол хоморголон устгагдахаас ангид байхыг гэсэн агуулгатай 3.2.24 дэх заалт нэмэх гэсэн саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
 
2.Төслийн З дугаар зүйлд амьтны экологи, эдийн засгийн үнэлгээ гэж тухайн зүйл амьтны амьдрах орчин болон экологийн, эдийн засгийн эрх зүйн нийгмийн ач холбогдлоор нь үнэлсэн тусгай аргачлалын дагуу тооцсон амьтны мөнгөн үнэлгээ гэсэн агуулгатай 3.2.25 дахь заалт нэмэхийг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
 
З.Төслийн 6.1-ээс өөхөн сүүлт, атиг даахай, алаг тогоруу, хар мөрний цариг могой, эгэл загалмайт могой гэснийг хасах саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
 
4.Төслийн 6.1-д, цөөвөр чоно, шивэр молцог хандгай, дорны молцог хандгай, соргог бөхөн, монгол бөхөн, Алтайн чацуулин, гозоорой зурам, сухайн чицүүл, давжаа алаг даага, цагаан толгойт ямаан сүүл, могойт загалай, бор бүргэд, усны нөмрөг бүргэд, элиг цахлай гэж нэмэх саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
 
5.Төслийн 8 дугаар зүйлд агнуурын шувуудын зүйлийн жагсаалтыг шинжлэх ухааны холбогдох байгууллагын саналыг үндэслэн байгаль орчны асуудал эрхэлсэн төрийн захиргааны төв байгууллага тогтооно гэсэн 8.3 дахь хэсэг нэмэх саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
 
6.Төслийн 22 дугаар зүйлийн гарчигт амьтны экологи, эдийн засгийн үнэлгээ тогтоох гэж нэмж, энэ зүйлд амьтны экологи, эдийн засгийн үнэлгээг төрийн захиргааны төв байгууллагын саналыг үндэслэн Засгийн газар тогтооно гэсэн агуулгатай 22.6 дахь хэсгийг нэмэх саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
 
7.Төсөлд 33.1. амьтныг өмчлөх, эзэмших, ашиглах, агнуур хийх үйл ажиллагааг явуулахдаа амьтны жам ёсны эрхийг хүндэтгэн, энэрэнгүй ёсоор хандана гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
 
8. Төслийн 33.2.Амьтныг агнах, барих, тавих, хадгалж, хашиж тээвэрлэхдээ эрүүл ахуй, осол аюулгүйн шаардлагыг хангасан арга технологи, багаж хэрэгсэл, байр сав, тохиромжтой цаг хугацаа, зориулалтаар тоноглосон тээврийн хэрэгсэл ашиглаж, мэргэшсэн хүмүүсийг ажиллуулна гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
 
9.Төслийн ЗЗ.З. Амьтныг тэжээврээр үржүүлэхдээ ашиг шимийг нэмэгдүүлэх зорилгоор үржил селекцид оруулж, генийн өөрчлөлттэй болгосон тохиолдолд байгальд нь буцаан тавихыг хориглоно гэсэн агуулгатай амьтны эрхийг хүндэтгэж, энэрэнгүй ёс зүйтэй хандах гэсэн 33 дугаар зүйл шинээр нэмэхийг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
Хоёр. Найруулгын чанартай саналын томъёолол.

1.Төслийн 3.1.15-ын трофейн гэснийг хасах.

2.Төслийн 3.2.14-ийн замагтай бууны хүхээнд 5-аас дээшгүй гэснийг  замагтай бууны хүхээнд 1, дайзанд 4-ээс дээшгүй гэж. Бууны хүхээнд 4-өөс дээшгүй гэснийг бууны хүүхэнд 1, дайзанд 5-аас дээшгүй гэж тус тус өөрчлөх.

З.Төслийн 8 дугаар зүйлийн 8.1.1-ийн гахайг гэснийг зэрлэг.

8.2.1-ийн үнэг гэсний өмнө шар, хярс гэсний дараа үнэг, хэрэм гэсний өмнө бараан, мануул гэсний дараа ми, чандаг гэсний дараа туулай.

8.1.3-ын зурам гэсний өмнө урт сүүлт, 8.1.5-ын доргыг гэсний өмнө халзаадай, 8.2.1-ийн хөтүү гэсний өмнө шивэр, ятуу гэсний өмнө дагавар, хахилаг гэсний өмнө эрээн хавирга, ногтруу гэсний өмнө говийн, хур гэсний өмнө хар, сойрыг гэсний өмнө эгэл гэж тус тус нэмэх гэсэн найруулгын чанартай саналын томъёоллыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
Тав.Агаарын тухай хуулийн шинэчилсэн найруулгын төслийн талаар ажлын хэсгээс гаргасан саналын томъёоллоор санал хураалт явуулав. 

Нэг.Байнгын хороогоор дэмжигдсэн саналууд:
 
1.Төслийн 1.1 дэх хэсгийн “агаарын бохирдлыг бууруулахад чиглэсэн арга хэмжээг авч хэрэгжүүлэхтэй” гэснийг хасах саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
2.Төслийн 3.1.5 дахь заалтыг дор дурдсанаар өөрчлөн найруулах:
 
           “3.1.5.“агаарын чанарыг сайжруулах бүс” гэж агаарын бохирдлыг бууруулах зорилгоор тусгай дэглэм тогтоож,  тодорхой арга хэмжээ авч хэрэгжүүлж байгаа хилийн зааг бүхий нутаг дэвсгэрийг;” саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
3.Төслийн 3.1.6 дах заалтын “бохирдуулах” гэсний өмнө “агаар” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
           4.Төслийн 3 дугаар зүйлд дор дурдсан агуулгатай 3.1.11 дэх заалтыг нэмэх:
 
            “3.1.11.“агаарыг хамгаалах” гэж хүрээлэн байгаа агаарыг бохирдохоос урьдчилан сэргийлэх, бохирдлыг бууруулах, агаарын чанарын төлөв байдлыг зохих түвшинд байлгах, тэдгээрт хяналт тавих ажиллагааг гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
5.Төслийн 2 дугаар бүлгийн гарчгийн “хамгаалах” гэсний дараах “агаарын бохирдлыг бууруулах” гэснийг хасах саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
6.Төслийн 6.2 дахь хэсгийн “Засгийн газар нийслэлийн агаарын бохирдлыг бууруулах талаар дараахь бүрэн эрхийг хэрэгжүүлнэ.” гэснийг хасах саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
7.Төслийн 6.1.2 дахь заалтын “эмзэг байдлыг” гэсний дараа “ болон уур амьсгалын өөрчлөлтийн сөрөг нөлөөллийг” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
8.Төслийн 6 дугаар зүйлийн 6.2.1, 6.2.2, 6.2.3, 6.2.4, 6.2.5, 6.2.8 дахь заалтын “нийслэлийн” гэснийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
 
9.Төслийн 7.1.4 дэх заалт, 15.1 дэх хэсгийг нэгтгэн дор дурдсанаар өөрчлөн найруулах:
 
       “15.1.Байгаль орчны асуудал эрхэлсэн төрийн захиргааны  төв байгууллага нь нутгийн захиргааны байгууллагатай хамтран агаарын бохирдлыг бууруулах  зорилгоор  агаарын чанарыг сайжруулах бүсийг тогтоож, тухайн бүсэд мөрдөх журмыг батална гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
10.Төслийн 7.1.9 дэх заалтын “хэмжээг, түүнчлэн агаарын чанарын мэргэжлийн албаны дүгнэлт гаргуулах ажиллагааны үйлчилгээний хөлс, хураамжийн хэмжээг” гэснийг  “хэмжээг тогтоох”, түүнчлэн агаарын чанарын мэргэжлийн албаны дүгнэлт гаргуулах үйлчилгээний тарифийг” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
11.Төслийн 9.1.8 дахь заалтын “түүхий” гэсний өмнө “агаарын чанарыг сайжруулах бүсэд” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
12.Төслийн гуравдугаар бүлгийн зохицуулалт агуулгаараа төслийн 4 дүгээр бүлэгт хамаарах тул шилжүүлж, Гуравдугаар бүлгийн “Агаарын бохирдлыг бууруулах арга хэмжээ”  гэсэн нэрийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
13.Төслийн зургаадугаар бүлгийн зохицуулалт агуулгаараа 4 дүгээр бүлэгт хамаарах тул зургаадугаар бүлгийн “Агаарын чанарыг сайжруулах бүс, урамшууллын тогтолцоо”гэсэн нэрийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
14.Төслийн 10.2.1 дэх хэсгийн “түлшний хэрэглээнд тулгуурлах” гэснийг “түлшийг ашиглах” гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
15.Төслийн 13.3 дахь хэсгийг дор дурдсанаар өөрчлөн найруулах:
 
“13.3.Мэргэжлийн алба нь агаар бохирдуулах бодисын агууламж, физикийн сөрөг нөлөөллийн түвшин стандартад заасан зөвшөөрөгдөх хэмжээнээс хэтэрсэн тохиолдолд холбогдох байгууллага, нийтэд шуурхай мэдээлж, эрүүл мэндийн зөвлөгөө өгнө.”  гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
16.Төслийн 15.2 дахь хэсгийг дор дурдсанаар өөрчлөн найруулах:
 
“15.2.Энэ хуулийн 15.1-т заасны дагуу тогтоосон агаарын чанарыг сайжруулах бүсийн талаар нийтэд мэдээлнэ.”  гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
17.Төслийн 22 дугаар зүйлд дор дурдсан агуулгатай 22.3 дахь хэсгийг нэмэх:
 
“22.3.Аж ахуйн үйл ажиллагааны явцад хүлэмжийн хийг ихээр ялгаруулах эх үүсвэрээс ялгаруулах хүлэмжийн хийн зөвшөөрөгдөх дээд хэмжээг байгаль орчны асуудал эрхэлсэн төрийн захиргааны төв байгууллага холбогдох бусад байгууллагатай хамтран батална  гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
18.Төслийн 23.1, 23.4, 23.5 дахь хэсгийн “бодис” гэсний дараа “болон бусад орлуулах бодис” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
19.Төслийн 23.5 дахь хэсгийн “журмыг төрийн захиргааны төв байгууллага батална” гэснийг “ асуудлыг холбогдох хуулиар зохицуулна.” гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.
20. Агаарын  тухай хуулийн шинэчилсэн найруулгатай холбогдуулан Агаарын бохирдлын төлбөрийн тухай хуульд холбогдох ишлэлийг өөрчлөх гэсэн саналыг дэмжье.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

21.Улсын Их Хурлын гишүүн П.Алтангэрэлийн гаргасан,
6.1.2. Үүрэг бүхий гэсэн үгийн дараах орон тооны бус гэснийг хасах саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Байнгын хорооноос гаргасан санал, дүгнэлтийг  Улсын Их Хурлын чуулганы нэгдсэн хуралдаанд Улсын Их Хурлын гишүүн Б.Бат-Эрдэнэ, П.Алтангэрэл нар тус тус танилцуулахаар тогтов.


Хуралдаан 17 цаг 50 минутад өндөрлөв. 

Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ АЖ АХУЙН 
БАЙНГЫН ХОРООНЫ ДАРГА
 




Д.БАЛДАН-ОЧИР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 
ХӨТЛӨГЧ








Д.ЦЭНДСҮРЭН

БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН

ХОРООНЫ 2012 ОНЫ 04 ДҮГЭЭР САРЫН 11-НИЙ ӨДРИЙН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Балдан-Очир: Эрхэм гишүүд ээ, Өнөөдрийн Байгаль орчин, хүнс, хөдөө аж ахуйн байнгын хорооны хуралдааны ирц бүрдсэн байгаа учраас хуралдааныг албан ёсоор нээж байна.


Өнөөдрийн Байнгын хорооны хуралдаанаар Байгаль орчныг хамгаалах тухай хуульд нэмэлт, өөрчлөлт оруулах тухай, Байгаль орчинд нөлөөлөх байдлын үнэлгээний тухай хуулийн шинэчилсэн найруулгын төсөл, Байгалийн нөөц ашигласны төлбөрийн тухай,  Амьтны тухай, Агаарын тухай хуулийн төслүүдийн анхны хэлэлцүүлгийг явуулна. 


Дээрх багц хуулиудыг  Байгаль орчны байнгын хороо болоод Улсын Их Хурлын нэгдсэн чуулганаар хэлэлцүүлэх бэлтгэлийг хангахаар байгуулагдсан ажлын хэсэг анхны хэлэлцүүлэгт бэлтгэсэн талаар  Ажлын хэсгийн ахлагч, Улсын Их Хурлын гишүүн Гансүх танилцуулга хийнэ.


Л.Гансүх:  Багц хуулийн төслийг  Байгаль орчин, хүнс, хөдөө аж ахуйн байнгын хорооны 2012 оны 1 сарын 18-ны өдрийн хуралдаанаар хэлэлцээд, олонхийн саналаар чуулганд оруулж хэлэлцүүлэх нь зүйтэй гэснийг 2012 оны хаврын чуулганы 4 сарын 5-ны өдрийн нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр Байнгын хороонд шилжүүлсэн.


Байгаль орчин, хүнс, хөдөө аж ахуйн байнгын хорооны  2012 оны З сарын 15-ны өдрийн хоёрдугаар тогтоолоор Байгаль орчны багц хуулиуд болон дагалдах бусад хуулийн төслүүдийг хэлэлцүүлэгт бэлтгэх үүрэг бүхий ажлын хэсэг мэргэжил арга зүйн туслалцаа үзүүлэх Дэд ажлын хэсэг байгуулан ажиллалаа. Бараг 1 сар ажиллаж байна. Тэгээд ажлын хэсгийг Улсын Их Хурлын гишүүн Гансүх, Бат-Эрдэнэ нар ахалж, уг ажлын хэсэгт нийт орсон 15 гишүүн бүгд энэ ажлын хэсгийн бүрэлдэхүүнд ажилласан байгаа.  Мөн Дэд ажлын хэсгийн бүрэлдэхүүнд Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөхүүд, Байгаль орчин, хүнс, хөдөө аж ахуйн байнгын хорооны ажилтнууд, холбогдох төрийн болон төрийн бус байгууллагуудын төлөөлөл орж ажилласан.


Энэ хугацаанд Байнгын хорооны ажлын хэсэг нийт 4 удаа, ажлын хэсэгт мэргэжил арга зүйн туслалцаа үзүүлэх Дэд ажлын хэсэг 11 удаа хуралдаж хуулийн төслүүд дээр ажиллалаа. Ажлын хэсгийн хуралдаанаар Байгаль орчныг хамгаалах тухай хуульд нэмэлт, өөрчлөлт оруулах тухай, Байгалийн нөөц ашигласны төлбөрийн тухай, Байгаль орчинд нөлөөлөх байдлын үнэлгээний тухай, Амьтны тухай, Агаарын тухай хуулийн төслүүдийн талаарх зарчмын зөрүүтэй саналын томъёоллуудыг нэгбүрчлэн хэлэлцэж, дэмжигдсэн томъёоллуудыг одоо та бүхэнд өргөн барьчихаад байна.


Их Хурлын гишүүн Ганбямба, Сүхбаатар нараас санаачлан боловсруулж, 2011 оны 12 сарын 30-ны өдөр Улсын Их Хуралд өргөн мэдүүлсэн Усны нөөцийг бохирдлоос хамгаалах, усны бохирдлын хяналтын тухай хуулийн төсөл, Усны тухай хуульд нэмэлт, өөрчлөлт оруулах тухай хуулийн төслүүдийг Байгаль орчин, хүнс, хөдөө аж ахуйн байнгын хороогоор  1 сарын 25-ны өдөр хэлэлцсэн боловч одоо Их Хурал дээр түр хүлээгдэж байгаа учраас Их Хурал дээр анхны хэлэлцүүлэг хийсний дараа үлдсэн хуулиудаа энэ хуулиудтай багц болгоод хэлэлцэнэ гэж бодож байна.


Анхаарал тавьсанд баярлалаа.


Д.Балдан-Очир:  Ажлын хэсгийн ахлагч Гансүхэд баярлалаа. Хэлэлцэж буй асуудалтай холбогдуулан ажлын хэсэгт, Байгаль орчин, аялал жуулчлалын сайд Д.Цогтбаатар, мөн яамны Тогтвортой хөгжил, стратеги төлөвлөлтийн газрын дарга Ц.Банзрагч, Сайдын зөвлөх Ц.Шийрэвдамба, Төрийн захиргаа, удирдлагын газрын дарга Д.Доржсүрэн, Усны газрын дэд дарга З.Батбаяр, Экологийн цэвэр технологи, шинжлэх ухааны хэлтсийн дарга Д.Энхбат, Ойн үндэстний хорооны нарийн бичгийн дарга Л.Төмөрхүү, Химийн хортой болон аюултай бодисын бодлого зохицуулалтын үндэсний зөвлөлийн нарийн бичгийн дарга Л.Жаргалсайхан эдгээр хүмүүс манай хуралдаанд оролцож байна. 


Эрхэм гишүүдээс саяны ажлын хэсгийн ахлагчийн тавьсан танилцуулгатай холбогдуулж асуух асуулттай гишүүд байна уу? Сэдванчиг


Ц.Сэдванчиг: Баярлалаа. Ажлын хэсгээс оруулж ирж байгаа зарчмын зөрүүтэй саналын томъёолол, дүгнэлтэд хүндэтгэлтэй хандаж байгаа.  Гэхдээ  энэ багц хуулийн хэлэлцэх эсэхийг нэгдсэн чуулганаар хэлэлцэх үед хэд хэдэн зарчмын чанартай асуудал хөндөгдсөн. Тухайлбал Усны тухай хууль байгаа. Энэ Усны тухай хуулиар Гол мөрний урсацад тохируулга хийх, шилжүүлэх асуудал Их Хурлын бүрэн эрхийн асуудал байсан юм, хуучин хуулиар. Тэгээд энэ шинэ төслөөр Засгийн газарт шилжүүлсэн ийм заалт байгаа. Энэ асуудлын хэлэлцэх эсэхийг ярих үед хөндөж байсан. Үүнийг яагаад  ажлын хэсэг дээр ярьсангүй вэ? ямар ч байсан зарчмын зөрүүтэй саналын томъёоллоос ямарваа нэгэн өөрчлөлт харсангүй, нэгд.


Хоёрт, Ойн тухайн хууль байгаа.  Ойн сан бүхий газар хориглох зүйлүүдийг нэлээн тодорхой зааж өгсөн байгаа, энэ  29 дүгээр зүйл юм байна. Ойн сан бүхий газар хориглох үйл ажиллагааг нэлээн олон зүйл, заалтаар томъёолж өгсөн байгаа. Энд Ашигт малтмал хайх, ашиглахыг хориглох зохицуулалтыг оруулж өгье гэсэн саналыг гаргаж байсан. Үүнийг яагаад оруулж өгсөнгүй вэ? 


Гурав дахь нь, хөрс хамгаалах, цөлжилтөөс сэргийлэх тухай хууль байгаа юм. Энэ хууль нэлээн хязгаарлалттай үйлчлэхээр заагаад өгсөн байгаа юм. Тухайлбал хуулийн 3.2-оор, энэ хууль нь Монгол Улсын нутаг дэвсгэр дээрх зам, шугам сүлжээний болон усан сан бүхий газраас бусад газар үйлчилнэ гээд, ингээд хөрсийг хамгийн ихээр сүйтгэж байгаа зам дээр үйлчлэхгүй байхаар оруулаад ирсэн байдаг юм. Үүнийг яагаад хөндсөнгүй вэ? 


Дараагийн нэг анхаарал татсан асуудал,  Байгаль орчинд нөлөөлөх байдлын үнэлгээний тухай хууль байна. Тэгэхээр шинэ төслөөр тухайн нутаг дэвсгэрийн иргэдийн төлөөлөгчдийн хурлын болон иргэдийн саналыг хавсаргахаар зохицуулсан байсан юм, хуучин хуулиар. Тэгтэл шинэ хуулиар энэ агуулгыг нэлээн саармагжуулаад хэлэлцүүлгийн тэмдэглэлийг тусгахаар  оруулаад ирсэн байна. Энэ бол 8 дугаар зүйл. Байгаль орчны нөлөөллийн нарийвчилсан үнэлгээ гээд 4.8 дээр, төсөл хэрэгжихэд нутаг дэвсгэрийн захиргаа төслийн нөлөөлөлд өртөх, нутгийн иргэд оршин суугчтай хийсэн хэлэлцүүлгийн тэмдэглэл гээд, зүгээр нэг тэмдэглэл маягийн юм хавсаргахаар ингээд оруулаад ирсэн байгаа. Хуучин хуулиар бол иргэдийн төлөөлөгчдийн хурлын иргэдийн саналыг заавал хавсаргана гэсэн ийм зохицуулалт байсан юм. Иймэрхүү зүйлүүд хэлэлцэх эсэхийг ярих үед яригдсан юм. Тэгээд энэ ажлын хэсгийн дүгнэлт, зарчмын зөрүүтэй саналууд дээр энэ яригдсан асуудлууд огт хөндөгдөөгүй ороод ирсэн байна. Энэ дээр тайлбар өгөөч.


Л.Гансүх: Сэдванчиг гишүүний асуултад хариулъя. Бид нар энэ бүх хуулиуд дээр зарчмын зөрүүтэй саналуудыг 3 сарын 15-наас хойш нэлээн нухацтай ажиллаад, байгаль орчны чиглэлийн төрийн бус байгууллагууд энэ дээр Ногоон парламентаараа хэлэлцсэн байгаа. Байгаль орчны бус төрийн бус байгууллагуудын уулзалтыг зохион байгуулаад их өргөн хүрээнд санал авсан. Дээр нь эрдэм шинжилгээний байгууллагуудаар урд нь хэлэлцсэн ч гэсэн дахиад санал авсан. Манай ажлын хэсэг нэлээн өргөн бүрэлдэхүүнтэй ажлын хэсгийн бүрэлдэхүүнтэй ажиллаж байгаа.


Таны хэлсэн Усны тухай, Ойн тухай хуулиудыг бид нар одоо хэлэлцэхгүй. Хэлэлцээгүй байгаа учраас зарчмын зөрүүтэй саналын томъёоллыг энд оруулж ирээгүй байгаа. Таны түрүүний хэлсэн саналыг бид нар бичээд авсан байгаа. Дээр нь та өөрөө саналын томъёоллоо оруулаад ирэх долоо хоногийн 1 дэх өдөр ажлын хэсэг хуралдана. Тэр хурал дээр саналаа оруулаад ир, тэгээд хэдүүлээ ярилцъя.


Ер нь бол яг ийм жишгээр Зоригт гишүүд оруулаад ирсэн. Бусад хуулиудаар ирсэн бүх саналыг бид бололцоотой хэмжээнд хэлэлцээд, тэгээд авах саналуудыг нь аваад, авахгүй бол шалтгаануудыг нь ойлгуулаад ингээд явсан байгаа.


Хөрс хамгаалах, цөлжилтөөс сэргийлэх хууль дээр таны хэлсэн тэр санаа орсон байгаа. Тийм учраас хэлэлцэх явцдаа зарчмын зөрүүтэй санал дээр хараарай. 


Байгаль орчинд нөлөөлөх байдлын үнэлгээний хууль дээр яг таны наад саналыг чинь маш их дэлгэрүүлж оруулсан байгаа. Өөрөөр хэлбэл орон нутгийн иргэдийн оролцоотойгоор, бүр түүнийг нь иргэдийн Хурал гэж доод шатанд нь оруулахаар тэдний саналыг нарийвчилсэн үнэлгээн дээр авч байж, тэгээд энэ нарийвчилсан үнэлгээ батлагдана.  Тийм учраас зайлшгүй батлагдах нэг үндэслэл энэ өөрөө байна гээд оруулчихсан байгаа. Тийм учраас та одоо энэ хэлэлцэх явцад танд тайлбарлаад, тэгээд таны саналыг авъя. Та бас саналаа оруулж ирж болно. Ажлын хэсгийн саналын дараа бас гишүүдийн горимын саналыг хураалгана. Тийм учраас энэ дээр саналаа оруулж болно.


П.Алтангэрэл: Байгалийн нөөц ашигласны төлбөрийн тухай  хууль дээрээс ганц нэг юм асуумаар байна. Нөөц ашигласны төлбөрийг мэдээжийн хэрэг шинэ хуулиар бүх салбарт нэмэгдүүлнэ. Тэр бол ойлгомжтой. Тэгээд энэ нөөц ашигласны төлбөрийг яагаад авдаг вэ гэхээр, миний бодож байгаагаар эргээд байгалиа нөхөн сэргээх энэ чиглэлд л зарцуулах ёстой гэж ойлгож байна. Тэгэхээр одоогийн мөрдөж байгаа хуулиар бол  энэ байгалийн нөөц ашигласны төлбөрийг  өөр зүйлд зарцуулаад байна.  Яг байгалиа буцаагаад нөхөн сэргээх зүйлд зарцуулахгүй байна.  Одоогийн шинэ хуулиар  буцаагаад байгалиа нөхөн сэргээх чиглэлд энэ нөөц ашигласны төлбөрийг дорвитой, ашигтай зарцуулах чиглэлийн заалтууд жаахан дутмаг орж ирсэн юм уу гэж бодогдоод байх юм. Дутуу харсан байж магадгүй. Тэгэхээр энэ дээр ийм л хариулт авмаар байна. Одоо байгалийн нөөц ашигласны төлбөрийг буцаагаад ийм ийм журмаар энэ хууль дээр харж байхаар тусгай хуулиар зохицуулна гээд нэг юм орчихсон байх шиг байна. Ерөөсөө нөөц ашигласны төлбөрийг ийм ийм журмаар тэдэн хувийг нь ингэж, ингэж байгалийг буцаагаад нөхөн сэргээхэд зарцуулах юм гэсэн  яг тодорхой ямар заалт юмнууд энэ  хууль дотор орж ирж байна вэ? 


Л.Гансүх: Байгалийн нөөц ашигласны төлбөрийн хууль бол 4 төрлийн хуулийг нэгтгэсэн байгаа. Нэгтгээд нэг ижил үзүүлэлттэй нэг болгож оруулсан. Дээр нь энэ дотроос таван төрлийн орлогоос энэ орох юм. Тэнд дотор ус рашаан ашигласан, ой, ургамал, амьтны нөөцийг ашигласан. Мөн газрын төлбөрөөс орох орлогоос тодорхой хэмжээнд хувилаад дээшээ оруулна. Эндээс хуучин хуульд байсан заалтаараа доод хэмжээнүүдийг нь тогтоосны бид нар доод хэмжээгээр нь авсан. Нэмээд юу вэ гэхээр, энэ доод хэмжээнээс  дээш  яг энэ зориулалтаар нь улсын нэгдсэн төсөвт, ойд нь, усанд нь, газарт нь, ургамалд нь, амьтанд нь зориулалтаар нь нөхөн сэргээх талаар тусгасан арга хэмжээнд зарцуулна. Доод хэмжээнээс дээшээ. Тэр нь улс орны эдийн засгийн нөхцөл байдалтай холбоотойгоор жишээлбэл, газар ашигласны төлбөрийн 30 хувь гэж байхад  30-аас дээшээ хэд байж болох юм бэ гэх мэтчилэн өөрчилнө гэж энэ дээр зааж өгсөн байгаа.


П.Алтангэрэл: Доод хэмжээнээс дээшээ гарахгүй бол яах вэ?


Л.Гансүх: Доод хэмжээ бол  зайлшгүй төсвөөрөө хураагдах мөнгө. Тэр бол орлого талдаа зааж өгч байгаа. Орлоготой бол доод хэмжээгээ заагаад өгчихөж байгаа юм. Зарлага талдаа заавал үүнээс дээшээ байна гэж байгаа юм. Түүнээс доошоо орно гэж байхгүй, дээшээ гарах нь харин эдийн засгийн нөхцөл байдлаас болоод эдийн засаг үйлдвэржилт, уул уурхайгаас эрчимтэй эдийн засаг өгч байгаа нөхцөлд орж ирж байгаа орлогыг байгаль орчны тэр орлогыг булаацалдаад байхгүй гэсэн санаа. Шууд тэр рүү нь явуулна гэсэн санаа байгаа юм.


Н.Ганбямба: Түрүүчийн  Сэдванчиг гишүүний асуудаг Усны урсац бүрдэх, шилжүүлэх асуудал сая өөр хуульд байгаа гэсэн үү? энэ Байгалийн ерөнхий хууль дотор байгаа юм биш үү? Байгаль хамгаалах ерөнхий хуульд. Засгийн газарт эрх мэдэл өгч болохгүй гэдэг саналыг бид яриад байгаа юм. Их Хурал дээрээ байх ёстой. Тэгтэл та сая хариултандаа Усны хуульд. Байгаль хамгаалах ерөнхий  хуульд зарчим орчихоод явж байгаа юм биш үү? 


Л.Гансүх: Үгүй ээ. Усны тухай хууль, Усны төлбөрийн тухай хууль чинь тусдаа хууль байгаа учраас түүгээр эрх зүйн зохицуулалт нь.


Н.Ганбямба: Одоогийн хэлэлцэж байгаа Байгаль орчныг хамгаалах хууль дээр тэр байхгүй байгаа юу?


Л.Гансүх: Байгаль орчны хууль өөрөө ерөнхий зохицуулалт хийж байгаа нарийвчилсан Усны хууль байхад бид Усны хуулиараа л тэр асуудлаа хийсэн.


Н.Ганбямба: Байгаль орчныг хамгаалах ерөнхий хуульд байхгүй байгаа юу? 


Л.Гансүх: Ерөнхий хуульд усны асуудлыг Усны хуулиар зохицуулна. Усны хууль чинь өөрөө маш хатуу явж байгаа. Тийм учраас Усны хуулиараа явж байгаа.


Н.Ганбямба: Хоёрдугаарт нь, Байгаль орчныг хамгаалах талд хэдэн зарчим хөндөгдөхгүй бол сайн үр дүнд хүрэхгүй санагдаад байгаа юм. Тухайлбал Төсвийн хуулийн зарчим зөрчигдөнө гээд манай зарим нөхдүүд ярьж байгаа байх. Төлбөр хураамж, татвар гурвыг нийлүүлээд албан татвар гэж нэрлэдэг. Үүнийг төсвийн орлогыг бүрдүүлэхэд зарцуулна гээд нэг л зарчим явдаг. Уг нь байгаль хамгаалахад хамгийн зохимжтой, дэлхий нийтэд ч гэсэн шалгарсан хэлбэр бол нутгийн иргэдээр нь зохион байгуулалтад оруулаад, одоо бид нар нөхөрлөл гээд явж байгаа. Ерөөсөө ам, амаар нь, жалга, голын сав газраар нь хариуцуулаад, тэгээд нутгийн иргэдээр нь хамгаалуулахдаа тэд нарт жаахан тодорхой эрх хэмжээ олгох. Тухайлбал, санхүү, эдийн засгийн хувьд хөл дээр нь босгохын тулд байгалийн баялаг ашигласны төлбөр хураамжуудын орлогыг нь нөхөрлөлд нь өгчих юм бол эдийн засгийн хувьд хөл дээрээ босоод ирэх болов уу гэж бодсон юм. 


Тэгээд энэ Байгаль орчны ерөнхий хуульд зарчим хөндөгдөх нэг айхтар том асуудал явж байгаа юм. Хамгийн гол нь энэ байгаль орчныг хамгаалах хууль бол механизмтай, шийдэл сайтай хууль байхгүй бол хэрэгжихгүй болчих гээд байдаг. Ямар механизмууд байх ёстой вэ гэвэл, хуулиар томоохон эрх мэдэл олгох, зарим сав газрын захиргаанд бид ирэх долоо хоногт ярих байх. Тэнд томоохон эрх мэдэл олгочих юм бол тэр орд газар, лиценз, ухаж төнхөх асуудлыг зохицуулж болохоор. Түүн шиг энэ байгаль орчныхоо багц хууль дотор нөхөрлөлд олгох зарчим, дундын сан гээд явж байгаа, гэхдээ эрх мэдэл байхгүй байгаа юм. Санхүүгийн хувьд  хуулиар олгосон тийм эдийн засгийн хувьд бэхжүүлэх тийм механизм байхгүй болохоор нөхөрлөл тунхаглалын чанартай, лоозонгийн хэлбэртэй тийм хуулиуд чинь хэрэгждэггүй хууль болчих вий гэж санаа зовоод байгаа юм. Тийм учраас энэ дээр зарчим хөндөгдвөл томоохон санал хураалт хийж байж, томоохон зарчим хөндөгдөх асуудал гарах болов уу? Гарц бол манай Байгаль орчны яамныхан ойн дагалдах бүтээгдэхүүнийг нөхөрлөлд тэр түүх, ашиглах эрхийг олгох гэсэн  бас өөр хувилбарууд явж байгаа. Яаж энэ гарцыг олох вэ гэдэг асуудал.


Л.Гансүх: Яг Ганбямба гишүүний хэлж байгаа юм энэ хуулийг өөрчилж байгаа 4-5 мөн чанар байгаа.  Түүнийг нэг нь яг л Ганбямба гишүүний хэлж байгаа. Өөрөөр хэлбэл бид нар анх энэ Нөхөрлөлийн асуудлыг Ойн тухай хуульд оруулж ирсэн. Ойн тухай хууль 1997 онд гарснаас хойш энэ хугацаанд төсөл хөтөлбөртэй хамтраад бид нар нөхөрлөл гэдгийг жинхэнэ утгаар нь яаж харах юм бэ гэдэг, ямарваа нэгэн юм хууль гарахаас гадна түүнийг өөрөө хэрэгжүүлэх дадал,чадвар, механизмыг бүрдүүлнэ гэдэг бол өөрөө үүний чинь үндсэн бүрэлдэхүүн хэсэг байгаа юм. Өнгөрсөн хугацаан дахь туршлага, алдаа оноог харж байгаад харин энэ нөхөрлөлүүдийн эрх хэмжээ, ялангуяа орон нутгийн өөрөө удирдах ёсны эрх хэмжээ, дээр нь энэ нөхөрлөлүүдийг чадавхижуулах энэ эрх хэмжээнүүдийг энэ дээр зоож өгсөн. 


Таны хэлээд байгаа хураамжийг үнэгүй болгох юм гэхээр, үнэгүй юм гэдэг бол өөрөө хяналтгүй болгочихдог. Тэр нөхөрлөлийн гишүүдээс хурааж байгаа юм бол маш өчүүхэн юм. Ерөөсөө л ганцхан жишээ хэлэхэд, самар ашиглахын тулд тухайн самрын тодорхой хурааж авах эрхийн бичгийн мөнгө л байгаа юм.  Тэр чинь өөрөө зараад, борлуулаад авах ашиг орлогоос авах юм чинь орлогын албан татварын хуулиараа явна, тэр бол тусдаа. Байгаль орчныг хамгаалах ерөнхий хуульд энэ юм чинь маш бүрхэг байсан юм. Бид бол маш том тодруун оруулж өгсөн байгаа. Тийм учраас энэ зарчим таны хэлж байгаагаар явж байгаа гэдгийг хэлэх байна.


Р.Буд: Баярлалаа. Надад 2-З асуулт байна. Байгаль орчинд нөлөөлөх байдлын үнэлгээний тухай хууль их чухал хууль.  Харамсалтай нь энэ үнэлгээний биелэлт ямар байна вэ? энэ биелэлтийг хангуулах талд. Хэтрүүлж хэлэх юм бол баахан компаниуд байгуулагдсан. Тэгээд баахан үнэлгээ хийдэг, эндээс ашиг олдог, түүнийг хэрэгжүүлдэг, хэрэгжилтэд хяналт тавьж байгаа байгууллага гэж их хангалт муутай байх шиг байдаг юм. Тэгэхээр энэ хуульд шинэ зохицуулалтаар үүнийг яаж тусгав? 


Хоёрдугаарт нь, уул уурхайн салбар эрчимтэй хөгжөөд сүүлийн үед зам харгуйгаар  их тээвэр хийдэг асуудал их гарч, хөдөөд байгаль орчин, бэлчээр, уул ус, ургамал их гэмтэж байгаа. Үүний жишээ аймаг болгонд байгаа. Тийм учраас энэ хуулиар тэр дэд бүтцийг нь байгуулаагүй бол тээвэр хийхгүй гэдэг асуудал зохицуулагдаж чадаж байгаа юу? жишээлбэл амьд жишээ, Байгаль орчны сайд говьд очиж ажиллаад уурхайн тээврийн асуудлыг зохицуулна гээд гарч байна. Тэгэхээр үүнийг үнэхээр хаамаар байгаа юм. Дэд бүтэц, төмөр зам, авто замаа байдаг юм уу? тээврийнхээ юмыг шийдсэн тийм компаниуд тээврээ хийж гаргахгүй бол бэлэн жишээ байна шүү дээ. Хятадууд манайд зориулаад  100 тонны ачааны автомашинууд үйлдвэрлэсэн. Түүгээрээ зөвхөн манай хилийг хүртэл ачдаг. Тэнд нь буулгаад өөрийнхөө  Венийн конвенцийн дагуу даацдаа тохируулсан З хуваагаад ачаад явчихдаг. Ийм юмыг бид нар мэдсээр байж энэ бэлтгэл цех маягаар алийн болгон Монгол Улс ингээд ажиллах юм бэ? Тэгэхээр энэ хуулиудаар байгаль орчны асуудал дэлхийн нийтийн анхаарлыг их татаж байна. Энэ хуулиудын зохицуулалтад энэ асуудлыг тусгасан уу? 


Гуравдугаарт нь, энэ нөхөн төлбөрийн асуудал дээр их зүйл ярьдаг. Жишээ нь, та бид нарын санаачилж батлуулсан Урт нэртэй хуульд, 600 тэрбум орчим төгрөгний нөхөн төлбөр гарлаа гэж. Тэгэхээр энэ нөхөн төлбөрийн асуудлыг бодитой тооцож чадаж байна уу? Ийм мэргэжлийн байгууллага энэ гарч байгаагий нь давхар хянадаг төрийн бус байгууллагууд байна уу? Сүүлийн үед уурхай руу бараг мэдлэгтэй, мэдлэггүй  таамгаараа л тэнд бөөн ашиг байна гээд машин унаж аваад, аягүй бол эрэл хайгуулыг гаднаас төхөөрөмж авчраад тэгээд л орчихдог болсон байна. Тэгэхээр үүнийг нөхөн төлбөр дээр нь анхаарах зүйлүүд дээр зохицуулалт хийсэн юм байна уу?  Сүүлийн үед эргүүлээд харин байгаль орчныг хамгаалах чиглэлээр юм ярингуут нь эргүлээд дааж давшгүй юм нэхдэг. Энд экстертиз хийдэг, үүний  үнэн бодитойг тооцдог. Миний ойлгож байгаагаар ялангуяа хувиараа нийнжаа гэж яриад байгаа энэ улсууд  байгаль орчны зарим гол горхи, ялангуяа хангайн бүсэд хийж байгаа алт олборлолт дээр маш их хохирол учруулж байх шиг байгаа юм. Тэгэхээр үүнийг тооцдог юмыг  бодитой болгох талд энэ дээр юу анхаарав?


Ан амьтны тухай хуулийн төсөл дээр бас нэг асуулт байна. Одоо ингээд хавар болохоор Монголчууд чинь бараг машинтай болгон нь бор  гөрөөсний цус ууна гээд алга болдог шүү дээ. Тэгэхээр үүнийг зохицуулж болохгүй юу? олон улсад ийм юм байдаг юм байна. Хашаажуулаад ан амьтны парк байгуулаад, зоо парк байгуулаад үзүүлдэг харуулдаг аялал жуулчлалын нэг үзвэр болгох нэг вариант бий байх. Нөгөө талаас эд нарыг эрүүлжүүлээд, хашаажуулаад тэр хүн арддаа унтуулдаг тариагаар буудаад тэгээд цусыг нь уулгадаг аятайхан бизнесийн тогтолцоо, энэ амьтнаа нэг талаасаа хамгаалах, нөгөө талаасаа үүнийг эдийн засгийн эргэлтэд оруулах, нөгөө талаас хүн арддаа үнэхээр ач тустай байдаг юм бол шинжлэх ухааны үндэстэйгээр хүн арддаа үүнийг идүүлж, уулгах ийм боломжийг хангах талд амьтантай холбогдсон асуудлыг яаж зохицуулав.


Эцэст нь,  жишээлбэл би Дорнодын Манан  уул гэж сайхан уулыг мэднэ. Нөмрөгийн дархан цаазтай газар байдаг. Тэнд цаанаас нь манай хөрш нөхдүүд зам гүүр бариад ирчихсэн. Наана нь битүү сайхан байгалийн цогцолбор газар бий. Харамсалтай нь тэр эзэнгүй. Тэнд байдаг хандгай, буга согоо бүх юмнууд цаашаа. Яагаад гэвэл дэд бүтэц нь хөгжсөн, цаанаас нь давхиж орж ирээд буудаад аваад явдаг. Тэгэхээр ийм хил дамнасан ийм ан  амьтны хамгаалалттай холбогдсон асуудлыг энд яаж тусгасан бэ? Үүнийг миний ойлгож байгаагаар мөн л тэр орон нутгийн иргэдэд нь байдаг юм уу? эсхүл сонирхсон пүүс компаниуд, амьтныг хамгаалдаг олон улсын байгууллагуудтай хамтарсан хамтын хэлбэрийн хамгаалалтын системд шилжихгүй бол мянган хамгаалах байгууллага Улаанбаатарт байгуулаад тэр хамгаалагдахгүй юм билээ. Яагаад гэвэл эндээс  бараг  1000-аад км-ын цаана байгаа юмыг хамгаална гэж худлаа. Тийм учраас энэ зохицуулалтыг хангах талд ямар зүйлүүд тусгагдав гэсэн ийм хэдэн асуулт байна. Баярлалаа. 


Л.Гансүх: Үнэлгээний хэрэгжилтийн биелэлтийг шалгах асуудал энд туссан уу гэж байна. Бид нар энэ үнэлгээний асуудал дээр стратегийн үнэлгээ гэдэг маш чухал юм оруулж ирсэн. Үүнийг хийдэг байгууллагыг нь өөрөө эрдэм шинжилгээний байгууллагын  статусыг дээшлүүлье. Үнэлгээний эрх өгсөн мэргэжлийн байгууллагууд муу сайн ч гэсэн сүүлийн нэлээн хэдэн жил нэлээн туршлагажиж байна. Сүүлийн З-4 жил үнэлгээ хийнэ гээд уг нь урьдны үнэлгээнүүдийг харахад хуулаад, нэрийг нь өөрчлөөд даже координат нь хэвээрээ байдаг юмыг бид нар халсан. Нэлээн хатуу тэмцэл хийж байгаа. Зарим байгууллагуудын юмыг хүчингүй болгосон гэх жишээний. Энэ биелэлт нь юу вэ гэхээр, манайд ирж байгаа үнэлгээ, тайланг хэлэлцүүлдэг зөвлөл байдаг. Тэр зөвлөл маань нэлээн чанга байгаа учраас энэ дээр үнэлгээ хийх тэр юман дээр нь нэлээн чанаржуулах гэж оролдож байгаа юм. Үүний биелэлтийг шалгах байгууллага Мэргэжлийн хяналтын ерөнхий газар. Бидэнд хянадаг, шалгадаг эрх нь байдаггүй.


Тийм учраас  хяналтын эрхээ авнаа гэдэг юмыг нэлээн яриад, тэгээд бид энэ хуульд Мэргэжлийн хяналтынхантай ярьж байгаад хяналт шалгалтын эрхийг  Байгаль хамгаалагчид, мөн манай энэ  системд ажилладаг улсууд эрхийг авах асуудлыг энэ дээр тусгаж өгсөн. Энэ бол маш том дэвшлийн нэг. Тэгэхээр ингэчихээр өөрсдөө хяналтаа тодорхой түвшинд хийх эрхтэй болохоор энэ өөрөө гүйцэтгэл, хяналт хоёрыг бие биентэйгээ уялдаж холбогдож өгнө. 


Замгүй газар гэдэг бас л мэргэжлийн хяналттай холбоотой асуудал. Энэ зам харгуйг зогсоох асуудал цэвэр Мэргэжлийн хяналт, хуулиараа болохгүй, түүнийг нь мэргэжлийн хяналт зогсоох ёстой. Нэгэнт бид нар хяналтын эрх авч байгаа учраас бид нар үнэлгээн дээр анх замтай байна гэж тавьсан бол түүнийгээ дагуу зогсоох л үүрэгтэй. Тэгэхээр энэ эрх авч байгаагаар  энэ бол хэрэгжих нэг ийм шат нэмэгдэж байгаа юм гэж ойлгож болно.


Нөхөн төлбөрийг бид нар сая урт нэртэй хуультай холбоотойгоор алтны шороон ордын асуудал босч ирээд 200 хэдэн орд дээр яриад, юун нөхөн төлбөр өгөх, эргүүлээд эд нар өөрсдөө улсад мөнгө төлөх асуудал босч ирж байгаа. Тэгэхдээ одоо энэ нь Байгаль орчны яамнаас бүх энэ хохирол, нөхөн сэргээлтийн тооцоо гараад бүгдээрээ маш их нөхөн сэргээлтийн мөнгө тавигдсан байгаа. Одоо үүнийг Эрдэс баялгийн яам, Сангийн яам хоёр дээр мөнгийг нь тулгаад явж байгаа. Юун илүү хөрөнгө оруулалт хийгдсэн юм бэ? яасан юм бэ? нөгөө нэг баахан мөнгө авна гээд байсан юм нь ямар учиртай юм бэ гээд тэр нэгдсэн тооцоонууд хийгдээд явж байгаа. 


Миний ойлгож байгаагаар би Зоригт сайдтай ярихад энэ 4 сардаа багтаагаад түүнийгээ зарлаад шууд лицензээ цуцална гэж байна билээ. Бид нар дараагийн аж ахуйн нэгжүүдийн тооцоог хийх гээд Засгийн газарт үүнийг чинь зөвхөн энэ  200 хэдэн аж ахуйн нэгжийн нарийвчилсэн үнэлгээний   нөхөн төлбөр, байгаль орчны хохирлын үнэлгээ хийхэд чинь  1 тэрбум 500-аад сая төгрөг улсын төсвөөс гаргаж байж хийсэн шүү дээ. Одоо тэр 2000 гаруй аж ахуйн нэгжийн гэхэд чинь дор хаяж л үүнээс дээшээ мөнгө хэрэгтэй болно. Тэгэхээр үүнийг нөөц сангаас гаргаад, энэ юмаа эхлээд дүгнээд, хаасны дараа тэр нөөц сангаас мөнгөө гаргаад, дараагийнхаа юм руу орно. Ийм байгаа.


Ан амьтны хуульд  бид нар бас л нөгөө хорьдог, шалгадаг юм нь хуулиараа цагдаад нь, мэргэжлийн хяналт бүх юманд нь байгаа. Одоо ан хийж болохгүй, бид нар хууль дээрээ хатуу зоочихсон байгаа. Тэр байтугай одоо бид нар энэ Ан амьтны хууль дээр амьтдад нинжин сэтгэлтэйгээр хандах тухай заалт хүртэл оруулж байгаа. Яагаад гэвэл олон улсын практик энэ чинь өөрөө хэрэгжсэн заалт болчихоод байна шүү дээ. Манайхан бол тэгж хэлэхээр юун ан агнах гэж, тэр нь цэвэр ёс суртахууны асуудал хариуцсан заалт л даа. Тэгээд цаашаа тэр нь өөрөө шүүхийн практикт ямар жишиг болгоод яаж хэрэгжүүлэх, тэр нь бол дараагийн асуудал. Бид гол нь энэ дээр шинэ юмнуудаа оруулж өгч байгаа юм.


Мана уулын асуудал бас адилхан. Энэ бол бид нар орон нутгийн иргэдийн нөхөрлөл, мөн орон нутгийн өөрөө удирдах ёсны байгууллага, төрийн бус байгууллагуудын эрхийг нэмж өгснөөр, ерөөсөө эд нар л хамгаална. Үүнтэй яг концепцийнх нь хувьд бид нар ингэж оруулж өгөөд явж байгаа юм. Тэгээд хуулиа хэлэлцэх явцад аяндаа зарчмын зөрүүтэй санал дээр ч гэсэн энэ ороод ирнэ. Тэгээд хэлэлцэхээр гишүүд аяндаа өөрсдөө ойлгоод, үнэхээр хэрвээ бид нарыг хаячихсан гэж байгаа бол тэгээд санал оруулаад саналаа хураагаад явъя.


Р.Буд: Нарийвчилсан байдлын байгаль орчны  үнэлгээ одоо хийлгэж байгаа. Тэгж байж л нөгөө техникийн нөхцөлөө өгч байгаа байх. Тэгэхдээ өнөөдөр хэрэгжихгүй байна. Жишээлбэл, зам барина энэ уурхайг ашиглалтад оруулахын тулд нарийвчилсан үнэлгээгээр зам, төмөр зам барих юм байна гээд хийчихэж байгаа юм. Түүгээрээ нөгөө нөхөр чинь байгаль орчны үнэлгээ хийсэн гэж аминдаа нэлээн статистик мэдээ цуглуулсан, баахан юм бичихийн тулд мөнгө цохиж байгаа. Тэр компани баахан мөнгө авчихдаг, дараа нь бахь байдаг замыг нь барихгүй хийчихэж байгаа юмыг тэгэхээр үүнийг яах юм бэ? үүнийг энэ хуулиар байгаль орчинд нөлөөлөх байдлын үнэлгээний тухай хууль шинэчилсэн найруулга гээд энэ дээр нэлээд юмнууд бичсэн байна. Тэгэхээр энэ үүссэн нөхцөл байдалтай холбогдуулаад энэ зүйлүүдийг хийж өгөхгүй юм уу? 


Л.Гансүх: Хийгээд өгчихсөн байгаа. Гол нь хэрэгжүүлэх байгууллага нь мэргэжлийн хяналт. Жишээлбэл уул уурхайн мэргэжлийн хяналтын алба бол уул уурхайн үйлдвэрлэлийг явуулж байгаа бүх процессыг дандаа хянаж байх ёстой.  Тэгээд үнэлгээнд нь тулгаад хариуцлагатай арга хэмжээг аваад, хаах хүртэл эрх нь байгаа шүү дээ. Манайд тийм эрх нь байхгүй. Одоо бид нар тэр эрхийг авч байна. Тэгэхдээ хуулиараа бүх заалтыг нарийн болгоод заасан. Энэ чинь өөрөө тэр гүйцэтгэлийн хяналтыг сайжруулах бол тэр чиглэсэн байгууллагад нь хандах болно. Одоо бид нар мэргэжлийн хяналтын эрх авч байна гэдэг бол бид өөрсдөө бас хянадаг, давхар хяналтын эрхтэй болж байгаа юм гэж хэлж байгаа юм. 


Д.Балдан-Очир: энэ дээр Мэргэжлийн хяналтын газраас тайлбар, тодруулга хийх үү. 


Б.Эрдэнэбилэг: Жишээ нь Замын асуудал ярихад, замын зөвшөөрөл авсан байгууллага үйл ажиллагаагаа явуулж байгаа асуудал дээр төрийн захиргааны байгууллагын зүгээс адилхан хяналт тавьж байгаа. Дотоод хяналтаа тавиад, энэ тендерт ялсан хүмүүсүүд ажлаа яаж хийж байна вэ? тэр зураг төсөв хийж байгаа улсууд дараад нь хийх гэж байгаа ажлууд дээр ямар зүйлүүд хийж байна вэ гэж. Энэ харин хэрэгжүүлэхээр зохион байгуулаад авчихсан үйл ажиллагаа нь чухам ямар үр дүнтэй байна вэ гэдгийг Мэргэжлийн хяналтын байгууллага шалгаж байгаа. Цаашдаа ч шалгана. Энэ хууль дээр байгаль хамгаалагчид, бид нар цаашаа улсын байцаагчийн эрх өгөх, төрийн захиргааны энэ чиг үүрэг гүйцэтгэж байгаа байгууллагуудад улсын байцаагчийн чиг үүргийг хариуцуулж байгаагаараа бид нар төрийн захиргааны байгууллагын холбогдох албан тушаалтнууд, мэргэжлийн хяналтын байгууллагуудын хяналтууд цаашдаа сайжирна гэж ингэж үзэж байгаа. Энэ чиглэлийн ажлуудыг гишүүдийн гаргасан саналуудтай холбогдуулж гарч байгаа зүйлүүдийг бид цаашид анхаарч ажиллана.


Э.Бат-Үүл: Их холоос хайлгүйгээр яг ойрхон нүдэн дээр байгаа жишээнүүдээ яриад ирэхээр асуух зүйл байна. Би бол төрийн ноцтой том алдаа юу байсан бэ гэхээр иргэдийнхээ өмнө Үндсэн хуулиар хүлээсэн үүргээ хэрэгжүүлээгүй юмаа. Уг нь Үндсэн хуулийн заалт ёсоор гэр хорооллын айл өрхүүд рүү инженерийн шугам тавих,  цэвэр, бохирын шугам тавих, дулааны шугам тавих үүргийг төр хэрэгжүүлэх ёстой байсан. Үндсэн хуулин дээр их тодорхой заасан юм билээ. Та нар ийм үүрэгтэй шүү, төр.  Тэгээд яасан бэ гэхээр, гэр хорооллын айлын хашаа руу инженерийн шугам тавьж өгөөгүйгээс болоод мэдээж хэрэг утаа, хөрсний бохирдол бүх юм мэдээж ноцтой байдалд хүрчихсэн байж байгаа.  Одоо энэ хуулиуд ороод ирэхээр тийм утга санаа ерөөсөө байхгүй.  Би Байгаль орчны яам хамгийн түрүүн Засгийн газар, Улсын Их Хурлаас хотын орчны бохирдлын гол шалтгаан  бол энэ хотын гэр хорооллын айлууд инженерийн шугамтай холбогдохгүй байгаа явдал гэж  асуудал тавьж, энэ ус сувгийн газар, дулаан, орчны бохирдлоос хамгаалах үүрэг хүлээсэн байгууллагууд ингэж асуудал тавих юм байх гэсэн чинь ерөөсөө ингэж асуудал тавигдаагүй. Одоо ч тэгж байна.


Энэ яагаад тавигддаггүй юм бэ? Барилга, хот байгуулалтын яам бол энэ дээр гүйцэтгэгч шүү дээ. Яг бодлогыг нь гаргаж тавьж байгаа би  Үндсэн хуулийг  уншаад өгье л дөө. Эрүүл аюулгүй орчинд амьдрах, орчны бохирдол байгалийн тэнцэл алдагдахаас Монгол Улсын иргэн хамгаалуулах эрхтэй гээд заачихсан. Тэгээд  19.1-д нь энэ бол Байгаль орчны яамны хамгийн том Үндсэн хуулийн эрхийг энд зааж өгсөн. Үндсэн хуулиар Байгаль орчны яаманд ногдуулсан үүргийг энд зааж өгсөн байгаа шүү дээ. Тэгээд 19 дүгээр зүйлд, төрөөс хүний эрх, эрх чөлөөг хангахуйц эдийн засаг, нийгэм хууль зүйн болон бусад баталгааг төрөөс бүрдүүлнэ, энэ бол төрийн үүрэг гээд заачихсан.  Одоо манай 2010 оны тооллогоор 726 мянган өрх Монгол Улсад бүртгэгдсэн байна. 726 мянган өрхийн 157 мянга нь л цэвэр, бохир усны шугамд холбогдсон, дулааны шугамд холбогдсон ийм орон сууцанд амьдарч байгаа.  80 хувь нь гадаа хүндэрч, гал түлж амьдарч байгаа. Айл өрхийн  80 хувь нь ингэж амьдарч байхад ямар юмных нь байгаль орчныг хамгаалах тухай ярих вэ дээ, энэ чинь ойлгомжтой байна шүү дээ.


Энэ асуудал Байгаль орчны хамгийн их анхааралд, энэ байгаль орчноос гарсан энэ үнэлгээ, энэ бүх стандартын дагуу Барилга хот байгуулалтын яам, барилга хот байгуулалтын зохион байгуулалт, төлөвлөгөөгөө оруулж ирэх ёстой, уг зарчим нь. Би энэ асуудлыг яагаад энэ хуулиуд дээр муу тусгасан бэ?  нэгдүгээрт үүнийг би асуумаар байна.


Хүмүүсийн ахуй өөрчлөгдөхгүй бол гадаа хүндэрч, гал түлж амьдарч байгаа тэр хүн амын 80 хувь нь, тэр усанд орж чадахгүй байгаа хүүхдүүдийн 80 хувь ямар  элэнцгийн хүний хөгжлийн индекс ярих юм бэ? ямар юмны боловсрол ярих юм бэ?  ямар юмны орчны бохирдлын эсрэг ярих юм бэ? боломжгүй зүйл шүү дээ. Гал түлэхгүй бол осгож үхэх юм уу? тэд нар. Угаадсаа уултай нь биш тэд нар чинь.  Хүндрэхгүй байлтай нь биш, яах юм бэ? асуудлыг яагаад ингэж  их муу анхаарч байна вэ? Нэгдүгээрт нь.


Хоёрдугаарт нь, би ингээд харахаар манай яам ашигт малтмалын хэрэгт оролцох маш дуртай болсон. Ер нь ашигт малтмал, уул уурхайн үйл ажиллагаа, бизнестэй холбогдсон үйл ажиллагаагаар зөвшөөрөл өгөх асуудлыг  яамдууд шүүрч авахаар хичээдэг болсон. Энэ дээр  Байгаль орчны менежментийн төлөвлөгөөг хэрэгжүүлэхэд шаардагдах зардлын 50 хувьтай тэнцэх хэмжээний мөнгөн хөрөнгийг төвлөрүүлэх юм байна, дансанд. Бусад улсын туршьлагыг харахад, жишээ нь Австралийн туршлагыг харахад Байгаль орчноос сэргээх үйл ажиллагаа бизнесийн төлөвлөгөөнд нь байх ёстой. Энэ байгаль орчноо сэргээх хэмжээний хөрөнгө мөнгийг гаргах баталгааг банкнаас шаардсан байдаг. Тийм баталгаагүй бол ашиглалтын лиценз өгдөггүй, баталгаа байхгүй байна гээд.  Яаж байна вэ гэхээр банкийг нь барьцаанд авч байгаа юм, гол нь. Хөрөнгө оруулагчийг нь барьцаанд нь авч байгаа. Тэгээд хэрвээ тэр компани байгаль орчноо сэргээх тэр үйл ажиллагаа явуулаагүй бол шууд банкийг өөрийнх нь банкийг хааж, банктай хариуцлага тооцож эхэлдэг юм байна. Тэгэхээр үйл ажиллагааны санхүүжилт, эх үүсвэрийг гаргаж байгаа банкууд  ерөөсөө төрийн өмнө үүрэг авчихсан, санхүүжүүлэх үү? үгүй юу гэдэг асуудал дээр ноцтой ханддаг юм байна. Өөрсдөө үнэлгээ гаргаад, үнэлгээгээ томилуулаад, давхар хянаад явдаг. Үүгээр одоо ингээд хийчихээр зэрэг  одоо би гадарлаж байна. Төвлөрүүлсэн хөрөнгийг ямар байдалд орох вэ гэдгийг ч бас гадарлаж байна. Нэн ялангуяа энэ бол дотоодын хөрөнгийн эх үүсвэр багатай үйлдвэрлэгчид дотоодын үйл ажиллагаа явж байгаа улсуудыг шууд та нар уул уурхай ашиглахаа боль гэсэн үг байна. наадахаа болио, яаж ийм 50 хувийн хөрөнгө гаргаад ингэхгүй шүү дээ.  Өөрөөр хэлбэл шууд үйлдвэрлэгчийг нь та нар яваа л гэсэн үг. Мэдээж хэрэг  энэ чадалтай гадныхан л орж ирнэ гэсэн үг. Бид нар гаднынхантай үүнийг ярих механизм нь ямар ч билээ. Сая Буд гишүүн ярьсан. Хятадууд ямар хоёр нүүртэй байдлаар манайд зориулж ямар асуудал тавьж байгаа. 


Энэ үнэлгээний хуулийг шинэчилэн найруулсны гол зорилго энд байгаа юм уу? хаашаа юм бэ? ер нь уул уурхайн асуудалд, яагаад энэ дээр банк, санхүүгийн байгууллагын хариуцлагыг тавиагүй юм бэ? үүнийг би хоёрдугаарт нь асуумаар байна.


Гуравдугаарт нь,  Байнгын хорооны хуралдаан бүр дээр Засгийн газрын байгууллагуудыг удаа дараа яамдуудыг гуйх юмаа. Хуулиа Үндсэн хуульд нийцүүлж хийж байгаач ээ. Монгол Улсын хууль Үндсэн хуулиасаа л ургаж гардаг.  Үндсэн хуулийн өөрөөр хэлбэл Байгаль орчны хууль  чинь Үндсэн хуулийн 16.2, 19.1-ийг л хэрэгжүүлэх гэж гарч ирж байгаа хуулиуд шүү дээ.  Хаа хамаагүй энэ Үндсэн хуулиас ишлэл байхгүй, Үндсэн хуулийн тэр зүйл, заалтыг хэрэгжүүлэхийн тулд энэ хууль гарч байна гэсэн хуулийн зорилт байдаггүй, яагаад ингэж боловсруулагдаад байгаа юм бэ? би үүнийг асуух гэсэн юм.


Л.Гансүх: Яг таны хэлж байгаа.


Э.Бат-Үүл: Гансүх сайд аа, би мэргэжлийн улсуудаас нь асууж байна. Өөрөөс чинь асуугаагүй байна шүү дээ. 


Л.Гансүх: Би үүнийг хариуцаж хийж байгаагийн хувьд. 


Э.Бат-Үүл: Би өөрөөс чинь асуугаагүй байнаа, Гансүх ээ. Би зориуд тэр холбогдох улсуудаас нь асууя.


Ц.Банзрагч: Эрхэм гишүүн Бат-Үүлийн нэг дэх асуултад хариулъя. Үнэхээр бид нар байгаль хамгаалах хууль дээр шинэчилж өргөн барьж байгаа нь ч гэсэн өмнөх хуулиуд маань эдийн засгийн шилжилтийн үед байсан. Одоо ингээд эдийн засгийн эрчимтэй хөгжлийн гараан дээр ирж байгаа үед Үндсэн хуулийн 16, 19 дүгээр заалтыг хэрэгжүүлэх алхмаа улам нарийсгасан чиглэлээр орж ирж байгаа. Ялангуяа Агаарын хуулийн найруулга дээр Бат-Үүл гишүүний яриад байгаа бид нарын энэ агаарын бохирдлыг бууруулах, барилгын дэд бүтцийг хөгжүүлэхийг урамшуулсан ийм заалтууд байгаа. Үүнээс гадны хуульд яг хэлээгүй ч гэсэн, бид нарын Их Хурлаар батлуулсан шинэ бүтээн байгуулалт хөтөлбөр бүхэлдээ үүнд чиглэж байгаа.


Д.Энхбат: Байгаль орчинд нөлөөлөх байдлын үнэлгээний тухай хуулийн одоо мөрдөгдөж байгаа хүчин төгөлдөр хуулийн, байгаль хамгаалах төлөвлөгөөний өөрөөр хэлбэл тухайн жилийн байгаль орчныг хамгаалах зардлын 50 хувийг  Байгаль орчны яамны дэргэдэх тусгай дансанд байршуулна гээд заачихсан. Яг энэ хэлбэрээрээ явж байгаа, бид өөрчлөлт хийгээгүй. Яг одоогийн нөхцөлд юу их хүндрэлтэй байна вэ гэвэл, уул уурхайн үйлдвэрлэлийн юм уу? бусад төслийн үйл ажиллагаа явуулж байгаа аж ахуйн нэгжүүдийн маань хувьд бүтэн төслийнхөө хэрэгжих хугацааны жилийн явц, нийт хэмжээгээр нь мөнгөө байршуулах боломж байхгүй. Хоёрдугаарт, санхүүгийн эх үүсвэрийг хаанаас олгож байгаа нь зарим тохиолдолд тодорхойгүй ийм  нөхцөл байдалд үүссэн учраас бид өмнөх одоо хүчин төгөлдөр байгаа хуулийнхаа заалтыг бариад явж байгаа.


Л.Гансүх: Таны хэлж байгаа банкны дансанд байна гэдэг заалтыг та зарчмын зөрүүтэй саналаар оруулаад ир, тэгээд л нэмээд хийчихье. Харин аж ахуйн нэгж бол өнгөрсөн практикаас харахад банкны дансаа яаснаас шууд бэлэн мөнгөө хийх нь илүү гэж үздэг юм. Яагаад гэхээр банк мөнгөө барьцаалсан бичиг өгөхийн тулд дахиад 1-2 хувийн хүү авдаг. Яагаад гэвэл батлан даалт гаргаж өгөхийн тулд өөр түмэн юмыг нь баталгаажуулж авна.  Яагаад гэвэл энэ чинь өөрөө дараа нь тэр байгууллага бултчихвал яах вэ гэдэг юмнаас, одоо яг таны хэлж байгаагаар бид нар харин одоо банктай яг энэ асуудлыг, бид нар зээл өгөх батлан даалтыг төр хариуцдаг шүү дээ. Түүн шиг бид нар тухайн байгууллагын орох татварын орлогоор нь барьцаалаад банкинд төр баталгаа гаргадаг ч юм уу? ийм хөнгөлөлт өгвөл таны хэлж байгаа Монголын аж ахуйн нэгжүүдийг тодорхой түвшинд харж үзэх боломж нэмэгдэж байгаа юм. Гэхдээ нөгөө талд нь өнөөдөр бид нарын энэ бодлого юу вэ гэхээр чадалтай,  би бол сайд болсноос хойш нэг л юмыг яамныханд дандаа хэлдэг. Юу вэ гэхээр, өнөөдөр  ажилчдаа цалингий нь олигтой өгч чаддаггүй, зуны хоёр, гурван сар халтар  хултар өгдөг, дээр нь улсын төсөвт ямар ч татвар өгдөггүй, дээр нь байгаль орчны нөхөн сэргээлт юу ч  хийдэггүй, тийм уул уурхайн компани нэртэй З-4 мянган юм байгаа. Үхдэггүй, амьдардаггүй. Тийм учраас эндээс яг ийм тодорхой түвшинд энэ явц, гэхдээ бид нар хатуу бодлого гаргахгүйн тулд энэ дээр яг л хуучин байгаа хуулийг муужруулаад оруулаад ирвэл Буд гишүүнээс өгсүүлээд шууд толгой цавчина шүү дээ, тийм учраас байгаа түвшинд нь оруулж ирээд, гишүүд тань шиг банкны энэ санал оруулбал оруулаад ингээд л явчихъя гэсэн юм. Би тийм хатуу юман дээр ерөөсөө ороогүй шүү.


Э.Бат-Үүл: Ийм асуудал тавиад байгаа юм. Бусдын туршлагын айхтар ноцтой, сүрхий тал нь юунд байдаг вэ гэхээр, санхүүжүүлж байгаа байгууллагууд барьж авч байгаа юм.  Өөрөөр хэлбэл чи байгаль орчинд аюулгүй юманд л мөнгө өгөөрэй гэж байгаа юм. Зарчим нь. Өгсөн байвал хохь чинь шүү л  гэж байгаа юм. Манайд түүнийг нь хаягдуулчихаар нөгөө мөнгөө аваад очсон нөхөр бол юу ч хийхэд бэлэн болчихоод. Өөрөөр хэлбэл мөнгө өгөхөөс нь өмнө  тэр мөнгө өгч байгаа газартай нь тооцоо хийнэ гэж хэлээд байгаа юм.


Би дахиад нэг юм асууя. Би Байгаль орчны яаман дээр үүнийг их гярхай байгаач ээ. Энэ төрийн бодлогыг тодорхойлоход их чухал үүрэг гүйцэтгээч ээ гэж хүсэх гээд байгаа юм. Жишээ нь, өнөөдөр Европын орнууд бол нийтийн орон сууцнаас татгалзаж байна.  Энэ бол хотын хамгийн муу төлөвлөлт гэж үзэж байна. Үр дагавар нь ч харагдсан. Татгалзаж байгаа өөр нэг шалтгаан юу байна вэ гэсэн чинь амины орон сууцанд айлуудын дээвэр дээр нарны батарей тавиулаад, айл өрх нь цахилгаан үйлдвэрлэж байна. Түүнийг илүү гарсныг төр нь худалдаж аваад байна. Энэ бол жинхэнэ эко хот төлөвлөлт шүү дээ.  Би үүнийг жишээ нь Байгаль орчны яам, нийтийн орон сууц өнөөдөр манайд ямар гай болж байгаа вэ гэвэл, хотын нягтралыг чинь нийтийн орон сууц  нэмээд байна. Бид улам хотоо нягтруулаад байна шүү дээ. Нэг метр квадратад ногдох амьдрах орчны бохирдлыг бий болгох нягтралаа улам их бий болгоод байна. Зүй нь амины орон сууцны тосгонууд бариад тараах ёстой шүү дээ, тэгж байж эрүүл орчинд орно шүү дээ. Одоо нийтийн орон сууц барьдгийг зогсоох ёстой. Байгаль орчны яам энэ стандартыг шаардаж байгаа юу?


100 айлын тэнд 2000 айлын газрыг аваад  10 мянган айл барина гэж байгаа юм. Сүйдэлж хаях гэж байхгүй юу? тэр хавийг.


Л.Гансүх: Яг наад стандартыг бид нар Хогийн тухай хуулиар, Агаарын бохирдлын хуулиар, дээр нь энэ Үнэлгээний хуулиар, бүх юмаар яг л таны хэлээд байгааг хэлээд байгаа юм. Одоо ганцхан таны юмыг, гүйцэтгэлийг хэн хийх ёстой вэ гэхээр одоо бид нарт хэрвээ тэр эрх өгдөг юм бол мэргэжлийн хяналтын эрх авна гээд байгаа шүү дээ, одоо энэ хуулиараа ингээд батлагдах юм бол ямар ч гэсэн эхний ээлжинд эрхтэй болж авна. Уг нь ирэх Засгийн газар яг бид нарын үүнийг аваад мэргэжлийн хяналтынхаа байгууллага болон эдийн засгийн яамдууд дээрээ энэ стандартын дагуу, энэ хуулийн дагуу ийм ийм юмнуудыг ингэ гээд заагаад өгчих юм бол маш сайн явна. Бид нар энэ бүх суурь юмнуудыг хийгээд, өнөөдөр энэ хуулиудыг хэлэлцээд баталсны дараа бид нар яг энэ юмыг чинь бүгдийг ялгаад, жишээлбэл Сонгуулийн хууль гэхэд намууд ийм юм гаргачихсан байгаа шүү дээ. Сонгуулийн хуулийн заалтаар  30 хоногийн өмнө нэрсийн жагсаалт сонгуулийн хороонд очсон байна гэдгийг 6 сарын 15 гээд хугацаагаар заадаг шиг, бид нар заагад хууль хуулиар орон нутаг даяар, би шинэ сайдтай ярьчихсан байгаа. Юу вэ гэхээр бид нар хууль батлагдангуут бүх хуулиар бүсчилээд тийм хялбаршуулсан хэлбэрт оруулаад  эрх, үүргийн хуваарилалтыг хоёр талд нь гаргаад өгчих.  Тэгэхээр өөрөөр хэлбэл, Байгаль орчны яам намуудын мөрийн хөтөлбөр рүү энэ хуулиудынхаа энэ агуулгуудыг бас гаргаад өгөх ёстой. Яамдуудад нээлттэй. Танай манай нам  гэхгүйгээр. Намууд май үүнийг мөрийн хөтөлбөртөө тусгаач ээ. Яамдууд руу бас тийм захиа өгөх ёстой. Ил захидал гэдэг юм уу? нэг засгийн газрын байгууллага ч гэсэн бид энэ хуулийн дагуу ийм боллоо шүү. Ингэж, ингэж ийм юмнууд хийх ёстой. Түүнтэй бол таньтай санал нэг байна. 


Б.Бат-Эрдэнэ: Ерөнхийдөө манай энэ ажлын хэсэг сайн ажиллаж байгаа. Байгаль орчны багц хууль тодорхой зарчмын өөрчлөлтүүд хийж байгаа ч гэсэн ерөнхийдөө энэ олон хуулиудын нэгтгэсэн техникийн шинжтэй нэлээн өөрчлөлтүүдийг хийж байгаа. Тийм учраас ажил нэлээн нүсэр. Гэхдээ ерөнхийдөө гол гол юмнууд дээр нь бид нар анхаарал хандуулаад явахад болчихно гэсэн ийм ойлголт байна.


Анхаарал хандуулах юман дээр саяны Их Хурлын гишүүдийн яриад байгаа Байгаль орчинд нөлөөлөх байдлын үнэлгээний тухай хуулийн шинэчилсэн найруулга дээр нэлээн анхаарах хэрэгтэй.


Одоо бид нарт байгаа нэг айхтар дутагдал бол Байгаль орчны үнэлгээ хийдэг аж ахуйн нэгж байгууллагууд, сүүлд нь энэ хийсэн үнэлгээнийх нь  үнэн бодитой байдлаа яаж хариуцах вэ? энэ хариуцлагатай холбоотой юмыг сайн уяж өгсөн заалт байхгүй бол  яг бодитой үнэн байдлаар хэлэх юм бол энэ Байгаль орчны үнэлгээ хийдэг аж  ахуйн нэгж учраас нэлээн маапаан байгаа. Тэгэхээр энэ Үнэлгээний тухай хуулиар тодорхой зохицуулалтыг нь хийгээд эрх авах аж ахуйн нэгжүүд ямар шалгуураар эрх авах юм бэ? эрхийг нь яаж хасах юм бэ? хариуцлага тооцох юм бэ? ийм механизмууд нь тодорхой байх. Шууд хэлэх юм бол одоо энэ байгаль орчны үнэлгээ хийж байгаа энэ аж ахуйн нэгжүүдийг бүх эрхийг нэг удаа цэгцлэх, татан буулгах гэдэг юм уу? дахиад байгуулах бололцоог нь гаргаж өгөх, магадгүй өөрөө төрийн байгууллагад ажиллаж байгаа ар гэрийнх нь  гэр бүлийн компани нь энэ байгаль орчинд нөлөөлөх байдлын үнэлгээ хийдэг компани байх юм бол  эсхүл хоёр сонголттой, нэг бол тэр ажлаа хийдэг, эсхүл энэ төрийн байгууллагынхаа ажлыг хийдэг ийм хоёр сонголтыг бий болгож өгөхөөр, юмыг нэлээн тодорхой хийж өгөх юм бол бид нарын ажил үр дүн гарах нь их зөв болно. 


Түрүүн Бат-Үүл гишүүний хэлдэг, энэ хуулийн заалт бол өмнө нь ч байсан заалт шүү дээ. 9.8, энэ ашигт малтмал ашиглах, баяжуулах, боловсруулах үйлдвэр, тэгээд жил бүр тухайн жилийн байгаль орчны менежмент  нөлөөлөхөд шаардагдах зардлын  50 хувьтай тэнцэх мөнгөн хөрөнгийг төвлөрүүлэх. Тэгэхээр энэ юмыг яг хуучнаар нь оруулаад ирсэн байна. Энэ дээр их тодорхой зааж өгч, тодорхой зохицуулалтыг хийж өгөх юм бол ажилд их үр дүнтэй болно.


Одоо нөхөн сэргээлтийн стандартын тухай асуудал ярихад, нөхөн сэргээлтийн босго үнийг гэхэд бас их тодорхой болгож өгмөөр байгаа юм. Тэгэхгүй бол Засгийн газар чинь  үзэмжээрээ үнэлгээ хийгээд байна. Тийм учраас энэ нөхөн сэргээлтийн ажил урагшаа явж өгөхгүй, бас монголчлох гэдэг юм заавал байдаг учраас ийм ийм юмнууд дээр нь жаахан анхаарч өгөөч ээ. Хуулин дээрээ бид нар нэлээн үзэх хэрэгтэй байхаа гэж ингэж бодож байна.


Ер нь энэ багц хуулийг нэг цэгцлээд гаргачих юм бол тун чухал ач холбогдолтой ажил болно гэж үзэж байгаа.


Л.Гансүх: Санал байна, баярлалаа.


Д.Балдан-Очир: Гишүүд асуулт асууж, хариултаа авлаа.


Одоо дэгийнхээ дагуу ажлын хэсэг болон Улсын Их Хурлын гишүүдээс гаргасан зарчмын зөрүүтэй санал хураалгах ажлаа эхлүүлье.


Байгаль орчныг хамгаалах тухай хуульд нэмэлт өөрчлөлт оруулах тухай хуулийн төслийн талаар гаргасан саналын томъёолол.


1. Төслийн  1 дүгээр зүйлийн 1 дэх хэсгийг дараах байдлаар өөрчлөн найруулах:

“14/”Байгаль орчны аудит” гэж байгаль орчны хууль тогтоомж, төрийн бодлого, үндэсний хөтөлбөрийн биелэлт, байгаль орчинд нөлөөлөх байдлын үнэлгээ, стандартын хэрэгжилтийг хянаж, дүгнэлт гаргах, мэргэжлийн зөвлөгөө өгөх хараат бус үйл ажиллагааг; “ гэж өөрчлөн найруулах саналыг дэмжиж байгаа гишүүд гараа өргөнө үү.

11-9. Дэмжигдлээ.


2. Төслийн 1 дүгээр зүйлийн 7 дахь хэсгийн 8 дахь заалтыг дараах байдлаар өөрчлөн найруулах:

“8/байгалийн нөөцийн хамтын менежмент явуулах нөхөрлөлийн үйл ажиллагааг нутаг дэвсгэртээ батлагдсан төсвийн хэмжээнд дэмжин хөгжүүлэх, мэргэжлийн болон арга зүйн удирдлагаар хангах ажлыг зохион байгуулах;” гэж өөрчлөн найруулах саналыг дэмжиж байгаа гишүүд гараа өргөнө үү.

11-9. Дэмжигдлээ.

3.  Төслийн 1 дүгээр зүйлийн 15 дахь хэсэгт дараах утгатай заалт нэмэх:

22.Байгаль орчны холбогдолтой гэмт хэрэг зөрчлийн мэдээлэл гэж өөрчлөн найруулах саналыг дэмжиж байгаа гишүүд гараа өргөнө үү.

11-10. Дэмжигдлээ.

 4. Төслийн 1 дүгээр зүйлийн 17 дахь хэсэг дэх 46 дугаар зүйлийн 3 дахь хэсгийг бүхэлд нь хасах гэж өөрчлөн найруулах саналыг дэмжиж байгаа гишүүд гараа өргөнө үү.

11-11. Дэмжигдлээ.

5. Төслийн 1 дүгээр зүйлийн 17 дахь хэсэг дэх 47 дугаар зүйлийн 2 дахь хэсгийг бүхэлд нь хасах гэж өөрчлөн найруулах саналыг дэмжиж байгаа гишүүд гараа өргөнө үү.

11-10. Дэмжигдлээ.

6. Төслийн 1 дүгээр зүйлийн 17 дахь хэсэг дэх 49 дүгээр зүйлийн 2 дахь хэсгийн 5 дахь заалтыг хасах гэж өөрчлөн найруулах саналыг дэмжиж байгаа гишүүд гараа өргөнө үү.
Ц.Банзрагч: Энэ заалтын хувьд нэгдүгээрт өргөн барихдаа Агаарын бохирдлын тухай хууль энд ороогүй. Агаарын бохирдлын тухай хуулиар агаарын бохирдлын хохирол тооцож байгаа. Тэгээд энэ давхардаад техникийн алдаа орж ирээд ар талын зохицуулалт ирээгүй учраас шууд хасагдаж байгаа. 

Э.Бат-Үүл: Байгаль орчны хамгаалах тухай хууль үндсэн хууль нь. Агаарын бохирдлын хууль чинь үүнтэйгээ нийцэх юм байгаа биз дээ. Агаар нь байж байхдаа болохгүй юу.

Ц.Банзрагч: Энэ дээр хохирлыг нийлбэрээр нь тооцох процессыг заасан зүйл байгаа юм. 49 ар талд процесс нь байхгүй, тэр хууль дээр процесс явж байгаа. Тэгээд  2011 онд манай Их Хурлаас баталсан хууль учраас энэ байх шаардлагагүй болчихож байгаа юм.

Э.Бат-Үүл: Түрүүний миний хэлээд байгаа юм. Аливаа үйл ажиллагааны санхүүжилтийг өгч байгаа эх үүсвэр хуульд нийцүүлэн санхүүжилтээ өгөх ёстой. Агаар бохирдуулсан төсөлд санхүүжилт өгч болохгүй ээ. Тэгэх юм бол банк чамтай хариуцлага тооцно шүү. Санхүүгийн байгууллагатай хариуцлага тооцно шүү гэх гээд байна шүү дээ. Тэгэхгүй юм уу? 

Моргейжийн зээл авлаа гэж бодъё л доо. Тэгээд амины орон сууц барьжээ гэж бодъё. Тэгсэн нөгөө нөхөр чинь зүгээр дахиад л утаа гаргадаг юмаа барих тийм юманд банк зээл өгчихсөн байж таарахгүй гэж цааш нь оруулах бодлогын үндэслэл байхгүй юу? 

Ц.Банзрагч: Энэ тохиолдолд тавиагүй байгаа юм. Бидний нэг оруулж ирж байгаа байгаль орчны бодлогын шинэчлэлийн стратеги гээд бас хуульд бичихгүй, бодлогоо тэнд тодорхойлсон юм явж байгаа. Тэгээд Агаарын бохирдлын хууль дээр агаарын бохирдлыг тооцох процесс энд яригдаж байгаа. Тэр нь одоогийн мөрдөж байгаа Агаарын бохирдлын тухай хуулиар тодорхойлогдсон байгаа. Бат-Үүл гишүүний энэ асууж байгаа асуудал түрүүн бас дутуу хариулагдчих шиг боллоо. Одоо энэ хуулийг дагаад орж ирж байгаа байгаль орчны бодлогын шинэчлэлийн стратеги гээд эртүүд хэлэлцэж амжаагүй юман дээр бодлогын хувьд тодорхойлогдоод, сая Эдийн засгийн форум дээр Байгаль орчин, аялал жуулчлалын сайд яг энэ санхүүгийн механизмыг оруул гэж ороод бидэнд үүрэг өгчихөөд, бид нар банкныхантай ярьж байж бас нөгөө банкны талын хуультай хамт ирэх учраас энд орж ирэх юм, яг таны тэр баталгааны хэсэг бол. Энэ дээр бичих боломжгүй байгаа. Энэ дээр бид нар ажиллаж байгаа. Манай сайд бас Ногоон эдийн засгийн форум дээр тусгайлан ийм санаачлага гаргасан явж байгаа.

Зөвхөн санхүү биш lpo гаргахыг нь хүртэл хориглоё гээд, энэ эргээд банкны хуульд хувьцаа гаргаж байна. Байгаль орчинд бохирдолтой үйлдвэрлэл дээр хөрөнгөө нэмэгдүүлэх гэж хувьцаа гаргахыг нь хүртэл хоригло, тэр зээлийг нь хоригло, тэгээд ногоон зээлийн сан бий болгох гэсэн ийм З тодорхой чиглэл дээр би өчигдөр гэхэд Банкны холбооныхонтой ярьсан, ингээд бид нар ажиллаж байгаа. Манай энэ хуульд өнөөдөр яг ингэж бичигдэх боломж гараагүй. Давхар банкны хуулийн өөрчлөлтөөр явах ёстой юм билээ.

Л.Гансүх: Энэ хуулиа хэлэлцэнгүүт, дараагийн хууль хэлэлцэж байх хооронд яг хаана нь яаж болохоор байна. Та өөрөө зарчмын зөрүүтэй саналаа оруулчих, тэгээд Их Хурал дээр хэлэлцүүлье.

Э.Бат-Үүл: Энэ бол их чухал асуудал. Өөрөөр хэлбэл бид нар шинэ зарчим руу шилжих гээд байна. Аливаа байгаль орчинд сөргөөр нөлөөлөх үйл ажиллагаанд санхүүжилт өгөхийг хориглодог зарчим руу шилжих гээд байна шүү дээ. Би үүнийг хаана оруулахаа мэдэхгүй байгаа юм. Энд бол ганцхан ашигт малтмалтай холбоотой ороод ирсэн байна билээ, үнэлгээн дээр. Гэтэл энэ чинь ганц ашигт малтмал биш, одоо энэ орон сууц барих гээд бүх юман дээр явж байгаа шүү дээ.  Хаана оруулахаа л мэдэхгүй.

Л.Гансүх: Наадах чинь маш их ерөнхий юм болчих гээд байгаа юм, Бат-Үүл гишүүн ээ.

Э.Бат-Үүл: Энэ зарчмыг Байгаль орчны хуулин дээр, энэ зарчмыг тогтоосн байх л ёстой.

Ц.Банзрагч: Бат-Үүл гишүүнийг зөвшөөрвөл бид нар ярьж байгаад Аж ахуйн нэгж байгууллагын хориглох үйл ажиллагаан дээр нь бохирдолтой зээл олгохгүй гэсэн санал хураалгавал болох уу?

Л.Гансүх: Хэдүүлээ энэ хуулийг хэлэлцээд дуусангуут дараа нь байгаль орчны үнэлгээ явах үед Банзрагч чөлөөлөгдөөд, Энхбат үнэлгээгээ хариуцах юм чинь, Банзрагч аж ахуйн нэгжийн юман дээр суугаатах, Бат-Үүл гишүүн та хоёр сууж байгаад яг хаанаа ямар заалт байна вэ? Оруулаад ир. Тэгээд Их Хуралд ороод дахиад л яръя. Дараа нь хоёрдугаар хэлэлцүүлэг дээр болохгүй бол найруулга яръя. Тэр болтол хугацаа байна. Тийм учраас эхний хэлэлцүүлгийн саналаа хураачих.

Э.Бат-Үүл: Гансүх сайд аа, би үүнийг яагаад энд ноцтой яриад байна вэ гэхээр наана чинь маш олон аж ахуйн үйл ажиллагаа банкны эрх ашиг хөндөнө. Их Хурал дээр одоо энэ зарчмыг оруулахгүй бол суурь хуулин дээрээ зарчмыг нь оруулчихвал бид нар их том юм давчих гээд байгаа юм.

Л.Гансүх: Харин таньтай санал нэг байна. Одоо энэ хуулиа хэлэлцээд, Банзрагч түр чөлөөлөгдөж бай, Үнэлгээний хууль болтол. Тэр хооронд та хоёр суугаад нэг өгүүлбэр оруулаад ир.

Э.Бат-Үүл: Зам барихад ч гэсэн бид нар хөрөнгө гаргахыг, аливаа газар хөрөнгө гаргахад бид нар хамгийн түрүүн байгаль орчны үнэлгээг л нэхэх байхгүй юу? 

Л.Гансүх: Бат-Үүл гишүүн бол нэг талдаа хөл дээрээ босчихсон компанийг дэмжиж байгаа юм. Яагаад гэвэл хөл дээр босчихсон компани бол банктайгаа итгэлцэл олчихсон компани бол заавал тэнд мөнгө хадгалуулж байх хэрэггүй. Тийм учраас тэр талдаа зөв. Хөл дээрээ зогсоогүй компани бол худлаа хулхидаж чадахгүй.

Э.Бат-Үүл: Бишээ, биш. Битгий хүний юм буруу тайлбарлаад бай л даа. Өөрөөр хэлбэл санхүүгийн эх үүсвэрийг бид нар Байгаль орчны үнэлгээтэй хамт авдаг болно гэсэн. Өөрөөр хэлбэл тэгэхгүй бол зөвшөөрөхгүй гэж байна шүү дээ, банкууд зөвшөөрөхөө болино.

Д.Энхбат: Бат-Үүл гишүүнийх зөв л дөө, үндсэн концепци. Байгаль орчинд нөлөөлөх байдлын үнэлгээг санхүүжүүлэлт олгох, тухайн төслийг санхүүжүүлэх нэг шалгуур үзүүлэлт болгоно гээд Үнэлгээний хуульд орж өгөх ёстой юм. Угаасаа гадны орнууд, Дэлхийн банк ч өөрөө энэ чиглэлээр гаргаад үүнийгээ мөрдөөд явчихдаг. Тэгэхээр шинэ зохицуулалт манай хуульд сууна гэсэн үг, Үнэлгээний хуульд суух нь зүйтэй гэж би ойлгож байна.

Л.Гансүх: Тэгвэл Банзрагч, Энхбат хоёр Бат-Үүл гишүүнтэй ярьж байгаад Үнэлгээний хуулин дээр наад саналаа бодоод ир. 

Д.Балдан-Очир: Гишүүд саналаа өгцгөөё. 6 дахь санал.

11-9

7. Төслийн 1 дүгээр зүйлийн 17 дахь хэсэг дэх 49 дүгээр зүйлийн 6 дахь хэсгийг дараах байдлаар өөрчлөн найруулах:


“6. Хохирол тооцсон ажлын зардлыг нөхөн төлбөрт нэмж тооцно.” гэж өөрчлөн найруулах саналыг дэмжиж байгаа гишүүд гараа өргөнө үү.

11-11. Дэмжигдлээ.

8. Байгаль орчныг хамгаалах тухай хуулийн 28 дугаар зүйлд  дараах утгатай хэсэг шинээр нэмэх.

“3. Энэ хуулийн 26 дугаар зүйлийн 5 дахь хэсэгт заасан шаардлага хангасан байгаль хамгаалагчдад байгаль орчны хяналтын улсын байцаагчийн эрх олгоно. Эрх олгох журмыг Байгаль орчны асуудал эрхэлсэн төрийн захиргааны төв байгууллага, Мэргэжлийн хяналтын ерөнхий газар хамтарч батална.” гэж өөрчлөн найруулах саналыг дэмжиж байгаа гишүүд гараа өргөнө үү.

11-10. Дэмжигдлээ.

9. Байгаль орчныг хамгаалах тухай хуулийн 7 дугаар зүйлийн 4 дэх хэсгийн “байгаль орчинд нөлөөлөх байдлын үнэлгээ” гэснийг “байгаль орчны нөлөөллийн үнэлгээ”, “31 дүгээр зүйлийн 7 дахь хэсгийн “байгаль орчныг хамгаалах төлөвлөгөө” гэснийг “байгаль орчны менежментийн төлөвлөгөө” гэж өөрчлөн найруулах саналыг дэмжиж байгаа гишүүд гараа өргөнө үү.

11-10. Дэмжигдлээ.

10. Байгаль орчныг хамгаалах тухай хуулийн 15 дугаар зүйлийн 1 дэх хэсгийн 3 дахь заалтыг дараах байдлаар өөрчлөн найруулах: 

“3/байгаль орчныг хамгаалах, түүний баялгийн нөөцийг зохистой ашиглах, нөхөн сэргээх талаар салбар дундын болон бүс нутаг хоорондын удирдлага, бодлогын төлөвлөлт, зохицуулалтыг хариуцаж, байгаль орчны чадавхийн хэм хэмжээ, стандартыг боловсруулж, эрх бүхий байгууллагаар батлуулах буюу төрийн захиргааны холбогдох төв байгууллагатай хамтран баталж, биелэлтийг зохион байгуулах” гэж өөрчлөн найруулах саналыг дэмжиж байгаа гишүүд гараа өргөнө үү.

11-11. Дэмжигдлээ.

Хоёр. Найруулгын шинжтэй засварууд

1. Төслийн 1 дүгээр зүйлийн 3 дахь хэсгийн “байгаль орчны хяналтын байгууллагаас тогтоосон” гэснийг “эрх бүхий мэргэжлийн байгууллага хуульд заасан аргаар албан ёсоор тогтоосон” гэж өөрчлөх.

2. Төслийн 1 дүгээр зүйлийн 4 дэх хэсэг дэх 101 дүгээр зүйлийн 5 дахь хэсгийг дараах байдлаар өөрчлөн найруулах:

          “5. Төрийн аудитын байгууллагаас байгаль орчны санхүүгийн болон гүйцэтгэлийн аудит хийхтэй холбогдсон  харилцааг энэ хуулиар  зохицуулахгүй.”

 
3.Төслийн 1 дүгээр зүйлийн 5 дахь хэсгийг дараах байдлаар өөрчлөн найруулах:
“11/байгалийн нөөцийн хамтын менежментийн нөхөрлөл /цаашид “нөхөрлөл” гэх/- ийн  менежментийн төлөвлөгөөг боловсруулж арга зүйн зөвлөгөө өгөх, дэмжлэг үзүүлэх, нэгдсэн удирдлагаар хангах.”


4. Төслийн 1 дүгээр зүйлийн 7 дахь хэсгийн 7 дахь заалтыг дараах байдлаар өөрчлөн найруулах:

“7/нутаг дэвсгэртээ нөхөрлөлийн үйл ажиллагааг хэрэгжүүлэхэд шаардагдах төсвийг баталж, санхүүгийн дэмжлэг үзүүлэх;” 


5. Төслийн 1 дүгээр зүйлийн 7 дахь хэсгийн 9 дэх заалтыг дараах байдлаар өөрчлөн найруулах:

“9/тухайн жилд нөхөрлөлийн хэрэгжүүлсэн үйл ажиллагааны талаарх тайланг Иргэдийн Төлөөлөгчдийн Хуралд хэлэлцүүлэх.”


6. Төслийн 1 дүгээр зүйлийн 9 дэх хэсгийн 9 дэх заалтыг дараах байдлаар өөрчлөн найруулах:

“9/энэ хуулийн 17.2.8-д заасан үүргээ нутгийн иргэдийн байгалийн нөөцийг зохистой ашиглах ухамсрыг төлөвшүүлэх, байгалийн нөөцийн  хууль бус ашиглалттай тэмцэх, учирсан хохирлыг нөхөн төлүүлэх, шүүхэд нэхэмжлэл гаргах зэрэг хэлбэрээр хэрэгжүүлэх;”

7. Төслийн 1 дүгээр зүйлийн 9 дэх хэсгийн 10 дахь заалтыг дараах байдлаар өөрчлөн найруулах:

“10/нөхөрлөлийн менежментийн төлөвлөгөөг  хэрэгжүүлэх ажлыг зохион байгуулах, мэргэжлийн сургалт явуулах, үр дүнг сумын Иргэдийн Төлөөлөгчдийн Хуралд тайлагнах.”


8. Төслийн 1 дүгээр зүйлийн 10 дахь хэсгийн 4, 11 дэх хэсгийн 5 дахь заалтаас “явуулах” гэдгийг хасах.

9. Байгаль орчныг хамгаалах тухай хуулийн 26 дугаар зүйлийн 3 дахь хэсгийг дараах байдлаар өөрчлөн найруулах:

“3. Мэргэжлийн хяналтыг хэрэгжүүлэх төв байгууллагад улсын ерөнхий байцаагч, салбарын улсын ерөнхий байцаагч, улсын ахлах байцаагч, аймаг нийслэлд улсын ахлах байцаагч, улсын байцаагч, сум дүүрэгт улсын ахлах байцаагч, улсын байцаагч /цаашид “улсын байцаагч” гэх/ болон байгаль хамгаалагч тус тус ажиллана.”

10. Төслийн 1 дүгээр зүйлийн 17 дахь хэсгийн 8 дугаар бүлгийн нэр, 45, 46, 47, 48 дугаар зүйлийн нэр, 48 дугаар зүйлийн 1 дэх хэсгийн “нөхөрлөлд түшиглэсэн байгалийн нөөцийн хамтын менежмент” гэснийг “байгалийн нөөцийн хамтын менежмент” гэж тус тус өөрчлөх:


11. Төслийн 1 дүгээр зүйлийн 17 дахь хэсгийн “байгалийн нөөцийн хамтын менежментийн нөхөрлөл” гэсэн 45 дугаар зүйлийг хуулийн нэр томъёоны хэсэгт 11 гэсэн шинэ зүйл болгож дараах байдлаар өөрчлөн найруулж оруулах.

“11/“байгалийн нөөцийн хамтын менежментийн нөхөрлөл” гэж энэ хуулийн 3 дугаар зүйлийн 2 дахь хэсгийн 8 дахь заалтад заасан хэлбэрээр зохион байгуулагдсан нутгийн иргэдэд байгалийн нөөцийг хамгаалах,  зохистой ашиглах,  нөхөн сэргээх эрхийг олгож, нөөц ашиглалтыг хамтаараа, ил тод, шударга зарчимд нийцүүлэн зохион байгуулж, түүнээс гарсан үр ашгийг иргэдэд тэнцүү хувиарлах зорилготой нөхөрлөлийг хэлнэ.”

12. Төслийн 1 дүгээр зүйлийн 17 дахь хэсэг дэх 46 дугаар зүйлийн 2 дахь хэсэг, 47, 491 дүгээр зүйлийн 1 дэх хэсгээс “нөхөрлөлд түшиглэсэн” гэдгийг хасах.


13. Төслийн 1 дүгээр зүйлийн 17 дахь хэсэг дэх 46 дугаар зүйлийн 4 дэх хэсгийг дараах байдлаар өөрчлөн найруулах:

“4. Нөхөрлөлд төр, нөхөрлөлөөс гадна сонирхогч бусад талуудын оролцоог бүрэн хангах;” 

14. Төслийн 1 дүгээр зүйлийн 17 дахь хэсэг дэх 47 дугаар зүйлийн 1 дэх хэсгийг дараах байдлаар өөрчлөн найруулах:

“1. нөхөрлөлийн ашиглах, хамгаалах, нөхөн сэргээх объектэд энэ хуулийн 3-р зүйлийн 1-д заагдсан байгалийн нөөцөөс гадна дэлхийн болон үндэсний байгаль, соёлын өвд хамаарагдах газар нутаг орно. “

15. Төслийн 1 дүгээр зүйлийн 17 дахь хэсэг дэх 48 дугаар зүйлийн 1 дэх хэсгийн 3 дахь заалтын “ажиллаж буй” гэсний дараа “байгаль орчны” гэж нэмэх.

16. Төслийн 1 дүгээр зүйлийн 17 дахь хэсэг дэх 48 дугаар зүйлийн 2 дахь хэсгийг дараах байдлаар өөрчлөн найруулах:

“2. Байгаль орчны чиглэлээр үйл ажиллагаа явуулдаг төрийн бус байгууллага, аж ахуйн нэгж оролцогч тал байж болно.”

17. Төслийн 1 дүгээр зүйлийн 17 дахь хэсэг дэх 49 дүгээр зүйлийн 1 дэх хэсгийг дараах байдлаар өөрчлөн найруулах:

“1. Иргэн, аж ахуйн нэгж, байгууллага байгаль орчин болон байгалийн нөөцөд хохирол учруулсан бол нөхөн төлбөр төлнө.  Нөхөн төлбөрийг Засгийн газрын тусгай сангийн тухай хуулийн 12 дугаар зүйлд заасан Байгаль орчныг хамгаалах санд оруулна.” 
Э.Бат-Үүл: Бид нарын яриад байгаа гол асуудал дахиад энд орж ирж байна. Иргэн, аж ахуйн нэгж байгууллага, хүрээлэн буй орчин болон байгалийн нөөцөд хохирол учруулсан бол нөхөн төлбөр төлнө. 
Нөхөн төлбөрийг Засгийн газрын тусгай сангийн тухай хуулийн 12 дугаар зүйлд заасан Байгаль орчныг хамгаалах санд оруулна.”  Гээд бид нарын энэ хэрэгжүүлээд явсан энэ заалт бол  үр дүнгээ өгөөгүй. Нэгэнт л мөнгийг нь өгсний дараа мөнгийг нь өгөхөөс өмнө асуудал ярьдаг зарчим руу шилжье гэж байна шүү дээ. Мөнгийг нь өгөхөөс өмнө аливаа хөтөлбөр, төсөл, зөвхөн аж ахуйн нэгж ч биш, заавал байгаль орчны үнэлгээ хийлгэсэн, байгаль орчныг нөхөн сэргээх хөтөлбөрөө хийчихсэн, заавал тэгж байж л үйл ажиллагаа явуулахыг нь санхүүжилт өгдөг болгох гээд байна шүү дээ, бид нар.  Одоо энэ бол тусгай санд байрлуулаад явж болно гэх гээд байна шүү дээ. Тусгай санд байрлуулаад явна гэдэг бол олигтой үр дүнгээ өгөөгүй.  Мөнгөө аваад явсан бол тэгээд нураадгаараа нураагаад дараа нь бултаад, дараа нь бөөн шүүхийн маргаан болж дуусаад байна шүү дээ. Бид нар түүнээс өмнө ийм юманд мөнгө өгч болохгүй гэж ярих гээд байна шүү дээ. 

Л.Гансүх: Энэ бол таны наад санаатай чинь, энэ бол яг бодитой болсон процесс нь өөрөө төлбөр төлөхөөр болчихвол тэр нь хамгаалах сандаа орно. Бид нар одоо энэ хуулиар зөвхөн уул уурхайн чиглэлийн үйлдвэрийн урьдчилсан юм авч байгаагаас биш зөндөө олон үйлдвэрлэл байгаа шүү дээ. Тухайлбал, ингээд пиво хийдэг үйлдвэр, тэр пивоныхоо шаарыг аваачаад хамаагүй хаяснаас болоод байгаль орчин бохирдсон бол тэгвэл түүний нөхөн төлбөрийн орлогыг байгаль орчны санд хийнэ гэсэн үг. Энэ бол нийт утгаараа явж байгаа юм. Зөвхөн уул уурхай биш. 

Д.Балдан-Очир: 18. Төслийн 1 дүгээр зүйлийн 17 дахь хэсэг дэх 49 дүгээр зүйлийн 4 дэх хэсгийг дараах утгатай 4, 5 гэсэн хэсгүүд болгож дараах байдлаар өөрчлөн найруулах: 

4. Энэ хуулийн 49 дүгээр зүйлийн 2 дахь хэсгийн 1-4-д заасан хохирлыг тухайн төрлийн байгалийн нөөцийн экологи-эдийн засгийн үнэлгээг үндэслэн  дор дурдсан хэмжээгээр тогтооно.  

1/Ойн санд учирсан хохирлыг ойн экологи–эдийн засгийн үнэлгээг 3 дахин нэмэгдүүлсэн хэмжээгээр;


2/Амьтны аймагт учирсан хохирлыг тухайн амьтны экологи –эдийн засгийн үнэлгээг 2 дахин нэмэгдүүлсэн хэмжээгээр;


3/Ургамлын аймагт учирсан хохирлыг тухайн ургамлын  экологи –эдийн засгийн үнэлгээг 5 дахин нэмэгдүүлсэн хэмжээгээр;


4/Усны нөөцөд учирсан хохирлыг тухайн сав газрын усны  экологи –эдийн засгийн үнэлгээг 3 дахин нэмэгдүүлсэн хэмжээгээр;



5/Газарт учирсан хохирлыг тухайн ангилалын газрын экологи–эдийн засгийн үнэлгээг 3 дахин нэмэгдүүлсэн хэмжээгээр;
5. Энэ хуулийн 49 дүгээр зүйлийн 2 дахь хэсгийн 5-7-д заасан хохирлыг Байгаль орчны асуудал эрхэлсэн Засгийн газрын гишүүний баталсан байгаль орчинд учирсан хохирлыг тооцох аргачлалаар тогтоосон хэмжээг үндэслэн  дор дурдсан хэмжээгээр тогтооно.

             1/Газрын хэвлийд учирсан хохирлыг байгаль орчинд учирсан хохирлыг тооцох аргачлалаар тооцсон хохирлын хэмжээг 2  дахин нэмэгдүүлсэн хэмжээгээр;


2/хөрсөнд учирсан хохирол, байгаль орчныг бохирдуулснаас үүсэх хохирлыг байгаль орчинд учирсан хохирлыг тооцох аргачлалаар тооцсон хохирлын хэмжээг  3 дахин нэмэгдүүлсэн хэмжээгээр;

19. Төслийн 1 дүгээр зүйлийн 17 дахь хэсэг дэх 491 дүгээр зүйлийн 7 дахь хэсгийг дараах байдлаар өөрчлөн найруулах:

“7. Нөхөрлөл нь оролцогч талуудтай Иргэний хуулийн 481.1-д заасны дагуу бичгээр гэрээ байгуулж ажиллана.”

20. Төслийн 1 дүгээр зүйлийн 17 дахь хэсэг дэх 491 дүгээр зүйлийн 9 дэх хэсгийг дараах байдлаар өөрчлөн найруулах:

 
“9. Нөхөрлөл нь энэ хуулийн 31 дүгээр зүйл, байгалийн тодорхой төрлийн нөөцийг хамгаалах, зохистой ашиглах, нөхөн сэргээх харилцааг зохицуулсан холбогдох хууль тогтоомжид заасан үүргийг биелүүлэхийн зэрэгцээ, тухайн шатны Засаг даргатай байгуулсан гэрээнд заасны дагуу өөрийн үйл ажиллагааг хууль тогтоомжид нийцүүлэн эрхэлнэ.”

21. Төслийн 1 дүгээр зүйлийн 17 дахь хэсэг дэх 491 дүгээр зүйлийн 14 дэх хэсгийн “нүүр” гэснийг “хэвлэмэл” гэж өөрчлөх. 

22. Төслийн 1 дүгээр зүйлийн 17 дахь хэсэг дэх 50 дугаар зүйлийн 1 дэх хэсгээс “эрхлэн явуулах” гэдгийг хасах.

23. Төслийн 1 дүгээр зүйлийн 17 дахь хэсэг дэх 50 дугаар зүйлийн 2 дахь хэсгийг  дараах байдлаар өөрчлөн найруулах:

“2. Дундын санг бүрдүүлэх, зарцуулах журмыг нөхөрлөлийн бүх гишүүдийн хурлаар хэлэлцэн батална.”

24. Төслийн 1 дүгээр зүйлийн 17 дахь хэсэг дэх 50 дугаар зүйлийн 2 дахь хэсгийн 1, 2 дахь заалтуудыг 50 дугаар зүйлийн 3 дахь хэсэг, 50 дугаар зүйлийн 4 дэх хэсэг болгож тус тус өөрчлөх:

25. Төслийн 1 дүгээр зүйлийн 17 дахь хэсэг дэх 51 дүгээр зүйлийн 2 дахь хэсгийн 4 дэх заалтыг дараах байдлаар өөрчлөн найруулах:

                “4/Тухайн төрлийн байгалийн нөөцийн онцлог шинж чанарт тохирсон менежмент явуулах арга, хэлбэр;”

26.Төслийн З дугаар зүйлийн 2 дахь хэсгийг дараах байдлаар өөрчлөн найруулах:


Монгол Улсын иргэнд өмчлүүлснээс бусад газар, газрын хэвлий, ой, ус, амьтан, ургамал болон байгалийн бусад баялаг төрийн өмч мөн бөгөөд төрийн эрх бүхий байгууллагаас олгосон тусгай зөвшөөрөл, эрхийн бичгээр ашиглахаас бусад тохиолдолд халдашгүй байна.


Ийм 26 найруулгын шинж чанартай санал байна. 


Э.Бат-Үүл: 26 дугаар зүйл Үндсэн хууль дээр байгаа. Гэхдээ энэ юу нь өөрчлөгдөж орж ирээд байгаа билээ. 26-г тайлбарлаатах даа.


Л.Гансүх: З дугаар зүйлийн 2 дахь хэсэг. 


Д.Энхбат: Энд Үндсэн хуулийн үзэл баримтлалд нийцүүлээд жижигхэн тодотгол хийж өгсөн байгаа. Хийсэн тодотгол нь юу вэ гэхээр, хамгийн сүүлийн мөрөнд байж байгаа  төрийн эрх бүхий байгууллагаас олгосон тусгай зөвшөөрөл, эрхийн бичгээр ашиглахаас бусад тохиолдолд халдашгүй гээд. Өөрөөр хэлбэл энд тусгай зөвшөөрөл байгаа тохиолдолд тэр эрхийг нь нээж өгсөн. Энд л жижигхэн тодотгол байгаа.


Э.Бат-Үүл: Тэгэхээр үүнийгээ Үндсэн хуулийн нэр томъёогоор, Үндсэн хуульд найруулгын шинжтэй тийм юм буулгаж болохгүй л дээ. Монгол Улсын иргэдэд өмчлүүлснээс бусад газар, түүнчлэн газрын хэвлий, түүний баялаг ой, усны нөөц, ан амьтан төрийн өмч мөн гэж тавиад,  тэгээд төрийн эрх бүхий байгууллагаас олгосон тусгай зөвшөөрөл, эрхийн бичгээр ашиглахаас бусад тохиолдолд халдашгүй байна гэж. Үндсэн хууль дээр байгаа зүйлийг ишилж буулгахдаа өөрчилж буулгаж болдоггүй шүү. 


Л.Гансүх: Тэгвэл нэг үг зөрчихсөн байна, түүнийг нь сольж бичээрэй.  


Д.Балдан-Очир: Эрхэм гишүүд ээ манай Байнгын хорооны хуралдаанд Байгаль орчин, аялал жуулчлалын сайд Цогтбаатар оролцож байна.


Наранхүү гишүүн


Х.Наранхүү: Би нэг зүйл тодруулъя. 49.4 дээр  торгуулууд байна. Хоёр дахин,  5 дахин, З дахин, З дахин гээд.  Найруулгын шинжтэй гэдэг чинь тэд дахин, эд дахин гэдгийг солиогүй өөрчлөөгүй, хэвээрээ байна гэж ойлгож байна тийм ээ? Ганцхан үг, үсгийн найруулгын юм оруулсан байх. Гэлээ гэхдээ энэ ан амьтан дээр болохоор хоёр дахин, ургамал дээр болохоор тав дахин, усан дээр гурав дахин гэдэг чинь угаасаа амьдрал дээр яг энэ  пропорциуд яаж гарсан юм бол, яаж хэрэгжиж байгаа юм бол үүнийгээ ер нь өөрчлөхгүй, энэ байдлаараа цааш нь авч явах нь зүйтэй гэж үзсэн үү.


Д.Энхбат: Энэ бол хамгийн гол системчилж, давхардлыг нь арилгаад, жишээ нь Ан амьтны хуулиас  тусдаа нэг заалттай байсныг нь ингээд аваад бүгдийг нь нэгтгээд энд оруулж ирсэн юм. Яг тэд дахин, эд дахин энэ нь яг амьдрал дээр хэр хэрэгжиж байгаа, үр дүнтэй байсан талаар Банзрагч дарга хариулах байх.


Х.Наранхүү: Би амьтан дээр хоёр дахин нугалахад хангалттай гэж үзсэн байна. Ургамал дээр тав дахин байхгүй болохгүй нь ээ гэдэг чинь амьтнаасаа даруй хоёр, гурав дахин анхаарсан л байна. Газар дээр З дахин ч гэдэг юм уу? энэ нь ямар үндэслэл байсан юм бол? 


Ц.Банзрагч: үүний үндэс шинжлэх ухааны үндэслэлтэй юм байгаа. Жишээлэхэд, энд 5 дахин боловч суурь экологи, эдийн засгийн үнэлгээ нь жишээ нь вансэмбрүүнийх бол баавгайтай харьцуулахад хамаагүй бага байгаа юм. Тэгээд нийт хөшүүрэг болж байгаа механизм талаасаа экологи, эдийн засгийн үнэлгээг манай эрдэм шинжилгээний байгууллага тогтоосон учраас компенент нь  өөрөө шинж чанараараа өөр учраас ургамал эндээс харахад тав дахин боловч яг хүрч байгаа мөнгө нь яг л нөхөн сэргээгээд хоёр нугална гэдэг чинь тэгээд хангалттай нөхөн сэргээх зардлыг нь эндээс нь гаргуулж авна гэсэн санаагаар явж байгаа. Энэ бол шинжлэх ухааны үндэстэй.


Д.Балдан-Очир: Эрхэм гишүүд ээ, Найруулгын шинжтэй 26 энэ саналыг дэмжиж байгаа гишүүд гараа өргөнө үү.

Б.Балган: Бат-Үүл гишүүний  банктай холбоотой банкинд банкны дансыг барьцаална гэсэн асуулт тавьсан шүү дээ.  Манай Дэгийн хуулийн 22 дээр байдаг л даа. Нэмэлт, өөрчлөлт оруулах тухай хуулийн төслийг хэлэлцэхдээ   хууль санаачлагчийн төсөлд тусгагдаагүй хууль, бусад шийдвэрийн төслийн зүйл, хэсэг заалт өөрчлөлт оруулах тухай санал, дүгнэлтийг хориглоно гээд заачихсан. Манай Үндсэн хуульд банктай холбоотой банкны дансыг барьцаална ч гэдэг юм уу? иймэрхүү зүйл орох боломжгүй. Тийм юм өргөн баригдаагүй. 


Үнэлгээн дээр бид нар яаж ч хийж болно.


Л.Гансүх: Үнэлгээ рүүгээ оруулахаар боллоо.


Д.Балдан-Очир: Гишүүддээ баярлалаа. 


Хоёр дахь хууль. Байгаль орчинд нөлөөлөх байдлын үнэлгээний тухай хуулийн шинэчилсэн найруулгын төслийн талаар гарсан саналын томъёолол. 

Нэг. Зарчмын зөрүүтэй саналын томъёолол
1. Төслийн  1 дүгээр зүйлийн 1 дэх хэсгийг дараах байдлаар өөрчлөн найруулах:

“ 1 дүгээр зүйл. Хуулийн зорилт

 
1.1. Энэ хуулийн зорилт нь Монгол Улсын Үндсэн хуулийн 16 дугаар зүйлийн 2 дахь заалтыг хэрэгжүүлэх, байгаль орчныг хамгаалах, хүний үйл ажиллагааны улмаас байгаль орчны тэнцвэрт байдал алдагдахаас сэргийлэх, байгаль орчинд сөрөг нөлөөлөл багатайгаар байгалийн нөөц ашиглалт явуулах, бүс нутаг, салбарын хэмжээнд баримтлах бодлого, хэрэгжүүлэх хөгжлийн хөтөлбөр, төлөвлөгөө болон аливаа төслийн байгаль орчинд нөлөөлөх байдлыг үнэлэх, хэрэгжүүлэх эсэх талаар дүгнэлт, шийдвэр гаргах, оролцогч талуудын харилцааг зохицуулахад оршино.” гэсэн саналыг дэмжиж байгаа гишүүд гараа өргөнө үү.

Х.Наранхүү: Энд нэг ийм үг байгаа юм. Байгаль орчны тэнцвэрт байдал алдагдахаас сэргийлэх гэж. Тэнцвэрт байдал алдагдана гэдэг бол  хүнээс хамаарахгүй их том байгалийн өөрчлөлтийн тухай яриад байх шиг байгаа юм.  Тэнцвэрт байдал гэдэг чинь өөрөө их том үг л дээ. Ер нь хүнээс болоод тэнцвэрт байдал алдагдана гэдэг бараг үгүй. Жишээлбэл, бид нарын түүхэнд саяхан байгаа Хонгорын тухай асуудал чинь манай шинэ түүхэнд их л том юм болсон. Гэхдээ тэр бол байгаль орчны тэнцвэр алдагдах тухай асуудал биш шүү дээ. Тийм учраас үүнийг урьдчилан сэргийлнэ гэдэг бол их хэцүү.  Одоо байгалийн жамаар хуурайшаад байгаа ч юм уу? усны түвшин доошоо жил бүр доошлоод ч байгаа юм уу? цэвдэг хамаарсан газар нутгийн хүрээ нь өөрчлөгдөөд байгаа юм уу? тэгэхээр би энэ дээр чадахгүй тэртэй тэргүй манайх баруун орнууд шиг мундаг эдийн засагтай улс бол биш. Бид нар байгаль орчны тэнцвэрт байдлыг алдагдахад сэргийлнэ гэдэг юу л бол доо. Тийм учраас би энэ дээр хүний үйл ажиллагаанаас хамаарч байгаль орчинд  хохирол учрахаас урьдчилан сэргийлэх гэвэл ойлгогдоно. Бодитой сонсогдох гээд байна. Тэгэхгүй бол байгаль орчны тэнцвэрт байдал алдагдахаас сэргийлнэ гэдэг бол бид нарын хүч чадлаас давсан ийм юм бичиж байгаа юм шиг л уншигдаад байна, надад бол. Үүнийг юу гэж ойлгож байгаа юм бол? Мэргэжлийн улсууд болно гэж үзэж байгаа юм уу? 

 
Д.Энхбат: Монголд хамгийн энгийн жишээ ярихад талын чоныг тоогий нь хэт цөөрүүлэнгүүт манайд жишээлбэл зээрийн сүрэг нэмэгдэнэ. Зээрийн сүрэг дотроо өвчтэй сул дорой зээр нэмэгдчихдэг. Үүнээсээ болоод шүлхий нэмэгдээд гараад ирж байгаа нь, угаасаа нөгөө байгаль орчны тэнцвэртэй байдал алдагдаж байгаа юм. Тэгэхээр хүн бол өөрийн нөлөөллөөр байгаль орчны тэнцвэрт байдалд бас нөлөөлж чадаад байгаа юм.

 
Х.Наранхүү: Харин яг түүнийг хэлж байна. Түүнээс хүнээс хамаардаггүй байгаль орчны тэнцвэр алдагдах зөндөө юм байгаа шүү дээ. Тэр утгаар нь би энэ дээр хүний үйл ажиллагаанаас хамааран байгаль орчны тэнцвэрт байдал алдагдахаас сэргийлэх гэж нэмэхгүй бол  хүнээс хамаарахгүй их олон юм байдаг учраас тэр чинь орчих юм биш биз дээ гэж би бодож байна.

Д.Балдан-Очир: Наранхүү гишүүний редакцийг нэмье.

Л.Гансүх: Түүнийг орно гэдгээр нь.
Д.Балдан-Очир: 2.Төслийн 3.1.3 дахь заалтыг дараах байдлаар өөрчлөн найруулах: 
“3.1.3.“Байгаль орчны стратегийн үнэлгээ \цаашид стратегийн үнэлгээ гэх\” гэж улсын болон бүс нутаг, салбарын хэмжээнд баримтлах бодлого, хэрэгжүүлэх хөгжлийн хөтөлбөр, төлөвлөгөөг боловсруулах явцад түүний хэрэгжилтээс байгаль орчин, нийгэм, хүний эрүүл мэндэд учирч болзошгүй эрсдэл, сөрөг нөлөөлөл, үр дагаврыг уур амьсгалын өөрчлөлтийн чиг хандлага, байгалийн гамшигт үзэгдэлтэй уялдуулан тодорхойлохыг;” 
Э.Бат-Үүл: Найруулга тал нь болоогүй л санагдсандаа, хуулийн зорилт бол. Хуулийн зорилтоо буруу томъёолсон байна гэж би хувьдаа ойлгосон.  Өөрөөр хэлбэл Үндсэн хуулийн 16 дугаар зүйлд байгаа эрүүл аюулгүй орчинд амьдрах, орчны бохирдол байгалийн тэнцэл алдагдлаас хамгаалахын тулд иргэнээ хамгаалахын тулд үнэлгээ ажиллаж байна гэж хэлэх ёстой. Бид дандаа энэ иргэдийнхээ талд төр ажиллаж байна гэдгээ заавал хуулийн зорилтдоо хийх ёстой. Бид иргэнийхээ төлөө ажиллаад байгаа. Төр ямар нэгэн юм зохиож ажиллаагүй. 

Өөрөөр хэлбэл энэ тэмцлээс хамгаалахын тулд энэ үнэлгээ хийгдэж байгаа юм шүү гэж бид зарлаж байна шүү дээ.  Стратегийн төлөвлөлт чинь тийм л байна биз дээ. Яг Үндсэн хуулийн энэ заалт хэрэгжихгүй явдаг.

Л.Гансүх: Редакциар авчихъя.

Д.Балдан-Очир: Дэмжиж байгаа гишүүд гараа өргөнө үү. 

Э.Бат-Үүл: Одоо оролцогч тал дотор би гол талыг санхүүжүүлэгч тал гэж хараад байна үү дээ. Оролцогч талд энэ ойлгогдож байгаа юу? 

Л.Гансүх: Ойлгогдоно.

Э.Бат-Үүл: Тодруулаад нэмээд санхүүжүүлж байгаа

Л.Гансүх: Шийдвэр гаргагч санхүүжүүлэгч, оролцогч талууд гээд

Э.Бат-Үүл: Санхүүжүүлэгч гээд нэмчихмээр санагдах юм.

Л.Гансүх: Редакциар авчихъя.

Д.Балдан-Очир: Саяны саналыг редакциар авлаа. 

3. Төслийн хоёрдугаар бүлгийн нэрийг “Хоёрдугаар бүлэг. Байгаль орчинд нөлөөлөх байдлын үнэлгээний бүтэц, тогтолцоо, зохицуулалт” гэж нэрлэх саналыг дэмжиж байгаа гишүүд гараа өргөнө үү.

4. Төслийн 5.2 дахь хэсгийн “дүгнэлт” гэснийг хасах гэсэн саналыг дэмжиж байгаа гишүүд гараа өргөнө үү.

5. Төслийн 6.1.3 дахь заалтыг хасах гэсэн саналыг дэмжиж байгаа гишүүд гараа өргөнө үү.

6. Төслийн 7.2 дахь хэсгийг дараах байдлаар өөрчлөн найруулах: 
 
“7.2. Байгаль орчны нөлөөллийн ерөнхий үнэлгээ нь байгалийн нөөцийг ашиглах, газрын тос болон ашигт малтмал хайх, ашиглах, аж ахуйн зориулалтаар газар эзэмших, ашиглах эрх авах болон төсөл хэрэгжүүлэхээс өмнө хийнэ.”  гэсэн саналыг дэмжиж байгаа гишүүд гараа өргөнө үү.

7. Төслийн 7.4.1 дэх заалтыг дараах байдлаар өөрчлөн найруулах:

“7.4.1. техник, технологи, үйл ажиллагаа нь байгаль орчинд халтай, газар зохион байгуулалтын төлөвлөгөөнд тусгагдаагүй, стратегийн үнэлгээний дүгнэлт болон холбогдох хууль тогтоомжид нийцээгүй, энэ хуулийн 17.4-т заасан саналыг аваагүй төслийг хэрэгжүүлэхээс татгалзах, эсвэл буцаах:” гэсэн саналыг дэмжиж байгаа гишүүд гараа өргөнө үү.

8. Төслийн 7.7 дахь хэсгийг дараах байдлаар өөрчлөн найруулах:

 

“7.7. Байгаль орчны нөлөөллийн үнэлгээний журам, аргачлалыг Монгол Улсын Засгийн газар батална. Уг журам, аргачлалд байгаль орчинд нөлөөлөх байдлын үнэлгээтэй холбоотой асуудлыг зохицуулах, үнэлгээний шинжилгээ, хянан магадлагаа болон мэргэжлийн зөвлөлийн үйл ажиллагаа, нийгэм, эрүүл мэндийн нөлөөллийн үнэлгээний талаарх зохицуулалтыг тусгана.” гэсэн саналыг дэмжиж байгаа гишүүд гараа өргөнө үү.

Э.Бат-Үүл: Байгаль орчны нөлөөллийн үнэлгээний журам, аргачлалыг Байгаль орчны асуудал эрхэлсэн төрийн захиргааны төв байгууллага батална гэсэн байгаа юм.  Би үүнээс их болгоомжилж байна. Одоо та бүхэн сая анзаарсан бол одоо энэ байгаль орчны үнэлгээн дээр Байгаль орчны яаман дээр  ерөөсөө эдийн засгийн хориг арга хэмжээ авах маш том эрх очсон шүү. Санхүүжилтийг шууд зогсоох асар том эрх очсон.  Энэ журам, аргачлал гэдэг явж явж цаанаа ер нь бид нар хууль тогтоохдоо нэг буруу юм хийгээд байдаг. Байгаль орчны яамны дотоод ажилтай холбогдуулж Байгаль орчны яамны Төрийн захиргааны байгууллага журам гаргаж болно. Харин иргэд рүүгээ, гадагшаа хандсан байх юм бол энэ бол нэг бол хуулийн түвшинд байх ёстой, нэг бол Засгийн газрын акт байх ёстой. Би бол тэгж үзээд байна.

Би захиргааны байгууллагад итгэдэггүй хүн учраас болгоомжлоод байна.
 
Д.Энхбат: Түүнийг Засгийн газрын журмаар хийж бүрэн болно. Бэлтгээд оруулаад батлуулах ёстой.

Л.Гансүх: Засгийн газар гэж оруулах юм уу? 

Д.Энхбат: Тэгье, тэгье.

Э.Бат-Үүл: Би Наранхүү гишүүнээс асууя. Наадах чинь их ноцтой юм орж байгаа шүү дээ, Наранхүү.

Х.Наранхүү: Би харин нэг юм тодруулах гээд байна. 

Л.Гансүх: Редакциар авлаа.

Д.Балдан-Очир: Энэ саналыг авлаа.

Х.Наранхүү: 7.2 дээр тодруулъя.  6 гэж уншаад тэр 6 дотор 7.2 яваад байгаа юм. Тэнд  энэ газар ашиглах, эзэмших, байгалийн нөөц ашиглах гэдэг дээр тэр эрх авахаас нь өмнө байгаль орчны үнэлгээ хийлгэхийг би болж байна гэж үзэж байна. Ганцхан ашигт малтмал хайх гэж байгаа зөвшөөрөл авах гэж байгаа, хайхаасаа өмнө байгаль орчны үнэлгээ хийнэ гэдэг нь ямар учиртай юм бэ? үүнийг юу гэж ойлгож хийсэн юм бол? 

 
Л.Гансүх: Нөлөөллийн үнэлгээ гэдэг нь өөрөө ямар хялбаршуулсан горим байдаг юм бэ? түүнийг нь хэлээтэх.

Д.Энхбат: Байгаль орчны нөлөөллийн үнэлгээ нь хоёр үе шаттай явагдана. Ерөнхий үнэлгээ, нарийвчилсан үнэлгээ. Ерөнхий үнэлгээний шатанд  ашигт малтмалыг хайх үйл ажиллагааны явцад ерөнхий үнэлгээ хийж өгдөг юм. Тийм учраас энэ хайх гэдэг үг орж ирсэн юм. Ашигт малтмал ашиглах тохиолдолд нарийвчилсан үнэлгээ хийлгэнэ гэсэн.

Х.Наранхүү: Энэ чинь ой өөр горимтой, өөр хөнгөвчилсөн?  Хоёр өөр тийм байдлаар ялгаж үзэж байгаа юм байна шүү дээ. 

Д.Энхбат: Төрийн захиргааны төв байгууллага ерөнхий үнэлгээ хийдэг юм.  Ажлын 14 хоногт багтааж хийж өгнө. Гол нь юу вэ гэвэл, энэ төсөл ямар техник технологийн шийдэлтэй байна, түүнд нь тулгуурлаад ерөнхий үнэлгээг яам хийгээд өгдөг юм. 

Х.Наранхүү: Үнэлгээ гэдэг чинь өөрөө дотроо хөнгөвчилсөн аль алиныгаа бүгдийг нь оруулж байгаа юм байна шүү дээ.

Д.Энхбат: Оруулна, З янзын шийдвэр гаргана.

Х.Наранхүү: За, за. Тэнд нь дараа нь

Л.Гансүх: Аж ахуйн нэгжээс олон юм шаардахгүйгээр шууд Төрийн захиргааны төв байгууллага дор нь өөрсдөө байгаа стратегийн үнэлгээ, нөгөө салбар, байгаа харьцах орчноо харж байгаад хийчихдэг юм.

Х.Наранхүү: Угаасаа 7.2-ын үг үсэг нь их хэцүү болчихож, хараад байхад. Тийм учраас найруулгын нь заавал хийхгүй бол болохгүй байна.

 
Э.Бат-Үүл: Найруулгын шинжтэй хийхгүй, ингээд яам нуучихсан тайлбар аваад байж болохгүй шүү дээ. Хууль дээр наадах чинь тодорхой л байх ёстой.

Х.Наранхүү: Тийм байна.

Л.Гансүх: Ерөнхий үнэлгээ гэдэг чинь өөрөө хялбаршуулсан горимтой үнэлгээ гэдгийг нь тайлбарлаж өгч байгаа юм. Түүнээс хууль дээр үүнийг оруулаагүй шүү дээ.

Д.Балдан-Очир: 9. Төслийн 7.8 дахь хэсгийн “3.1.6” гэснийг “4.1.1, 4.1.4, 7.1.2” гэж өөрчлөх, “зөвлөмж гаргах” гэснийг хасах гэсэн саналыг дэмжиж байгаа гишүүд гараа өргөнө үү.

10. Төслийн 9.7 дахь хэсгийн “ашигт малтмалын ашиглалт, баяжуулах, боловсруулах үйлдвэр, химийн үйлдвэрийн үйл ажиллагааны” гэснийг “энэ зүйлийн 9.8-д зааснаас бусад төрлийн” гэж, “дэргэд нээсэн” гэдгийг “дэргэдэх” гэж тус тус өөрчлөх гэсэн саналыг дэмжиж байгаа гишүүд гараа өргөнө үү.

11. Төслийн 9.8 дахь хэсгийг дараах байдлаар өөрчлөн найруулах:

 “9.8. Ашигт малтмалын ашиглалт,  баяжуулах, боловсруулах үйлдвэр, химийн үйлдвэрийн үйл ажиллагааны төсөл хэрэгжүүлэгч нь байгаль орчныг хамгаалах талаар хүлээсэн үүргээ биелүүлэх баталгаа болгожбайгаль орчны асуудал эрхэлсэн төрийн захиргааны төв байгууллагаас нээсэн тусгай дансанд ашиглалтын үйл ажиллагаа дуусах хүртэл жил бүр тухайн жилийн байгаль орчны менежментийн төлөвлөгөөг хэрэгжүүлэхэд шаардагдах зардлын 50%-тай тэнцэх хэмжээний мөнгөн хөрөнгийг төвлөрүүлнэ. ” гэсэн саналыг дэмжиж байгаа гишүүд гараа өргөнө үү.

Х.Наранхүү: 50 хувь гэдэг нь юуны 50 хувь вэ гэдэг ерөөсөө эндээс тодорхой харагдахгүй болчихоод байна.  Энэ чинь тухайн төслийн хэмжээнд байгаль орчны үнэлгээгээр юм уу? хуулиар тавьсан шаардлагын төсвийг яриад байна уу? эсхүл тухайн төсөл хэрэгжих 20 жилийн хэмжээний бүх зардлын  50 хувийг яриад байна уу? 


Л.Гансүх: Жил бүрийн гэсэн үг байна.


Х.Наранхүү: Харин тэгэхээр тэр чинь тухайн төслийг ярьж байгаа биз дээ.


Л.Гансүх: Тухайн төслөө 


Х.Наранхүү: Тэгэхгүй бол энд чинь тухайн жилийн гэж байгаа болохоос тухайн төслийн гэдэг нь энэ дотор байхгүй байна.


Л.Гансүх: Нөхөн сэргээлтийнх нь шүү дээ.


Х.Наранхүү: Тэгэхээр нөгөө 50 хувь нь тэгээд хаана явж байгаа вэ? Хэзээ өгөх нь бас мэдэгдэхгүй.


Л.Гансүх: Тэр нь нөгөө жил дотроо нөхөн сэргээхгүй бол дараа жилийн ажиллагаа зогсоно гэсэн үг.  20 жилийн юмыг жил жилдээ хийхийн тулд жил, жилд нь нөхөн сэргээх төлөвлөгөөний 50 хувь. Энэ бол хуучин хуулин дээрээ байсан юм, энэ чигээрээ орж ирж байгаа юм. Бид нар муужруулахгүй, одоо энэ түвшиндээ явж байхад одоогийн түвшинд болно гэж үзсэн. Тэгээд одоо энэ дээр Бат-Үүл гишүүний санал тэнд бичигдэж байна.


Х.Наранхүү: Тухайн төслийн гэдэг үг орохгүй бол юуных нь гэдэг нь.


Л.Гансүх: Өөрийнхөөр чинь редакциар тусгай дансанд гэдгийн өмнө нөхөн сэргээлтийн тусгай дансанд гээд биччихье.


Тэгж редакциар оруулъя.


Э.Бат-Үүл: Би эхлээд нэг юм асууя. Байгаль орчны яамнаас. Энэ хуулийг хэлэлцэж байхад бас энэ орж байхад бид нар Балдан-Очир дарга шиг ингэж шавдуулаад бид нар баахан будилж ярьж ярьж байгаад тэгээд тэр үед гараад явчихсан юм, наадах чинь. Тэгээд энэ хэрэгжээгүй шалтгаан юу вэ? 


Д.Энхбат: Одоо хүчин төгөлдөр мөрдөгдөж байгаа хуульд 50 хувь гэж байгаа. Энэ хэрэгжиж байгаа. Байгаль орчны үнэлгээ хийлгэсэн төсөл хэрэгжүүлэгч аж ахуйн нэгж болгон ялангуяа уул уурхайн салбарынхан Байгаль орчны яамны дэргэдэх тусгай дансанд  50 хувиа байршуулдаг юм. Тэгээд тухайн  бүтэн жилийн үйл ажиллагаа явуулаад, оны эцэс гэхэд байгаль хамгаалах ажлынхаа хийсэн үр дүн, тайланг орон нутгийнхаа ажлын хэсэгт дүгнүүлээд, акт үйлдүүлээд, тэгээд манай яаманд ирүүлдэг юм. Түүнийг үндэслээд бид энэ  50 хувийг буцаагаад олгодог юм. Дараа жил нь дахиад шинээр төлөвлөгөөгөө оруулж ирээд 50 хувиа байршуулдаг юм. 


Э.Бат-Үүл: Дахиад нэг юм асууя. Тэгэхээр одоо жишээ нь Оюутолгой дээр  үйл ажиллагаа явуулж байгаа Айвенхоу майнз ийм үйл ажиллагаа хийдэг юм байна тийм ээ? Төмөртэйн зоорийн ордыг Сүхбаатарт ашиглаж байгаа нь бас  яг ингээд л явдаг уу? бүгд хийж байгаа юу? тийм ээ? 


Д.Энхбат: Бүгд,  ерөөсөө байгаль орчны үнэлгээ хийлгэсэн төсөл болгон яг ингэж явж байгаа. 


Э.Бат-Үүл: Ухаа худаг бүгд явж байгаа юу? 


Д.Энхбат: Бүгд явж байгаа.


Э.Бат-Үүл: Жилийн  50 хувь хэдэн төгрөг орж ирж байгаа вэ? 


Д.Энхбат: Тэр үнэлгээний тайланд тусгагдсан байгаль хамгаалах ажлын нийт зардал нь тухайн үеийн төслийн хүчин чадлаас хамаараад харилцан адилгүй янз бүр.  Дунджаар жишээ нь Оюутолгой энэ жил 700 сая төгрөгний 50 хувьд  350 сая төгрөг хийж байгаа. Тэгээд явж байгаа.


Э.Бат-Үүл: Ер нь үйлдвэрлэгчид юу гэж байна. 


Д.Энхбат: Үйлдвэрлэгчид нэгэнт хууль тогтоомж ийм юм чинь гээд хийгээд явж л байгаа.


Э.Бат-Үүл: Болж байна гэж байна уу? 


Д.Энхбат: Тийм. Гагцхүү энэ таны санаа зовж байгаа юу вэ гэвэл, гүйцэтгэл дээр нь бид нар бүрэн хяналт тавьж чадахгүй учраас байгаль орчны  төрийн хяналтын асуудлыг тодорхой хэмжээгээр манай шилжүүлье гээд багц хуульдаа оруулж ирж байгаа санаа нь тэр. Өөрөөр хэлбэл мэргэжлийн хяналтаас гадна манайх бас байгаль орчны улсын байцаагчийн хяналтын улсын байцаагчийн эрх олгоод хамтдаа хянаад явах юм бол илүү үр дүнтэй гүйцэтгэл нь гарна гэсэн ийм санаа оруулж байгаа юм.


Э.Бат-Үүл: Гансүх сайд аа, түрүүн бид нар ч гэсэн хальт ярьж байгаад одоо үүний ар талд мэргэжлийн хяналтын энэ байгаль орчны хяналтын үүргийг та нар яам шууд шилжүүлээд эргээд авч байна гэж бодоод би яваад байгаа шүү дээ.


Л.Гансүх: Тэр чинь ийм хязгаартай. Яагаад гэвэл одоогийн байгаа хуулиар мэргэжлийн хяналт бол бид нар хуулийн хэрэгжилтээ шууд хянадаг хяналтаа яамандаа авъя гэж байгаа юм. Тэр хяналтыг төр жишээлбэл, Байгаль орчны яам зөв хянаж байна уу? буруу хянаж байна уу? тэр юмаа мэргэжлийн хяналтад үлдээе гэж байгаа юм. Тэгэхгүй болохоор одоо шууд тэр мэргэжлийн хяналтын бүтцийг задална гэхээр болохгүй байгаа юм. Манайхан одоо ямар хяналтын эрх байхгүй. Одоо бид нар юу вэ гэхээр, байгаль орчны чиглэлийн бүх ажилтан хяналтын эрхтэй байя гэж байгаа юм.  Тэгэхээр өөрөөр хэлбэл бид нар шууд гарч байгаа энэ хуулийн хэрэгжилт, чиглэл чиглэлээрээ жишээлбэл Энхбат дарга очоод шууд газар дээр нь байгаль орчныхоо үнэлгээг барьж очоод, за энэ үнэлгээний дагуу ийм ийм юм одоо юу болж байна гэж хянах эрхтэй болчихож байгаа юм. Одоо бол бид нар тэгж хянах эрх байхгүй. Мэргэжлийн хяналтыг гуйгаад та нар нэг очоод үзээч гэж хэлээд.


Э.Бат-Үүл: Одоо энэ хууль гарахаар мэргэжлийн хяналт яана гэнэ вэ? 


Л.Гансүх: Мэргэжлийн хяналт манай бүх хүмүүст мэргэжлийн хяналтын эрхийг өгөх юм. Мэргэжлийн хяналт дээр байгаль орчны хяналтын хэсэг байна. Тэр нь цөөхөн хүнтэй болоод.


Э.Бат-Үүл: Тэр нь юу хийх юм бэ? 


Л.Гансүх: Тэр нь манай хяналтыг, манай байгаль хамгаалагч өөрсдөө хяналтаа давхар хийнэ, дээр нь манайхны хяналт зөв явж байна уу гэдгийг давхар хянана. Хөндлөнгийн хяналт хийнэ.


Мэргэжлийн хяналтын хууль, энэ хяналтын хуулиуд орж ирж байж өөрчлөхөөс өөр аргагүй.


Э.Бат-Үүл: Бид нар ямар нэгэн юмыг хийхээр ингээд туйлшрах вий, будилчих вий, завхарчих вий гэж айгаад байна шүү дээ. Нэг бол эргээд аж ахуйн нэгжүүдээ дарамтлаад, хүндрүүлээд, давхар, давхар хяналт очоод, үйлийг нь үзээд суудаг. Яг үнэндээ төрийн нэрийн өмнөөс. Заримдаа болохоор аж ахуйн нэгж нь ямар ч хяналтгүй явах байдал бий болгочихдог, энэ хоёрын уулзварыг л олох санаатай байна. Бид хөгжье гэж байгаа юм чинь уул уурхайгаа ашиглаж таараа. Гарцаагүй. Ашиглахаас өөр ямар ч арга байхгүй. Гэхдээ үүнийгээ экологид хоргүй, байгаль орчны тэнцэл алдагдахгүй, ингэхийг л бид шаардаж байгаа шүү дээ, бодлого маань. Тэгэхдээ энэ маань сүүлдээ уул уурхайн нөхдүүдээ дарамталсан, бизнес, авлига болох вий гэдгээс л болгоомжлоод байгаа юм. Давхар дарамт бий болох вий гэж болгоомжлоод байна. Уг нь би ойлгохдоо ер нь бие бол байгаль орчны яамныхантай санал нэг байдаг.  Энэ нарийн мэргэжлийн чиглэлтэй үйл ажиллагааг мэргэжлийн хяналт хийж байх хэрэггүй ээ. Болж өгвөл энэ Байгаль орчны яам ер нь өөрөө бодлогоо гаргасан, өөрөө үүнийгээ хяна. Тэгээд өөрөө хариуцлагаа, тайлангаа Их Хурлын өмнө хариуц гэдэг шаардлагыг л тавина гэж хувьдаа бодоод, энэ дээр та нарыг дэмжээд байдаг. Тэгээд би мэргэжлийн хяналтаа устаж байгаа юм байх гэж ойлгосон чинь давхар болоод. Тэгээд наадах чинь нэг хэсэгтээ аж ахуйн байгууллагуудын үйлийг нь үзэх юм байна даа, та нар чинь. 


Л.Гансүх: Тэгэхээр наад шалгалт чинь ийм байгаа юм. Одоо нөгөө талдаа мэргэжлийн хяналт бол бид нарыг буруу шаардлага тавьж байна уу гэдгийг хянах давхар хяналт болчихож байгаа юм, хөндлөнгийн хяналт болчихож байгаа юм. Тийм учраас та нөгөө талдаа бид нарын энэ хяналт гараад ирвэл Мэргэжлийн хяналт чинь бид нарыг одоо бол тэд нар бүр чаддаггүй. Тэгээд янз бүрийн уулын ам юм уу? эсхүл тэнд байгаа усны чиглэлийн байцаагч бүх хүний юмыг хийх гэхээр нөгөөдүүлээ эрж чадахгүй бөөн хүнд суртал. Одоо бид нарыг хянангуут нөгөө аж ахуйн нэгжийн байгууллага чинь гомдол гаргахаар мэргэжлийн хяналтад гомдол гаргах байхгүй. Энэ байгаль орчны байцаагч чинь буруу шаардлага тавиад байна. Үүнийгээ хянаад өгөөч гэх байхгүй юу? түүнээс эхний ээлжинд түрдээ ингээд явж байгаа юм.

Д.Балдан-Очир: 12. Төслийн 17 дугаар зүйлийг “Олон нийтийн оролцоо” гэсэн тусад нь бүлэг болгох“гэсэн саналыг дэмжиж байгаа гишүүд гараа өргөнө үү.

13. Төслийн байгаль орчны нөлөөллийн ерөнхий үнэлгээ хийх ангилал гэсэн хавсралтын аймаг, нийслэлийн Засаг даргын Тамгын газрын хариуцах хөдөө аж ахуйн төсөлд “газар тариалангийн үйлдвэрлэл эрхлэх талбайд” гэж нэмэх гэсэн саналыг дэмжиж байгаа гишүүд гараа өргөнө үү.

14. Төслийн байгаль орчны нөлөөллийн ерөнхий үнэлгээ хийх ангилал гэсэн хавсралтын Байгаль орчны асуудал эрхэлсэн төрийн захиргааны төв байгууллага гүйцэтгэх хувиргасан амьд организмтай холбоотой үйлдвэрлэл, үйлчилгээ эрхлэх төслийн ангилалд “тармилжуулах” гэснийг тариалах” гэж өөрчлөх гэсэн саналыг дэмжиж байгаа гишүүд гараа өргөнө үү.

Найруулгын шинжтэй 26 саналууд байна. Тэгэхээр үүнийг би бөөнд нь уншаад тэгээд багцаар нь санал хураалгая.

Хоёр. Найруулгын шинжтэй засварууд  

1. Төслийн 3.1.1 дэх заалтыг дараах байдлаар өөрчлөн найруулах: 

“3.1.1. “төсөл” гэж шинээр байгуулах болон ажиллаж буй үйлдвэр, үйлчилгээ, уул уурхай, барилга байгууламж, тэдгээрийг шинэчлэх, өргөтгөх зэрэг аливаа үйл ажиллагааг;”


2. Төслийн 3.1.2 дахь заалтын “хариуцагч”  гэсний дараа “иргэн” гэж нэмэх.

3. Төслийн 3.1.6 дахь заалтын “хэрэгжих орчны” гэснийг хасах.


4. Төслийн 3.1.8 дахь заалтын “болон түүний үр дүн” гэснийг хасах. 

5. Төслийн 3.1.9 дэх заалтын “үр дүн” гэснийг хасах. 

6. Төслийн 3.1.10 дахь заалтыг дараах байдлаар өөрчлөн найруулах:


“3.1.10. “эрсдлийн үнэлгээ” гэж хүн, амьтан, ургамал болон байгаль орчинд хими, биологи, физикийн хүчин зүйлээс үзүүлж болзошгүй нөлөөлөл, мөн байгалийн гамшигт үзэгдлийн нөлөөллийг урьдчилан тодорхойлох үйл ажиллагааг,” 


7. Төслийн 3.1.11 дэх заалтын “өөр газарт” гэсний дараах ”дүйцүүлэн” гэдгийг хасах.

8. Төслийн 5.1 дэх хэсгийг дараах байдлаар өөрчлөн найруулах:

“5.1. Бодлого, хөтөлбөр, төлөвлөгөөг санаачлан боловсруулагч салбарын яам нь уг баримт бичгийг боловсруулах явцад стратегийн үнэлгээ хийлгэж, асгийн газарт хэлэлцүүлэхээс өмнө уг үнэлгээний тайланг бодлогын баримт бичгийн төслийн хамт Байгаль орчны асуудал эрхэлсэн төрийн захиргааны төв байгууллагад ирүүлнэ” 

9. Төслийн 5.4 дэх хэсгийг дараах байдлаар өөрчлөн найруулах:

 “
5.4.Стратегийн үнэлгээний тайланг мэргэжлийн зөвлөлөөр хэлэлцэж, дүгнэлт гаргана. Энэ дүгнэлтийг байгаль орчны асуудал эрхэлсэн сайд Засгийн газарт танилцуулна.” 

10. Төслийн 5.5 дахь хэсгийн “зөвлөмж” гэснийг хасах. 

11. Төслийн 6.2.3 дахь заалтыг дараах байдлаар өөрчлөн найруулах:

“6.2.3.Хуримтлагдах нөлөөллийн үнэлгээний ажилд шаардагдах зардлыг нөлөөллийн цар хүрээг харгалзан төсөл хэрэгжүүлэгчдээс гаргуулна.”  

12. Төслийн 7.3 дахь заалтын “аймаг, нийслэлийн Засаг даргын Тамгын газарт” гэснийг “байгаль орчны албанд” гэж өөрчлөх:

13. Төслийн 7.4 дэх заалтын “бусад хэлбэрээр” гэснийг хасах.


14. Төслийн 7.4.3 дахь заалтын “хийлгэх” гэсний дараа “шаардлагатай гэж үзэх” гэж нэмэх. 

15. Төслийн 7.6 дахь хэсгийн “нэгтгэн удирдах” гэснийг “удирдан зохицуулах” гэж өөрчлөх:

16. Төслийн 8.4.9 дэх заалтын “соёлт давхарга” гэснийг “түүх соёлын үнэт зүйлс” гэж өөрчлөх:

17. Төслийн 9.6 дахь хэсгийн “тайланг” гэсний дараах “тухайн жилийн” гэснийг хасах.

18. Төслийн 9.13 дахь хэсгийн “9.8” гэсний өмнө “9.7,” гэж нэмэх.

19. Төслийн 10.6 дахь хэсгийн “хуулийн” гэсний дараа “долдугаар бүлэгт” гэж нэмэх.

20. Төслийн 12.7 дахь хэсгийн 12.6-д гэсний өмнө энэ хуулийн гэж нэмэх.
21. Төслийн З дугаар бүлгийн нэрийг дараах байдлаар өөрчлөн найруулах:

З дугаар бүлэг. Байгаль орчинд нөлөөлөх байдлын үнэлгээнд оролцогчдын эрх үүрэг

 22.17 дугаар зүйлд “үнэлгээний” гэсний ард “үйл ажиллагаанд” гэж нэмэх.

23. Төслийн 17.2 дахь хэсгийн “авч болно” гэснийг “авна” гэж өөрчлөх.

24. Төслийн 17.3 дахь хэсгийн “санал өгч болно” гэснийг “санал авна” гэж өөрчлөх.

25. Төслийн 17.5 дахь хэсгийн “зохицуулж болно” гэснийг “зохицуулна”, “байгаль орчны асуудал эрхэлсэн  сайд” гэснийг “Засгийн газрын гишүүн” гэж тус тус өөрчлөх.

26. Төслийн 18 дугаар зүйлийн нэрний “хариуцлага хүлээлгэх” гэснийг “хүлээлгэх хариуцлага” гэж өөрчлөх ийм найруулгын шинжтэй 26 санал байна.

Дэмжиж байгаа гишүүд гараа өргөнө үү.

Санал гаргасан: УИХ-ын гишүүн Ц.Сэдванчиг

Байгаль орчинд нөлөөлөх байдлын үнэлгээний тухай хуулийн 8.4.8 дахь заалтыг дараах байдлаар өөрчлөн найруулах: 

“8.4.8. төсөл хэрэгжих нутаг дэвсгэрийн захиргаа, төслийн нөлөөлөлд өртөх нутгийн иргэдийн төлөөлөгчдийн хурлын болон иргэдийн санал гэж найруулах.

Л.Гансүх: Үүнийг 8.4.8-ыг чинь бид нар иргэдийн хурал гээд хийчихээ биз дээ.  
Би үүнийг ярьж байгаад хийсэн.

Ц.Сэдванчиг: Харин орхигдуулсан л байгаа.

Б.Балган: Сэдванчиг гишүүн ээ, түрүүн нэг ийм юм хураалгасан шүү дээ. 7.4.1 дээр. Мэргэжлийн зөвлөл үнэлгээг хүлээж авахгүй буцаах гэдэг дээр хуулийн 17.4-т заасан саналыг аваагүй бол төслийг татах буюу буцаана гэж. Тэр 17.4 гэдэг маань иргэдийн нөлөөлөлд автах болзошгүй нутгийн иргэдийн хурлын санал гэсэн утгатай юм байгаа.

Таны үүнийг авчихмаар их эвтэйхэн болгосон байна. Яагаад гэвэл өчигдөр энд ярьж байгаад нутгийн иргэд, оршин суугчдаар хэлэлцүүлэг хийгээд орхичих  юм шиг юм байгаа. Үүнийг бид нар их олон талаас нь яриад ингэсэн юм.

Нутгийн удирдах ёсны байгууллагын санал гэдэг юм уу? эсхүл нутгийн иргэдийн хурал гээд ингээд хийхээр хэдэн хүн цугласан байх юм? Оршин суугч байх юм уу? тэгээд  сонгуулийн насны хүмүүсийг цуглуулах юм уу гээд их зовлонтой болоод байна. Таныхыг найруулах маягтай. Төсөл хэрэгжих нутаг дэвсгэрийн захиргааны санал байгаа байх. Тэр нутгийн өөрөө удирдах ёсны хурлын санал. Өөрөөр хэлбэл баг, хороон дээр нийтийн хурал дээр санал гаргах нь байна, суман дээр төлөөлөгчдийн хурал нь. 

Ц.Сэдванчиг: Би бол хоёулангий нь томъёолж оруулмаар санагдаад байгаа юм. Иргэдийн төлөөллөөс нь албан ёсных нь саналыг аваад, тэр чинь хурал хийж байж санал гаргана шүү дээ. Иргэдийн дунд мэдээж хэлэлцүүлэг ч юм уу? зохион байгуулаад тэдний саналыг тусгая гээд байгаа шүү дээ. 17.4.
Сүхгэрэл: Иргэний нийгмээс тайлбар хийж болох уу? Сэдванчиг гишүүн таны гаргаж байгаа санал дээр энэ хэлэлцүүлгийн тэмдэглэл хавсаргана, байна гэсэн нь үүнийг доройтуулж байгаа юм бишээ, улам чангатгаж байгаа юм. Өнөөдрийн байгаа хуулиар иргэдийн нийтийн хурлын ямар ч хурал хийсэн гэсэн тэмдэглэл байхгүйгээр зүгээр иргэдийн хурал хийсэн, иргэдийн хурлын санал гээд явчихаж байгаа юм. Хурлыг хийхгүйгээр тэмдэглэл үйлдэхгүйгээр хурал дээр гарсан саналуудыг тусгахгүйгээр шийдвэр гаргаж байгаа хүн бол эсрэг санал гарч байсан юм уу? зөвшөөрсөн санал гарч байсан юм уу? яг үнэн бодит байдлыг харах боломжгүй байгаа юм, тэр хэлэлцүүлгийн тэмдэглэл. 17.4-т орчихсон байж байгаа.

Ц.Сэдванчиг: Санал авна, хэлэлцүүлэг явуулна тэр процессыг тэмдэглэл маягаар авна гэдэг маань процессын чанартай юм. Албан ёсны иргэдийн төлөөлөл болж байгаа иргэдийн хурлын шийдвэрийг авах ёстой. Тогтоол ч юм уу? тэмдэглэл гэдэг чинь өөрөө нэг л тийм сул зүйл шүү дээ. Задгай яригдсан зүйл, ийм юм яригдлаа, ингэлээ, тэглээ гэсэн л тэмдэглэл болсон явдал, процессын чанартай юм. Энэ бол эрх зүйн чадамжтай зүйл биш шүү дээ. Тэр иргэдийн хурлын тогтоол, шийдвэр, албан ёсны шийдвэр л хэрэгтэй. Иргэдийн санал нь байг л дээ, хавсрагдаад явж л байг. Тэмдэглэл байдлаар ч юм уу? санал байдлаар ч юм уу? албан ёсны шийдвэр хэрэгтэй байна шүү дээ. Баг байдаг юм бол тэр багийн иргэдийн нийтийн хурал гэж байдаг, түүнийх нь шийдвэр. Эсхүл сумын иргэдийн төлөөлөгчдийн хурлын шийдвэр гээд, албан ёсны шийдвэр хэрэгтэй байна, цаасан дээр буусан. Хүчин төгөлдөр. 

Э.Бат-Үүл: Би энэ Сэдванчиг гишүүний хэлсэн саналтай холбогдуулаад нэг ийм болгоомжлол. Би бас Сэдванчигийн хэлж байсан энэ санал дээр өмнө нь их ярьж, хэлж явдаг байсан юм. Тэгсэн практик дээр сүүлийн үед юу ажиглагдаад байна вэ гэхээр, хэрвээ тэр уул уурхайн үйл ажиллагаа явуулдаг компани орон нутагт татвар төлдөг байсан бол иргэдийн хурал шийдвэр гаргахдаа их зөв гаргаж чадна, татвар төлдөг байсан бол. Тэгэх юм бол уул уурхайг оруулж ирж ирэх их сонирхолтой өөрөө. Тэгээд иргэдийн хурал нөгөө талаас нь байгалиа хамгаалах сонирхол гээд хоёр талын сонирхол нь уулзаж, их боломжтой байсан. Татвар авдаггүй үед энэ нь яахав гэхээр иргэдийн хурлын төлөөлөгчдийн нэг ёсны рекет болох аюултай.  Яагаад гэвэл сум нь тийм уул уурхайг оруулах сонирхол байдаггүй угаасаа суманд.  Яагаад байдаггүй вэ гэвэл татвар юм нь тэр суманд өгдөггүй учраас.  Хэрвээ татвар өгдөг байсан бол сум бүр сонирхоно шүү дээ, орон нутаг бүр оруулахыг сонирхоно. Хөрөнгө оруулалт орж ирэхийг сонирхоно. Тэгээд түүнээс гадна нөгөө байгалийнхаа аюулгүй байдлын орчны тэнцлээ бодно л доо. Ийм л юм байна билээ. Тэгэхээр би эхний ээлжинд Сэдванчигээс арай өөр саналтай байна. 

Өөрөөр хэлбэл тэмдэглэлээрээ явчих.

Л.Гансүх: Бүгдийг нь оруулаад явъя. Тэмдэглэл нь ч байг, шийдвэр нь ч байг, дүгнэлт нь ч байг. Бүгдээрээ л байг.

Энэ саналаа дэмжиж хураачихаад, Сэдванчиг, Бат-Үүл гишүүн ажлын хэсгийнхэнтэй сууя.

Э.Бат-Үүл: Тэгвэл би Сэдванчигийн ярьж байгааг зөвхөн энэ тохиолдолд дэмжинэ. Наана чинь уул уурхай руу их чиглэсэн яваад байгаа. Уул уурхай ашигт малтмалын үйл ажиллагаа явуулж байгаа компаний татварын тодорхой хувь нь тэр сумандаа шууд зарагдаж, үлддэг байх ёстой. Тэгэхгүй ямар ч аж ахуйн сонирхолгүй мөртлөө  аж ахуйг боох үйл ажиллагаа явуулчихвал аюул болно.

Ц.Сэдванчиг: Нөхөн сэргээлтийн зардал гээд тодорхой хэмжээгээр Тамгын газарт нь үлдэж байх ёстой. Дээрээс  нь тэр чинь нөөц ашигласны татварын 30 хувь ч билүү? Энэ чинь Татварын хуулиар зохицуулсан юмнууд бий шүү дээ. Хэрэгждэггүй л болохоос биш. 

Л.Гансүх: Тэмдэглэл явж л байг л дээ. Гаргасан шийдвэр дээр тэмдэглэлийг нь хараад, Сэдванчиг гишүүний саналын эсрэг бол иргэний зөвлөлийнхний хэлээд байгаа нь юу вэ гэхээр ийм юм хэлээд байгаа юм. 20 хэдэн хүн чинь хуйвалдчихаад байна. Тэр нутаг дээр байгаа  500 хүний эрх ашгийг тэр 20 хэдэн хүн чинь хуйвалдаад тэгээд шйидвэр гээд нэг юм гаргачихаад байна гээд байгаа юм.

Ц.Сэдванчиг: Иргэдийн санал гэдэг нь бас давхар явж байг.

Л.Гансүх: Тэгэхээр аль алиныг нь оруулаад хийчихье.

Ц.Сэдванчиг: Иргэдийн хурлын шийдвэр, санал, тэмдэглэл ч байна уу? 

Л.Гансүх: Аль, алиныг нь аваад яваг.

Д.Балдан-Очир: Энэ саналыг найруулгатайгаар дэмжье. 

11-9.

Э.Бат-Үүл: Энд хуулиа бүхэлд нь хар л даа. Их том том эрх мэдлүүд, их том том хязгаар, хоригууд ороод ирж байгаа. Үнэлгээн дээр иргэдийн төлөөлөгчдийн хурлын шийдвэр үнэлгээнд орох нь байна шүү дээ.  Шийдвэр үнэлгээнд орох гэж байна. Өөрөөр хэлбэл иргэдийн төлөөлөгчдийн хурал үнэлгээн дээр шийдвэр.

Л.Гансүх: Ийм байхгүй юу? иргэдийн төлөөлөгчдийн хурлын шийдвэр дээр ийм ийм юмыг анхаарсан тохиолдолд бид нар үүнийг дэмжиж байна гэсэн тийм юм ирэх гээд байгаа юм. Өөрөөр хэлбэл болзлоо тавьж өгнө гэсэн үг. Жишээлбэл, манай энд ус байдаггүй учраас.

Э.Бат-Үүл: Үнэлгээн дээр явж байгаа биз дээ. 

Ц.Сэдванчиг: Тайланд дараахь асуудлыг тусгана гэдэг юман дотор л би ийм юм оруулах гээд байгаа юм. Зөндөө юм байгаа.

Л.Гансүх: Тэр иргэдийн хурлаас юм уу? иргэдээс өгсөн тэр саналыг.
Э.Бат-Үүл: Иргэдийн төлөөлөгчдийн хурал шийдвэрээ гаргаж өгөхгүй бол тайлан батлагдахгүй нь байна шүү дээ.

Л.Гансүх: За тийм байж болно. Тэгж гацна гэсэн үг.
Э.Бат-Үүл: Нэн ялангуяа наана чинь аж ахуйн холбогдолтой үйл ажиллагаанууд бүгд гацна гэсэн үг биз дээ. Тайлан байхгүй болно. Тэгэхээр энэ хэнд очиж байгаа тайлан юм бэ? 

Л.Гансүх: Энэ чинь аж ахуйн нэгж, тэнд жишээлбэл, манай сумын нутаг дээр нэг үйлдвэр барих гэж байгаа, тэр үйлдвэрийн эзэн барьж болох бүх нөхцөлүүдийг нь нарийвчилсэн үнэлгээгээр зааж өгч байгаа.

Э.Бат-Үүл: Нөгөө талаар тайланд бол холбогдуулж үнэлэлт, дүгнэлт л өгдөг болохоос тайланд холбогдуулж.

Л.Гансүх: Та тайлан гэдэг чинь буруу ойлголт яваад байна. Би энэ үйлдвэр барихын тулд би нутгийн иргэдийн дургүйцсэн үйлдвэрийг баривал тэр иргэд чинь байнга л жагсаал хийгээд байна шүү дээ. Тэгэхээр тэр үйлдвэрээ нутгийн иргэдэд ашигтайгий нь ойлгуулаад, дэмжлэгээ авч байж л үйлдвэрээ барина биз дээ. Тэгэхгүй тэгээд л байнгын хэдэн хүнтэй хэрэлдээд суугаад байж болохгүй биз дээ.

Э.Бат-Үүл: Үнэлгээний тайлан гэж би гарчгийг нь харж тэгж хараад байна шүү дээ.

Л.Гансүх: Үнэлгээний тайлан гэдэг чинь өөрөөр хэлбэл нарийвчилсан үнэлгээгээр тэр үйлдвэр ийм ийм юмыг заавал хийх ёстой шүү гэсэн тийм юмны болзол. Тэр болзол дотор нутгийн иргэд тэр болзол, шаардлагаа.

Э.Бат-Үүл: Өөрийн чинь ярьж байгаагаар тэгвэл үнэлгээ гэдэг нь бүр улс төрийн шийдвэр болоод явчихлаа шүү дээ.

Л.Гансүх: Улс төрийн шийдвэр биш л дээ.

Э.Бат-Үүл: Улс төрийн шийдвэр шүү дээ. Иргэдийн төлөөлөгчдийн Хурлын шийдвэр гэдэг чинь улс төрийн шийдвэрээс өөр юу юм бэ? 

Л.Гансүх: Тэр чинь иргэдээ төлөөлөөд нутаг усан дээр энэ үйлдвэрийг байх уу? үгүй юу гэдэг шийдвэрийг гаргана гэсэн үг шүү дээ. 

Э.Бат-Үүл: Би ямар ч  байсан цөөнх болоод явчихна.

Л.Гансүх: Яагаад гэвэл энэ бол именно нутгийн өөрөө удирдах ёсны байгууллагыг өөрөөр хэлбэл одоо орон нутагт эрхээ өг. Энд байгаа юмыг чинь байгуулахын өмнө тэр улсуудаас саналыг нь ав, дэмжлэгийг нь ав гэсэн үг шүү дээ. Одоо тэгэхгүй тэгээд дээр дандаа юм шийдээд байна, бид мэдэхгүй байна гээд иргэд чинь яриад байгаа шүү дээ. Түүнийг л гол нь энд оруулж ирж байна гэсэн үг.

Э.Бат-Үүл: Орон нутгийн иргэддээ эрхээ өгөх гээд байна шүү дээ. Гэтэл үнэлгээний үйл ажиллагаанд шийдвэр авдаг болгох гээд байна шүү дээ, энэ чинь. 

Л.Гансүх: Тэгээд эрх авахгүй юман дээр үнэлгээ хийгээд, үйлдвэр барина гээд оруулдаг, нөгөөдүүл нь бариулахгүй гээд байгаа юман дээр тэгээд яаж барих юм бэ? тэр хүмүүсийн чинь хөрөнгийн эрсдлийг нь бид нар хамгаалах хэрэгтэй биз дээ. Хэрвээ тэнд үйлдвэр барих гэж байгаа бол тэр иргэдийн хуралдаа иргэдээсээ санал авчихсан л байж орж ирж таараа шүү дээ. Одоо бол энэ зохицуулалт чинь дандаа хоёр талтай шүү дээ. Нэг нь юу вэ гэхээр ийм байгаа юм. Үйлдвэр барих гэж байгаа хэдэн мөнгөтэй этгээдүүд, тэр нэг хэсгийн иргэдийг нулимаад үйлдвэрээ хүчээр барихыг дээрээс зөвшөөрөл аваад очоод шөнөөр очиж  хашаагаа барих гэж байгаа нэг үйлдэл. Нөгөө талд нь юу вэ гэхээр иргэд нь өөрөө дэмжээд байхад дээрээс  юм өгдөггүй ийм хоёр үйлдэл.

Э.Бат-Үүл: Тэгээд л Гансүх ээ, наадах чинь маш их үр дагавартай юм руу явах гэж байна шүү дээ. Би зориуд хэлсэн шүү дээ. Хэрвээ тэр хөрөнгө оруулагч очоод, тэр орон нутагтаа татварын тооцоо хийдэг байсан бол тэр иргэд яг асуудалд их зөв байр сууринаас хандана гэдгийг би ойлгож байна. Орон нутагтаа татварын тооцоо байдаггүй, ямар нэгэн шийдвэр авах гэж очих юм бол тэр иргэдийн байгууллагын болгоомжлоод байгаа зөв байхгүй юу? тэр иргэдийн төлөөлөгчтэй  20 хүн хуйвалдах бизнесийн үйл ажиллагаа л явчихна шүү дээ. Наана чинь аюул болно шүү дээ. Өөрөөр хэлбэл татвар авдаг бол татварын тооцоотой байдаг бол өөр хэрэг. Тэгвэл энэ жишээ нь сумандаа аль болох хөрөнгө оруулалт татахыг бодно. Манай сумдууд өнөөдөр уул уурхайг ажиллуулах сонирхолгүй байгаа, тэгж ярих юм бол. Бүр хөөхийг сонирхож байгаа, рекет хийхийг сонирхож байгаа. Яагаад гэвэл татвар, орлого байдаггүй. Ямар ч ашиггүй юм чинь. Хэрвээ татвар, орлого байдаг байсан бол наадуул чинь татварын харьцаа хийж байгаа газар иргэдийн хурлын оролцоо байлгүй яадаг юм бэ? би тэгж хэлээд байна үү дээ.

Ц.Сэдванчиг: Гансүх гишүүн ээ нэг зүйл тодруулъя. Энэ иргэдийн төлөөлөгчдийн хурлын шийдвэр, ард иргэдийн санал эсрэг байдлаар тайландаа хавсрагдаад яваг л дээ. Тэглээ гээд энэ үнэлгээний тайлан чинь хүчингүй баримт бичиг биш юм байгаа биз дээ. Хүчин төгөлдөр бичиг баримт юм байгаа биз дээ. Заавал зөвшөөрөл байх ёстой юм уу? энэ дотор.

Л.Гансүх: Үнэлгээний тайланд санал өгч байгаа юм. Тэгээд үнэлгээний тайлан бол хүчин төгөлдөр бичиг баримт шүү дээ.

Ц.Сэдванчиг: Санал өгч байгаа хэлбэр биз дээ. Тийм шүү дээ Бат-Үүл гишүүн ээ.
Э.Бат-Үүл: Тэгвэл наадахаа найруулгаараа сайн тодруулаарай.

Л.Гансүх: Бат-Үүл гишүүн цөөнх байхгүй. Найруулгаа Бат-Үүл гишүүнд заавал харуулаарай. Тэгээд явъя.

Д.Балдан-Очир: Бат-Үүл гишүүний Байгаль орчинд нөлөөлөх байдлын үнэлгээний тухай хуулийн шинэчилсэн найруулгад ийм зарчмын зөрүүтэй санал оруулж байна.

17.1. Банк, санхүүгийн болон хөрөнгө оруулалтын байгууллага нь байгаль орчин болон нийгэм, хүний эрүүл мэндэд хор хөнөөлтэй аливаа үйлдвэрлэл, үйлчилгээ эрхлэх зориулалтаар санхүүжүүлэх, зээл тусламж олгохгүй байх үүрэг хүлээнэ гэсэн Бат-Үүл гишүүний саналыг дэмжиж байгаа гишүүд гараа өргөнө үү.

11-11. Энэ санал дэмжигдлээ.

Э.Бат-Үүл: Яамныхан саяны найруулга дээр дахиад суугаарай. Юу ч гэсэн зарчмыг нь оруулаад дэмжүүлье. 

Д.Балдан-Очир: Эрхэм гишүүд ээ, дараагийн хуулийн анхны хэлэлцүүлэгт оръё.

Байгалийн нөөц ашигласны төлбөрийн тухай хуулийн төслийн талаар Ажлын хэсгээс гаргасан саналын томъёолол. 

Нэг. Зарчмын зөрүүтэй саналын томьёолол
1.Төслийн 9 дүгээр зүйлийг хасах гэсэн саналыг дэмжиж байгаа гишүүд гараа өргөнө үү. 

11-10.
2. Төслийн 11 дүгээр зүйлийн 11.2.3 дэх заалтыг хасах гэсэн саналыг дэмжиж байгаа гишүүд гараа өргөнө үү. 

11-10.
3. Төслийн 14 дүгээр зүйлийн 14.2.5 –д “Газрын төлбөрийн орлого” гэж шинээр нэмэх гэсэн саналыг дэмжиж байгаа гишүүд гараа өргөнө үү. 

11-10.
4. Төслийн 16 дүгээр зүйлийн  16.2.1 дэх заалтын “10” гэснийг “100” гэж, “50” гэснийг “500” гэж, “5” гэснийг “50“ гэж, “40” гэснийг “400” гэж өөрчлөх гэсэн саналыг дэмжиж байгаа гишүүд гараа өргөнө үү. 

11-10.
5. Төслийн 16 дугаар зүйлийн 16.7, 16.8 дахь хэсгийг тус тус хасах гэсэн саналыг дэмжиж байгаа гишүүд гараа өргөнө үү. 

11-10.
 6. Төслийн 18 дугаар зүйлийн 18.1.5 дахь заалтын “60-70” гэснийг “80-90” гэж өөрчлөх гэсэн саналыг дэмжиж байгаа гишүүд гараа өргөнө үү. 

11-10.
7. Төслийн 18 дугаар зүйлийн 18.2 дахь хэсгийг хасах гэсэн саналыг дэмжиж байгаа гишүүд гараа өргөнө үү. 

11-10.
8. Төслийн 19 дүгээр зүйлийн 19.1 дэхь хэсгийн  “зарцуулах” гэсний дараахь “төлбөрийн орлогын хэсгийн” гэснийг хасах гэсэн саналыг дэмжиж байгаа гишүүд гараа өргөнө үү. 

11-10.
9. Төслийн 19 дүгээр зүйлийн 19.1.3 –д “Газрын төлбөрийн орлого   30 хувь ” гэж шинээр нэмэх гэсэн саналыг дэмжиж байгаа гишүүд гараа өргөнө үү. 

11-10.
10. Төслийн 19 дүгээр зүйлийн 19.2-19.3 дахь хэсгийг нэгтгэн “19.2. Энэ хуулийн 19.1-д заасан орлогын хувь хэмжээнээс дээш байгалийн нөөц ашигласны төлбөрийн орлогыг улсын эдийн засаг, нийгмийн хөгжлийн тухайн жилийн үндсэн чиглэлд газар, ус, рашаан, ой, ургамал болон амьтны нөөцийг хамгаалах нөхөн сэргээх талаар тусгагдсан зорилт, арга хэмжээг санхүүжүүлэхэд зориулан улсын төсвөөс нэгдсэн журмаар зарцуулна.” гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 

11-10.
11. Төслийн 21.2.2 дахь заалтын “Усны эрдэсжилт” гэсний өмнө “унд, ахуйн зориулалтаар”  гэж нэмэх гэсэн саналыг дэмжиж байгаа гишүүд гараа өргөнө үү. 

11-10.
12. Төслийн 21-р зүйлд дор дурдсан агуулгатай 21.2.4, 21.2.5 гэсэн заалтууд нэмэх:
   “21.2.4. Хаягдал ус цэвэрлэж, эргүүлэн ашигласан тохиолдолд тухайн хэмжээгээр

   21.2.5. Цас бороо, үерийн усыг хуримтлуулж мал аж ахуй, газар тариалангийн зориулалтаар  ашигласан“  гэсэн саналыг дэмжиж байгаа гишүүд гараа өргөнө үү. 

11-10.
Хоёр. Найруулгын шинжтэй засварууд   

4. Төслийн 11.2.2 дахь заалтын “үйлдвэрлэлийн“ гэснийг “үйлдвэрлэл, үйлчилгээний“  гэж өөрчлөх; 

5. Төслийн 16 дугаар зүйлийн 16.1.11- 16.1.12 дахь заалтыг  “

	Төлбөр ногдох ус
	Үйлдвэрлэл, үйлчилгээний борлуулалтын орлогын дүнгээс тооцох төлбөрийн хязгаар /хувиар/

	
	Гадаргын усанд

	
	доод 
	Дээд

	11.Усан цахилгаан станц, усан замын тээврийн үйлчилгээ                   
	1
	30

	12. Усны түгээмэл тархацтай амьтан, ургамал үржүүлэх зэрэг үйлдвэрлэл, аялал зугаалга, усан спортын байгууламж үйлдвэрлэл
	1
	20


“ гэж найруулах;

6. Төслийн 16.2.2 дахь заалтын “үндсэн болон туслах түүхий эд болгон“ гэснийг  “болон үйлчилгээний зориулалтаар” гэж тус тус өөрчлөх ийм найруулгын шинжтэй З засвар байна.
 
Л.Гансүх: энэ дээр дээд, доод гэдгийн байрыг сольчихож.

Д.Балдан-Очир: Үүнийг найруулгаар авъя. Гансүх гишүүний хэлснийг.

Найруулгын шинжтэй саналуудыг дэмжиж байгаа гишүүд гараа өргөнө үү.

11-11. Дэмжигдлээ.

П.Алтангэрэл: Төлбөр ногдуулах, төлөх тайлагнах гэдэг 6 дугаар бүлэгт:

 
Төслийн 25 дугаар зүйлийн 25.3-т, улсын төсөвт орсон төлбөрийн 10 хувийг байгаль хамгаалах санд төвлөрүүлнэ гээд хуучин заалтаа шинэ дээрээ хасалгүй ороод ирсэн байна. Түүнийг хасъя гэсэн санал.

 
Төслийн 25 дугаар зүйлийн 25.3-г хасах гэсэн саналыг дэмжиж байгаа гишүүд гараа өргөнө үү.

11-11.

Амьтны тухай хуулийн төслийн талаарх зарчмын зөрүүтэй болон найруулгын чанартай саналын томъёоллоор санал хураалгахад бэлтгэе.

1.Зарчмын зөрүүтэй саналын томъёолол.

1.Төслийн З дугаар зүйлд амьтны жам ёсны эрх гэж амьтад идэш тэжээлээ олох, амьдрах, идээшил, тархац нутгаа сонгох, үржил хөөцөнд орж үр төлөө үлдээх, бүл сүргээ сонгон ижилсэх, айдас цочрол хоморголон устгагдахаас ангид байхыг гэсэн агуулгатай 3.2.24 дэх заалт нэмэх гэсэн саналыг дэмжиж байгаа гишүүд гараа өргөнө үү.

11-11.

2.Төслийн З дугаар зүйлд амьтны экологи, эдийн засгийн үнэлгээ гэж тухайн зүйл амьтны амьдрах орчин болон экологийн, эдийн засгийн эрх зүйн нийгмийн ач холбогдлоор нь үнэлсэн тусгай аргачлалын дагуу тооцсон амьтны мөнгөн үнэлгээ гэсэн агуулгатай 3.2.25 дахь заалт нэмэхийг дэмжиж байгаа гишүүд гараа өргөнө үү.

11-11.

З.Төслийн 6.1-ээс өөхөн сүүлт, атиг даахай, алаг тогоруу, хар мөрний цариг могой, эгэл загалмайт могой гэснийг хасах саналыг дэмжиж байгаа гишүүд гараа өргөнө үү.

11-11.

4.Төслийн 6.1-д, цөөвөр чоно, шивэр молцог хандгай, дорны молцог хандгай, соргог бөхөн, монгол бөхөн, Алтайн чацуулин, гозоорой зурам, сухайн чицүүл, давжаа алаг даага, цагаан толгойт ямаан сүүл, могойт загалай, бор бүргэд, усны нөмрөг бүргэд, элиг цахлай гэж нэмэх саналыг дэмжиж байгаа гишүүд гараа өргөнө үү.

11-11.

5.Төслийн 8 дугаар зүйлд агнуурын шувуудын зүйлийн жагсаалтыг шинжлэх ухааны холбогдох байгууллагын саналыг үндэслэн байгаль орчны асуудал эрхэлсэн төрийн захиргааны төв байгууллага тогтооно гэсэн 8.3 дахь хэсэг нэмэх саналыг дэмжиж байгаа гишүүд гараа өргөнө үү.

11-11.

6.Төслийн 22 дугаар зүйлийн гарчигт амьтны экологи, эдийн засгийн үнэлгээ тогтоох гэж нэмж, энэ зүйлд амьтны экологи, эдийн засгийн үнэлгээг төрийн захиргааны төв байгууллагын саналыг үндэслэн Засгийн газар тогтооно гэсэн агуулгатай 22.6 дахь хэсгийг нэмэх саналыг дэмжиж байгаа гишүүд гараа өргөнө үү.

11-11

7.Төсөлд 33.1. амьтныг өмчлөх, эзэмших, ашиглах, агнуур хийх үйл ажиллагааг явуулахдаа амьтны жам ёсны эрхийг хүндэтгэн, энэрэнгүй ёсоор хандана гэсэн саналыг дэмжиж байгаа гишүүд гараа өргөнө үү.

11-11

8.33.2.Амьтныг агнах, барих, тавих, хадгалж, хашиж тээвэрлэхдээ эрүүл ахуй, осол аюулгүйн шаардлагыг хангасан арга технологи, багаж хэрэгсэл, байр сав, тохиромжтой цаг хугацаа, зориулалтаар тоноглосон тээврийн хэрэгсэл ашиглаж, мэргэшсэн хүмүүсийг ажиллуулна гэсэн саналыг дэмжиж байгаа гишүүд гараа өргөнө үү.

11-11.

9.ЗЗ.З. Амьтныг тэжээврээр үржүүлэхдээ ашиг шимийг нэмэгдүүлэх зорилгоор үржил селекцид оруулж, генийн өөрчлөлттэй болгосон тохиолдолд байгальд нь буцаан тавихыг хориглоно гэсэн агуулгатай амьтны эрхийг хүндэтгэж, энэрэнгүй ёс зүйтэй хандах гэсэн 33 дугаар зүйл шинээр нэмэхийг дэмжиж байгаа гишүүд гараа өргөнө үү.

11-11.

Хоёр. Найруулгын чанартай саналын томъёолол.

1.Төслийн 3.1.15-ын трофейн гэснийг хасах.

2.Төслийн 3.2.14-ийн замагтай бууны хүхээнд 5-аас дээшгүй гэснийг  замагтай бууны хүхээнд 1, дайзанд 4-ээс дээшгүй гэж. Бууны хүхээнд 4-өөс дээшгүй гэснийг бууны хүүхэнд 1, дайзанд 5-аас дээшгүй гэж тус тус өөрчлөх.

З.Төслийн 8 дугаар зүйлийн 8.1.1-ийн гахайг гэснийг зэрлэг.

8.2.1-ийн үнэг гэсний өмнө шар, хярс гэсний дараа үнэг, хэрэм гэсний өмнө бараан, мануул гэсний дараа ми, чандаг гэсний дараа туулай.

8.1.3-ын зурам гэсний өмнө урт сүүлт, 8.1.5-ын доргыг гэсний өмнө халзаадай, 8.2.1-ийн хөтүү гэсний өмнө шивэр, ятуу гэсний өмнө дагавар, хахилаг гэсний өмнө эрээн хавирга, ногтруу гэсний өмнө говийн, хур гэсний өмнө хар, сойрыг гэсний өмнө эгэл гэж тус тус нэмэх.

Энэ найруулгын чанартай саналын томъёоллыг дэмжиж байгаа гишүүд гараа өргөнө үү.

11-11. Дэмжигдлээ. Ингээд Амьтны тухай хуулийн төслийн талаарх зарчмын зөрүүтэй болон найруулгын чанартай саналын томъёоллыг хураалгаж дууслаа.
Одоо  эрхэм гишүүд ээ дараагийн Байнгын хорооны анхны хэлэлцүүлэгт Агаарын тухай хуулийн шинэчилсэн найруулгын төслийн талаар ажлын хэсгээс гаргасан саналын томъёоллыг хураалгахад бэлтгэе.

Нэг.Байнгын хороогоор дэмжигдсэн саналууд:
 
1.Төслийн 1.1 дэх хэсгийн “агаарын бохирдлыг бууруулахад чиглэсэн арга хэмжээг авч хэрэгжүүлэхтэй” гэснийг хасах саналыг дэмжиж байгаа гишүүд гараа өргөнө үү.

11-11.

2.Төслийн 3.1.5 дахь заалтыг дор дурдсанаар өөрчлөн найруулах:
 
           “3.1.5.“агаарын чанарыг сайжруулах бүс” гэж агаарын бохирдлыг бууруулах зорилгоор тусгай дэглэм тогтоож,  тодорхой арга хэмжээ авч хэрэгжүүлж байгаа хилийн зааг бүхий нутаг дэвсгэрийг;” саналыг дэмжиж байгаа гишүүд гараа өргөнө үү.

11-11.

3.Төслийн 3.1.6 дах заалтын “бохирдуулах” гэсний өмнө “агаар” гэж нэмэх саналыг дэмжиж байгаа гишүүд гараа өргөнө үү.

11-11.

           4.Төслийн 3 дугаар зүйлд дор дурдсан агуулгатай 3.1.11 дэх заалтыг нэмэх:
 
            “3.1.11.“агаарыг хамгаалах” гэж хүрээлэн байгаа агаарыг бохирдохоос урьдчилан сэргийлэх, бохирдлыг бууруулах, агаарын чанарын төлөв байдлыг зохих түвшинд байлгах, тэдгээрт хяналт тавих ажиллагааг гэсэн саналыг дэмжиж байгаа гишүүд гараа өргөнө үү.

11-11.

 5.Төслийн 2 дугаар бүлгийн гарчгийн “хамгаалах” гэсний дараах “агаарын бохирдлыг бууруулах” гэснийг хасах саналыг дэмжиж байгаа гишүүд гараа өргөнө үү.

11-11.

6.Төслийн 6.2 дахь хэсгийн “Засгийн газар нийслэлийн агаарын бохирдлыг бууруулах талаар дараахь бүрэн эрхийг хэрэгжүүлнэ.” гэснийг хасах саналыг дэмжиж байгаа гишүүд гараа өргөнө үү.

11-11

7.Төслийн 6.1.2 дахь заалтын “эмзэг байдлыг” гэсний дараа “ болон уур амьсгалын өөрчлөлтийн сөрөг нөлөөллийг” гэж нэмэх гэсэн саналыг дэмжиж байгаа гишүүд гараа өргөнө үү.

11-11.

 
8.Төслийн 6 дугаар зүйлийн 6.2.1, 6.2.2, 6.2.3, 6.2.4, 6.2.5, 6.2.8 дахь заалтын “нийслэлийн” гэснийг хасах гэсэн саналыг дэмжиж байгаа гишүүд гараа өргөнө үү.

11-11.

 
9.Төслийн 7.1.4 дэх заалт, 15.1 дэх хэсгийг нэгтгэн дор дурдсанаар өөрчлөн найруулах:
 
     “15.1.Байгаль орчны асуудал эрхэлсэн төрийн захиргааны  төв байгууллага нь нутгийн захиргааны байгууллагатай хамтран агаарын бохирдлыг бууруулах  зорилгоор  агаарын чанарыг сайжруулах бүсийг тогтоож, тухайн бүсэд мөрдөх журмыг батална гэсэн саналыг дэмжиж байгаа гишүүд гараа өргөнө үү.

11-11.

 
10.Төслийн 7.1.9 дэх заалтын “хэмжээг, түүнчлэн агаарын чанарын мэргэжлийн албаны дүгнэлт гаргуулах ажиллагааны үйлчилгээний хөлс, хураамжийн хэмжээг” гэснийг  “хэмжээг тогтоох”, түүнчлэн агаарын чанарын мэргэжлийн албаны дүгнэлт гаргуулах үйлчилгээний тарифийг” гэж өөрчлөх гэсэн саналыг дэмжиж байгаа гишүүд гараа өргөнө үү.

11-11.

11.Төслийн 9.1.8 дахь заалтын “түүхий” гэсний өмнө “агаарын чанарыг сайжруулах бүсэд” гэж нэмэх гэсэн саналыг дэмжиж байгаа гишүүд гараа өргөнө үү.

11-11.

12.Төслийн гуравдугаар бүлгийн зохицуулалт агуулгаараа төслийн 4 дүгээр бүлэгт хамаарах тул шилжүүлж, Гуравдугаар бүлгийн “Агаарын бохирдлыг бууруулах арга хэмжээ”  гэсэн нэрийг хасах гэсэн саналыг дэмжиж байгаа гишүүд гараа өргөнө үү.

11-11.

13.Төслийн зургаадугаар бүлгийн зохицуулалт агуулгаараа 4 дүгээр бүлэгт хамаарах тул зургаадугаар бүлгийн “Агаарын чанарыг сайжруулах бүс, урамшууллын тогтолцоо”гэсэн нэрийг хасах гэсэн саналыг дэмжиж байгаа гишүүд гараа өргөнө үү.

11-11.

14.Төслийн 10.2.1 дэх хэсгийн “түлшний хэрэглээнд тулгуурлах” гэснийг “түлшийг ашиглах” гэж өөрчлөх саналыг дэмжиж байгаа гишүүд гараа өргөнө үү.

11-11.

15.Төслийн 13.3 дахь хэсгийг дор дурдсанаар өөрчлөн найруулах:
 
“13.3.Мэргэжлийн алба нь агаар бохирдуулах бодисын агууламж, физикийн сөрөг нөлөөллийн түвшин стандартад заасан зөвшөөрөгдөх хэмжээнээс хэтэрсэн тохиолдолд холбогдох байгууллага, нийтэд шуурхай мэдээлж, эрүүл мэндийн зөвлөгөө өгнө.”  гэсэн саналыг дэмжиж байгаа гишүүд гараа өргөнө үү.

11-11.

16.Төслийн 15.2 дахь хэсгийг дор дурдсанаар өөрчлөн найруулах:
 
“15.2.Энэ хуулийн 15.1-т заасны дагуу тогтоосон агаарын чанарыг сайжруулах бүсийн талаар нийтэд мэдээлнэ.”  гэсэн саналыг дэмжиж байгаа гишүүд гараа өргөнө үү.

11-11.

17.Төслийн 22 дугаар зүйлд дор дурдсан агуулгатай 22.3 дахь хэсгийг нэмэх:
 
“22.3.Аж ахуйн үйл ажиллагааны явцад хүлэмжийн хийг ихээр ялгаруулах эх үүсвэрээс ялгаруулах хүлэмжийн хийн зөвшөөрөгдөх дээд хэмжээг байгаль орчны асуудал эрхэлсэн төрийн захиргааны төв байгууллага холбогдох бусад байгууллагатай хамтран батална  гэсэн саналыг дэмжиж байгаа гишүүд гараа өргөнө үү.

11-11.

18.Төслийн 23.1, 23.4, 23.5 дахь хэсгийн “бодис” гэсний дараа “болон бусад орлуулах бодис” гэж нэмэх гэсэн саналыг дэмжиж байгаа гишүүд гараа өргөнө үү.

11-11.

19.Төслийн 23.5 дахь хэсгийн “журмыг төрийн захиргааны төв байгууллага батална” гэснийг “ асуудлыг холбогдох хуулиар зохицуулна.” гэж өөрчлөх саналыг дэмжиж байгаа гишүүд гараа өргөнө үү.

11-11.

20. Агаарын  тухай хуулийн шинэчилсэн найруулгатай холбогдуулан Агаарын бохирдлын төлбөрийн тухай хуульд холбогдох ишлэлийг өөрчлөх гэсэн саналыг дэмжье.
11-11.


 

Улсын Их Хурлын гишүүн П.Алтангэрэлийн гаргасан, зарчмын зөрүүтэй саналын томъёолол.


6.1.2. Үүрэг бүхий гэсэн үгийн дараах орон тооны бус гэснийг хасах саналыг дэмжиж байгаа гишүүд гараа өргөнө үү.


11-11.


Байнгын хорооноос гаргасан санал, дүгнэлтийг  Улсын Их Хурлын чуулганы нэгдсэн хуралдаанд Улсын Их Хурлын гишүүн Б.Бат-Эрдэнэ, П.Алтангэрэл нар тус тус танилцуулахаар тогтов.


Энэ хаврын чуулган завсарласан хугацаанд манай Байгаль орчин, хүнс, хөдөө аж ахуйн байнгын хорооны гишүүд, дээр нь манай Байгаль орчин, аялал жуулчлалын яамны бүхий л хэлтэс, тасаг, албадын дарга нар, яамдын сайд нар, манай Байгаль орчныг хамгаалах төрийн бус байгууллагуудын маш их идэвхтэй хүчин чармайлтын үр дүнд, манай ажлын хэсгийг ахалсан Гансүх гишүүн, Бат-Эрдэнэ гишүүн хоёрын идэвхтэй өндөр ур чадвар, зохион байгуулалттайгээр энэ Байгаль орчны 20 гаруй хуулийг эмхлэн найруулж  10 багц хууль болгож ажлын хэсгийг Хөдөлмөрийн хуулиар бол илүү цагаар ажиллаж, эрдэм билэг, оюун ухаанаа зарж, амжилттай ажлын хэсгүүд ажиллаж, өнөөдөр Байгаль орчны байнгын хорооны хуралдаанаар 5 хуулийг амжилттай анхны хэлэлцүүлгийг явуулж өндөрлөж байна.


Маргааш Улсын Их Хурлын чуулганы нэгдсэн хуралдаанд энэ  5 хууль маань анхны хэлэлцүүлэгт орно. Үүнтэйгээ залгаад ирэх 1 дэх өдрөөс дараа долоо хоногийн Улсын Их Хурлын даргын дэргэдэх зөвлөлийн бизнес төлөвлөгөө гарна. Энэ дээр үлдсэн 5 хууль дээр ажилласан ажлын хэсгийн бэлдсэн Байнгын хороо ирэх долоо хоногт ажиллаад, ирэх долоо хоногт багтаагаад үлдсэн хуулиудаа Улсын Их Хурлын нэгдсэн хуралдаанд оруулах ийм төлөвлөгөөтэй манай Байнгын хороо, ажлын хэсэг ажиллаж байна.


Ингээд өнөөдөр уйгагүй ажилласан бүх Байнгын хорооны гишүүд, бусад хуулийн төлөө зүтгэсэн манай төрийн захиргааны байгууллага, олон нийтийн байгууллагын нийт ажлын хэсэгт орж ажилласан нөхөддөө талархаж байгаагаа илэрхийлж байна.


Өнөөдрийн Байнгын хорооны хуралдаан өндөрлөж байна.


Хуралдаан 17 цаг 50 минутад өндөрлөв. 

Соронзон хальснаас буулгасан:


ХУРАЛДААНЫ ТЭМДЭГЛЭЛ


ХӨТЛӨГЧ: 






Д.ЦЭНДСҮРЭН

